
ᐱᒋᐊᕐᓂᖓ 
ᖃᓄᐃᓕᐅᕈᑕᐅᓯᒪᓂᑯᑦ 
2010-ᖑᑎᓪᓗᒍ ᐅᑭᐊᒃᓵᒃᑯᑦ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒻᒪᓗ ᐃᓕᓐᓂᐊᕐᓂᓕᕆᔨᒃᑯᑦ 
ᐱᓕᕆᖃᑎᒌᓚᐅᖅᓯᒪᕗᑦ ᓴᖅᑭᔮᖁᓪᓗᒍ ᐋᓐᓂᐊᖅᑕᐃᓕᒪᓂᕐᒨᖓᔪᓂᑦ ᓴᖅᑭᖅᑎᑕᐅᔭᕆᐊᓕᖕᓂᑦ  
ᐊᑐᖅᑕᐅᒐᔭᕐᓗᑎᑦ ᐋᖅᑭᓱᖅᑕᐅᓂᖓᓂᑦ ᐊᐅᓚᔮᖅᑐᑦ ᐃᓕᓐᓂᐊᕈᑎᒃᓴᖏᓐᓂᑦ ᖁᑦᑎᓐᓂᓕᖕᓄᑦ 
7 ᑎᑭᓪᓗᒍ 9-ᓄᑦ.  ᐅᖃᖃᑎᒌᖃᑦᑕᑎᓪᓗᒋᑦ, ᐊᐃᑉᐸᕇᓐᓂᒃᑯᑦ ᐋᓐᓂᐊᖅᑕᐃᓕᒪᓂᖅ 
ᓇᓗᓇᐃᖅᑕᐅᓚᐅᖅᓯᒪᕗᖅ ᓯᕗᓪᓕᐅᔾᔭᐅᓂᕋᖅᑕᐅᓪᓗᓂ ᑕᐃᒃᑯᓄᖓ ᐃᓕᓐᓂᐊᕈᑎᒃᓴᓕᕆᔨᒃᑯᓐᓄᑦ  
ᐊᒻᒪᓗ ᐋᓐᓂᐊᖅᑕᐃᓕᒪᔪᓕᕆᕙᒃᑐᓄᑦ.  ᐊᐃᑉᐸᕇᓐᓂᒃᑯᑦ ᐋᓐᓂᐊᖅᑕᐃᓕᒪᓂᖅ ᐅᖃᓕᒫᒐᖅ 
ᐊᔾᔨᙳᐊᖃᖅᑐᖅ ᐃᓱᒪᒋᔭᐅᓕᕐᒪᑦ ᑕᐃᑲᙶᓚᐅᖅᓯᒪᔪᖅ ᐊᔾᔨᐸᓗᐊᓂᒃ ᐱᓕᕆᐊᕆᔭᐅᓚᐅᖅᓯᒪᔪᒥᒃ 
ᓄᓇᑦᓯᐊᕐᒥ, ᐊᒻᒪᓗ ᐊᑐᖅᑕᐅᖃᑦᑕᓕᖅᑐᓂ ᓄᓇᕗᒥ ᒪᓕᑦᑐᒋᑦ ᑕᒪᐃᓐᓂᑦ ᑭᓱᑐᐃᓐᓇᐃᑦ, ᐊᒥᓱᓄᑦ 
ᑲᒪᒋᔭᐅᓗᓂ ᓴᖅᑭᖅᑎᑕᐅᓪᓗᓂ.  ᐊᔾᔨᒋᙱᑦᑐᓂᐅᒃ ᐊᐃᑉᐸᕇᓐᓂᒃᑯᑦ ᐋᓐᓂᐊᖅᑕᐃᓕᓂᕐᒧᑦ 
ᐃᓕᓐᓂᐊᖅᑎᑦᑎᔾᔪᓰᑦ, ᐅᓂᒃᑳᕐᒥᒃ ᑐᙵᕕᖃᕐᓗᑎᑦ ᐅᖃᓕᒫᒐᑦ ᐱᓕᕆᐊᖃᖅᑎᑦᑎᔪᓐᓇᖅᑐᖅ 
ᐊᔾᔨᒌᙱᑦᑐᓂᑦ ᑭᓱᑐᐃᓐᓇᓄᓪᓗ ᑐᕌᖓᔪᓂᒃ ᐊᐃᑉᐸᕇᓐᓂᒃᑯᑦ ᐋᓐᓂᐊᖅᑕᐃᓕᓂᒪᓂᕐᒧᑦ  
ᐱᔾᔪᑎᓂᑦ ᐊᔾᔨᙳᐊᖃᐅᕐᓗᓂ, ᐅᖃᓕᒫᕈᒥᓇᕐᓗᓂ, ᐊᒻᒪᓗ ᐊᓕᐊᓇᐃᑦᑑᓗᓂ.
 

ᐊᐃᑉᐸᕇᓐᓂᒃᑯᑦ ᐋᓐᓂᐊᖅᑕᐃᓕᓂᖅ ᓄᓇᕗᒥ
ᓄᓇᕗᑦ ᐃᓄᖏᑦ ᓱᓕ ᐊᒥᓱᒻᒪᕆᐊᓗᐃᑦ ᐊᐃᑉᐸᕇᓐᓂᒃᑯᑦ ᖁᐱᕐᕆᓲᖑᒻᒪᑕ, ᓲᕐᓗ ᑲᓚᒥᑎᐊ  
ᐊᒻᒪᓗ ᒑᓄᕇᐊ.  ᐊᒻᒪᓗᒃᑲᓐᓂᖅ, ᓯᐱᓕᔅ ᖁᐱᕐᕆᔾᔪᑕᐅᓂᖅᓴᐅᖃᑦᑕᓕᖅᑎᓪᓗᒍ  
ᓇᓗᓇᐃᕈᑕᐅᓯᒪᕗᖅ ᐱᐅᓂᖅᓴᓂᒃ ᐋᓐᓂᐊᖅᑕᐃᓕᒪᔪᓕᕆᖃᑦᑕᕆᐊᖃᓕᕐᒪᑦ ᐊᑦᑕᓇᙱᑦᑐᒥᒃ 
ᑯᔭᖃᑦᑕᓂᕐᒥᒃ ᐊᒻᒪᓗ ᐊᐃᑉᐸᕇᓐᓂᒃᑯᑦ ᖁᐱᕐᕆᔾᔪᑕᐅᕙᒃᑐᓂᑦ.  ᐊᐃᑉᐸᕇᓐᓂᒃᑯᑦ ᖁᐱᕐᕆᔾᔪᑕᐅᓲᑦ  
75−ᖑᓲᑦ ᐋᓐᓂᐊᓕᕈᑕᐅᔪᑦ ᐊᐃᑦᑐᕈᑕᐅᓪᓗᑎᑦ ᓄᓇᕗᒥ, ᐊᒻᒪᓗ ᐊᒥᓲᓛᖏᑦ ᒪᒃᑯᓂᖅᓴᑯᓘᓪᓗᑎᑦ  
ᐅᑭᐅᓖᑦ 15-ᓂᑦ 24−ᓄᑦ.  ᐊᒻᒪᓗᒃᑲᓐᓂᖅ ᖁᐱᕐᕆᖃᑦᑕᖅᑐᑦ ᐊᒥᓲᑎᓪᓗᒋᑦ, ᐅᑯᐊ ᐃᓕᖅᑯᓰᑦ 
ᐱᔾᔪᑎᒋᔭᐅᓲᑦ ᑯᔭᖕᓂᒃᑯᑦ ᐋᓐᓂᐊᓕᕈᑎᒋᔭᐅᓲᖑᓪᓗᑎᑦ ᒪᒃᑯᑦᑐᓄᑦ ᓄᓇᕗᒥᐅᓄᑦ: 

 – ᓄᓇᕗᒥᐅᑦ ᐊᐃᑉᐸᕇᖃᑦᑕᕆᐊᓯᓲᑦ ᐅᑭᐅᑭᑦᑐᑯᓘᒐᓗᐊᖅᑎᓪᓗᒋᑦ  
(ᑯᔭᒋᐊᓲᑦ 13-ᓂᑦ ᐅᑭᐅᖃᓕᖅᑎᓪᓗᒋᑦ ᑐᖔᓄᓪᓘᓐᓃᑦ) (Freeman 2012). 

 – ᐊᒥᓲᓂᖅᓴᑦ ᐃᓕᓐᓂᐊᖅᑏᑦ ᖁᑦᑎᓐᓂᓕᓐᓃᑦᑐᑦ 9-ᓂᑦ ᐊᒻᒪᓗ 10-ᓂᑦ ᑯᔭᖃᑦᑕᓛᖑᕗᑦ 
ᓄᓇᕗᒥ ᑕᐃᒪᐃᙱᓂᖅᓴᐅᓪᓗᑎᑦ ᑲᓇᑕᒥᐅᑦ ᐊᓯᖏᑦ (Freeman 2012). 

 – ᓄᓇᕗᒥᐅᑦ ᒪᒃᑯᑦᑐᖏᑦ ᓯᖓᐃᔪᑦ ᐊᒥᓱᒻᒪᕆᐅᓲᖑᕗᑦ (Statistics Canada 2012).  
 

ᐊᐃᑉᐸᕇᓐᓂᒃᑯᑦ ᐋᓐᓂᐊᖅᑕᐃᓕᓂᕐᒧᑦ ᐃᓕᓐᓂᐊᑎᑦᑎᓂᖅ ᓄᓇᕗᒥ  
2003-ᖑᑎᓪᓗᒍ ᖃᐅᔨᓵᒥᓂᑦ ᐊᐃᑉᐸᕇᓐᓂᒃᑯᑦ ᐋᓐᓂᐊᖅᑕᐃᓕᒪᓂᕐᒧᑦ ᐃᓱᒪᒋᔭᐅᔪᑦ ᐊᑐᖅᑕᐅᕙᒃᑐᓪᓗ 
ᓄᓇᕗᒥ ᖃᐅᔨᓯᒪᕗᑦ ᐃᒪᓐᓇ 67 −ᐳᓴᓐᑎᖏᑦ ᒪᒃᑯᑦᑐᑦ ᐊᐱᖅᓱᖅᑕᒥᓃᑦ ᐃᓱᒪᖃᖃᑦᑕᓚᐅᕐᒪᑕ 
ᐊᐃᑉᐸᕇᓐᓂᒃᑯᑦ ᐋᓐᓂᐊᖅᑕᐃᓕᒪᓂᕐᒧᑦ ᐃᓕᓐᓂᐊᖅᑎᑕᐅᖃᑦᑕᕐᓂᖏᑦ ᓈᒻᒪᖏᒻᒪᑕᒎᖅ (Cole 2003).  
ᒪᒃᑯᑦᑐᑦ ᐊᐱᖅᓱᖅᑕᐅᔪᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᓇᓗᓇᐃᖅᓯᓚᐅᖅᑐᑦ ᒪᒃᑯᑦᑐᑦ 
ᑐᑭᓯᒋᐊᒃᑲᓐᓂᒍᒪᒐᓗᐊᕐᒪᑕᒎᖅ ᐊᐃᑉᐸᕇᓐᓂᕐᒧᑦ ᐋᓐᓂᐊᖅᑕᐃᓕᓂᕐᒥᒃ ᐊᒻᒪᓗ ᐃᓕᓐᓂᐊᕐᕕᒻᒥ 
ᐃᓕᓐᓂᐊᖅᑎᓪᓗᒋᑦ ᐊᑲᐅᙱᒻᒪᑦ ᐃᓕᓐᓂᐊᖅᑎᑕᐅᓗᑎᑦ ᑕᒪᒃᑯᓂᖓ (Youth Voices 2013).
 



ᐋᖅᑭᓱᖅᑕᐅᓂᖓ ᑖᔅᓱᒪᑉ ᐃᒻᒥᓂᒃ ᐊᓯᒥᓂᓪᓗ  
ᐃᒃᐱᒋᑦᑎᐊᕐᓂᖅ ᐊᐃᑉᐸᕇᖕᓂᒃᑯᑐᐊᖑᓐᖏᑦᑐᖅ ᐅᖃᓕᒫᒐᖅ  
ᐋᖅᑭᒃᓱᐃᑎᓪᓗᒋᑦ ᐊᐃᑉᐸᕇᓐᓂᒃᑯᑦ ᐋᓐᓂᐊᖅᑕᐃᓕᒪᓂᕐᒥᒃ ᐃᓕᓐᓂᐊᕈᑎᒃᓴᓂᑦ, 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᖃᐅᔨᒋᐊᕐᕕᖃᓲᑦ ᑐᑭᒧᐊᕈᑎᖏᑦ ᐊᒻᒪᓗ ᐃᓕᖅᑯᓯᑦᑎᐊᕙᐅᓛᖑᔪᓂᑦ 
ᑲᓇᑕᒥ ᐊᐃᑉᐸᕇᓐᓂᒃᑯᑦ ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ ᑎᒥᖓᓂᑦ, ᑲᓇᑕᒥ ᑐᑭᒧᐊᕈᑎᖏᑦ 
ᐊᐃᑉᐸᕇᓐᓂᒃᑯᑦ ᐋᓐᓂᐊᖅᑕᐃᓕᒪᑎᑦᑎᓂᕐᒧᑦ ᐃᓕᓐᓂᐊᖅᑎᑦᑎᔨᖏᑦ ᐅᖁᒪᐃᓐᓂᓂᐊᕐᕕᒃᑯᓐᓄᑦ  
ᑲᓇᑕᒥ, ᐊᒻᒪᓗ ᓄᓇᕗᒥ ᖃᔨᐅᓴᖅᑐᑎᑦ ᐊᐃᑉᐸᕇᓐᓂᒃᑯᑦ ᐋᓐᓂᐊᖅᑕᐃᓕᓂᕐᒥᒃ.

ᐊᑐᖅᑕᐅᓪᓗᑎᑦ ᑕᒪᒃᑯᐊ ᐊᒻᒪᓗ ᐊᓯᖏᑦ ᐊᑐᖅᑕᐅᔪᑦ, ᓂᐊᕋᒃᓴᑦᓂ ᐅᑯᓂᖓ ᐱᒻᒪᕆᐅᔪᓂᒃ 
ᒪᓕᑦᑕᐅᔭᕆᐊᓕᖕᓂᑦ ᒪᓕᒃᓯᒪᕗᑦ:

1. ᓂᕈᐊᖅᑕᐅᔪᓐᓇᖅᑐᑦ ᐃᑲᔪᖅᑐᐃᓂᐊᖅᑐᑦ ᐃᓕᓐᓂᐊᕐᕕᒻᒥ ᐃᓕᓴᐃᔨᓂᑦ 
ᐃᓕᓐᓂᐊᖅᑎᑎᓪᓗᑎᑦ ᒪᒃᑯᑦᑐᓂᑦ ᐊᐃᑉᐸᕇᓐᓂᒃᑯᑦ ᐋᓐᓂᐊᖅᑕᐃᓕᓂᕐᒥᒃ ᐊᒻᒪᓗ 
ᐋᓐᓂᐊᓕᖅᑕᐃᓕᒪᓗᓂ ᐊᑐᖅᑕᐅᓲᓂᑦ. 

 – ᐃᓕᓐᓂᐊᕐᕖᑦ ᐱᐅᓛᖑᕗᑦ ᐊᐃᑉᐸᕇᓐᓂᒃᑯᑦ ᐋᓐᓂᐊᖅᑕᐃᓕᒪᓂᕐᒥᒃ 
ᐃᓕᓐᓂᐊᖅᑎᑦᑎᕕᐅᓗᑎᑦ ᒪᒃᑯᑦᑐᓄᑦ.

 – ᐱᒻᒪᕆᐅᕗᖅ ᖃᐅᔨᒪᓕᕈᑎᑦ ᒪᒃᑯᑦᑐᑦ ᖃᓄᐃᙱᑦᑑᓇᖅᑐᓂᑦ ᓂᕈᐊᖅᓯᖁᓪᓗᒋᑦ 
ᐃᓕᖅᑯᓯᕆᔪᓐᓇᖅᑕᖏᓐᓂᑦ.  

2. ᐃᒻᒥᓂᒃ ᐊᓯᒥᓂᓪᓗ ᐃᒃᐱᒋᑦᑎᐊᕐᓂᖅ ᐊᐃᑉᐸᕇᖕᓂᒃᑯᑐᐊᖑᓐᖏᑦᑐᖅ ᓄᓇᕗᒥ ᓴᓇᔭᐅᓯᒪᕗᖅ 
ᐊᐃᑉᐸᕇᓐᓂᒃᑯᑦ ᐋᓐᓂᐊᖅᑕᐃᓕᒪᓂᕐᒧᑦ ᐃᓕᓐᓂᐊᑎᑦᑎᒍᑕᐅᓪᓗᓂ ᐅᖃᐅᓯᓕᒃ ᐱᒻᒪᕆᐅᔪᓂᒃ 
ᐊᐃᑉᐸᕇᓐᓂᒃᑯᑦ ᐋᓐᓂᐊᖅᑕᐃᓕᒪᓂᕐᒧᑦ ᐱᔾᔪᑎᓂᑦ, ᐱᖃᓯᐅᔾᔨᓯᒪᓪᓗᓂ ᐱᖃᓐᓈᕇᑦᑎᐊᖃᑦᑕᓂᕐᒥᒃ, 
ᐊᖑᑕᐅᓱᒋᓗᓂ ᐊᕐᓇᐅᓱᒋᓗᓂᓗ ᐃᑉᐱᓐᓂᐊᓂᖃᕐᓂᖅ, ᐊᐃᑉᐸᕇᓐᓂᒃᑯᑦ ᖁᐱᕐᕆᔾᔪᑕᐅᓲᑦ, 
ᐊᒻᒪᓗ ᖃᓄᖅ ᐃᒥᐊᓗᒃ ᐊᑦᑐᐃᓂᖃᓲᖑᒻᒪᖔᖅ ᐃᓱᒪᓕᐅᕈᓐᓇᓂᕐᒥᒃ. 

 – ᐊᑐᕋᒃᓴᖅ ᓴᓇᔭᐅᓯᒪᔪᖅ ᓄᓇᕗᒥᐅᓄᑦ, ᐃᓕᖅᑯᓯᖏᓐᓄᑦ ᑐᕌᖓᓪᓗᓂ, ᐊᒻᒪᓗ 
ᑕᐅᑦᑐᖓ ᑕᑯᔪᒥᓇᖅᑑᓪᓗᓂ ᐱᐅᓯᕚᓪᓕᖅᑎᑦᑎᖃᐅᖅᑐᑦ ᑕᒪᒃᑯᐊ 
ᐃᓕᓐᓂᐊᕈᑎᑦᑎᐊᕙᓗᓂ ᐊᐃᑉᐸᕇᓐᓂᒃᑯᑦ ᐋᓐᓂᐊᖅᑕᐃᓕᒪᓂᕐᒥᒃ. 

ᐃᓗᓕᖏᑦ ᓂᕈᐊᖅᑕᐅᔪᓐᓇᖅᑐᑦ ᐋᖅᑭᓱᖅᑕᐅᓯᒪᕗᑦ ᓄᓇᕗᒥᐅᑕᕐᒧᑦ ᑎᑎᕋᖅᑎᒧᑦ 
ᑐᑭᒧᐊᖅᑎᑕᐅᓪᓗᓐᓂ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᒻᒪᓗ ᐃᓕᓐᓂᐊᕐᓂᓕᕆᔨᒃᑯᑦ 
ᐃᖅᑲᓇᐃᔭᖅᑎᖏᓐᓄᑦ.  ᐱᖃᓯᐅᔾᔨᓚᐅᕐᒥᔪᑦ ᓴᓇᓪᓗᑎᑦ ᐊᐱᖅᓱᖅᑕᐅᓪᓗᑎᑦ ᒪᒃᑯᑦᑐᑦ, ᓄᓇᕗᒥ 
ᐊᔾᔨᓕᐅᖅᑕᐅᓯᒪᔪᑦ, ᐊᒻᒪᓗ ᑐᑭᓕᐅᖅᑕᐅᓯᒪᓪᓗᑎᑦ ᑕᒪᐃᓐᓄᑦ ᑎᓴᒪᓄᑦ ᐃᓕᓴᕆᔭᐅᓯᒪᔪᓄᑦ 
ᐅᖃᐅᓯᕐᓄᑦ. 

v

ᐅᖃᓕᒫᓚᐅᙱᓂᕐᓂ ᓂᕈᐊᖅᑕᐅᔪᓐᓇᖅᑐᓂᑦ 
ᑖᔅᓱᒪᑉ ᐃᓚᖓ ᐃᓕᓐᓂᐊᕋᒃᓴᒥ ᐱᐅᓛᖑᒐᔭᖅᑐᖅ ᐃᓕᓐᓂᐊᖅᑎᑦᑎᒍᑕᐅᒍᓂ ᐃᓕᓐᓂᐊᖅᑎᑎᑦ 
ᖃᐅᔨᒪᒋᐊᓯᖅᑳᓚᐅᕐᓗᒋᑦ.  ᐃᓚᖏᑦ ᐃᓕᓐᓂᐊᖅᑏᑦ ᐊᐃᑉᐸᕇᓐᓂᒃᑯᑦ ᐋᓐᓂᐊᖅᑕᐃᓕᓂᕐᒥᒃ 
ᐅᖃᐅᓯᖃᕈᒪᓲᖑᙱᒻᒪᑕ, ᐊᒻᒪᓗ ᑕᐃᒪᐃᒻᒪᑦ ᐱᐅᓛᖑᒐᔭᖅᑐᖅ ᐃᓕᓐᓂᐊᖅᑎᒃᑯᕕᐅᒃ ᐃᓕᓐᓂᐊᖅᑎᑎᑦ 
ᐃᓕᓐᓂᐊᕐᕕᒻᒥ ᐊᑲᐅᒃᓴᖅᑳᓚᐅᕐᓗᑎᑦ ᐊᒻᒪᓗ ᐃᓕᓴᐃᔨᐅᓪᓗᑎᑦ ᐃᓕᖕᓂᑦ ᐊᑲᐅᒃᓴᑦᑎᐊᖅᑳᓚᐅᖅᑎᓪᓗᒋᑦ.   
• ᓴᖅᑭᑎᓪᓗᒍ ᐃᒻᒥᓂᒃ ᐊᓯᒥᓂᓪᓗ ᐃᒃᐱᒋᑦᑎᐊᕐᓂᖅ ᐊᐃᑉᐸᕇᖕᓂᒃᑯᑐᐊᖑᓐᖏᑦᑐᖅ  

ᐅᖃᐅᑎᓗᒋᑦ ᐃᓕᓐᓂᐊᖅᑎᑎᑦ ᑖᓐᓇ ᐃᒻᒥᓂᒃ ᐊᓯᒥᓂᓪᓗ ᐃᒃᐱᒋᑦᑎᐊᕐᓂᖅ 
ᐊᐃᑉᐸᕇᖕᓂᒃᑯᑐᐊᖑᓐᖏᑦᑐᖅ ᐋᖅᑭᓱᖅᑕᐅᓯᒪᒻᒪᑦ ᓄᓇᕗᒥᐅᒧᑦ ᑎᑎᕋᖅᑎᒧᑦ 
ᑐᑭᒧᐊᖅᑎᑕᐅᓪᓗᓂ ᓄᓇᕗᒥᐅᑦ ᒪᒃᑯᑦᑐᖏᓐᓄᑦ, ᓄᓇᕘᒥ ᐊᔾᔨᙳᐊᓂᑦ ᐊᑐᖅᑐᑎᑦ, ᐊᒻᒪᓗ 
ᑐᑭᓕᐅᖅᑕᐅᓯᒪᓪᓗᑎᑦ ᑕᒪᐃᓐᓂᑦ ᑎᓴᒪᓂᑦ ᐃᓕᓴᕆᔭᐅᓯᒪᔪᑦ ᐅᖃᐅᓯᖏᓐᓂᑦ.

• ᐊᐱᕆᓗᒋᑦ ᐃᓕᓐᓂᐊᖅᑏᑦ ᖃᓄᐃᑦᑐᓂᑦ ᖃᐅᔨᒪᔭᕇᕐᒪᖔᑕ ᐊᐃᑉᐸᕇᓐᓂᒃᑯᑦ ᐋᓐᓂᐊᖅᑕᐃᓕᒍᑕᐅᓲᓂᑦ 
ᐅᖃᐅᓯᖃᕆᐊᙵᑎᓪᓗᒋᑦ.  ᑕᐃᒪᓐᓇ ᐱᐅᓪᓚᕆᒃᑲᔭᖅᑐᖅ ᑐᑭᓯᑦᑎᐊᕐᓗᒋᑦ ᐃᓕᓐᓂᐊᖅᑎᑉ 
ᖃᐅᔨᒪᔭᕇᖅᑕᖏᓐᓂᑦ ᐊᐃᑉᐸᕇᓐᓂᒃᑯᑦ ᐋᓐᓂᐊᖅᑕᐃᓕᓂᕐᒧᑦ ᐱᔾᔪᑎᐅᔪᓂᑦ.  ᐊᑕᐅᓯᖅᑕᐅᖅ 
ᑕᐃᒪ ᐱᐅᒐᔭᕐᒥᔪᖅ ᐃᓕᓐᓂᐊᖅᑏᑦ ᐋᖅᑮᑎᓪᓗᒋᑦ ᐃᓱᒪᒋᔭᐅᔪᑦ ᑎᑎᖅᑐᒐᖅᑕᐅᓗᑎᑦ (ᐃᓱᒪᒋᔭᐅᔪᑦ 
ᑎᑎᖅᑐᒐᕐᓗᒋᑦ).  ᐋᖅᑮᒍᓐᓇᖅᑐᑎᑦ ᑖᔅᓱᒥᖓ ᑎᑎᖅᑐᒐᖅᓯᒪᔪᒥᒃ ᐃᓱᒪᒋᔭᐅᔪᓂᑦ ᐊᐃᑉᐸᕇᓐᓂᒃᑯᑦ 
ᐋᓐᓂᐊᖅᑕᐃᓕᒪᓂᕐᒥᒃ, ᐃᓕᓐᓂᐊᖅᑏᑦ ᑎᑎᕋᖁᓗᒋᑦ ᑕᐃᒎᓯᖓ “ᐊᐃᑉᐸᕇᓐᓂᒃᑯᑦ  
ᐋᓐᓂᐊᖅᑕᐃᓕᒪᓂᑉ” ᕿᑎᐊᓂ ᐸᐃᑉᐹᕐᒥ ᐊᒻᒪᓗ ᑎᑎᕋᖅᐸᓪᓕᐊᓗᒋᑦ ᑎᑎᕋᕐᕕᒃᓴᒥ  
ᐅᖃᐅᓯᕐᓂᑦ ᐃᓱᒪᒋᔭᖏᓐᓂᒃ ᑐᕌᖓᔪᑦ ᐊᐃᑉᐸᕇᓐᓂᒃᑯᑦ ᐋᓐᓂᐊᖅᑕᐃᓕᒪᓂᕐᒧᑦ.  ᑕᐃᒪᓐᓇ  
ᐊᑐᖅᑐᓂ ᐱᐅᔪᒻᒪᕆᐅᕗᖅ ᖃᐅᔨᓴᕐᓗᒋᑦ ᐃᓕᓐᓂᐊᕇᖅᓯᒪᔭᖏᑦ ᖃᓄᐃᑦᑑᒻᒪᖔᑕ.

• ᓴᖅᑭᑎᓪᓗᒍ ᐊᐃᑉᐸᕇᓐᓂᒃᑯᑦ ᐋᓐᓂᐊᖅᑕᐃᓕᒪᓂᖅ ᐱᔾᔪᑎᐅᔪᖅ ᐃᓕᓐᓂᐊᕐᕕᖕᓂ ᐃᓕᓐᓂᐊᖅᑎᑎᑦ 
ᑕᐅᑐᑦᑎᓪᓗᒋᑦ ᐃᒻᒥᓂᒃ ᐊᓯᒥᓂᓪᓗ ᐃᒃᐱᒋᑦᑎᐊᕐᓂᖅ ᐊᐃᑉᐸᕇᖕᓂᒃᑯᑐᐊᖑᓐᖏᑦᑐᒥᒃ 
ᑕᕐᕆᔮᒃᓴᓕᐊᕆᔭᐅᓯᒪᔪᒥᒃ.  ᑖᓐᓇ ᑕᕐᕆᔮᒃᓴᐅᔪᖅ ᐃᓕᓐᓂᐊᖅᑎᓂᑦ ᑐᑭᓯᒋᐊᖅᑎᑦᑎᒐᔭᖅᑐᖅ 
ᐋᖅᑭᓱᖅᑕᐅᕙᓪᓕᐊᓯᒪᓂᖓᓂᒃ ᐃᒻᒥᓂᒃ ᐊᓯᒥᓂᓪᓗ ᐃᒃᐱᒋᑦᑎᐊᕐᓂᖅ ᐊᐃᑉᐸᕇᖕᓂᒃᑯᑐᐊᖑᓐᖏᑦᑐᖅ, 
ᑕᑯᒃᓴᐅᑎᑦᑎᔪᖅ ᓄᓇᕗᒥᐅᑦ ᒪᒃᑯᑦᑐᖏᓐᓂᑦ ᐅᖃᐅᓯᖃᖅᑎᓪᓗᒋᑦ ᐊᐃᑉᐸᕇᓐᓂᒃᑯᑦ 
ᐋᓐᓂᐊᖅᑕᐃᓕᒪᓂᕐᒧᑦ ᐱᔾᔪᑎᓂᑦ ᐊᒻᒪᓗ ᐃᒻᒥᓂᒃ ᐊᓯᒥᓂᓪᓗ ᐃᒃᐱᒋᑦᑎᐊᕐᓂᖅ 
ᐊᐃᑉᐸᕇᖕᓂᒃᑯᑐᐊᖑᓐᖏᑦᑐᖅ ᑕᒪᐃᓐᓂᑦ.  ᐱᐅᓪᓚᕆᒃᑐᖅ ᑕᐃᒪᓐᓇ ᑕᑯᒃᓴᐅᑎᖅᑳᕐᓗᒍ 
ᐅᖃᐅᓯᕆᔭᐅᒋᐊᙵᖁᓗᒍ, ᑕᑯᒃᓴᐅᑎᑦᑐᒋᑦ ᐃᓕᓐᓂᐊᖅᑏᑦ ᖃᓄᐃᙱᒻᒪᑦ ᐅᖃᐅᓯᖃᕐᓗᑎᑦ 
ᑕᒪᒃᑯᓂᖓ ᐱᔾᔪᑎᓂᑦ ᓄᓇᕗᒥᐅᑕᓕᒫᕐᓄᑦ ᐊᑐᖅᑕᐅᓲᑦ.  

ᐅᖃᓕᒫᕐᓗᒍ ᓂᕈᐊᖅᑕᐅᔪᓐᓇᖅᑐᑦ ᑕᒪᐃᓐᓂᓕᒫᖅ 
ᓯᕗᓪᓕᖅᐹᕐᒥᒃ, ᐅᖃᓕᒫᕐᓗᒍ ᐃᒻᒥᓂᒃ ᐊᓯᒥᓂᓪᓗ ᐃᒃᐱᒋᑦᑎᐊᕐᓂᖅ ᐊᐃᑉᐸᕇᖕᓂᒃᑯᑐᐊᖑᓐᖏᑦᑐᖅ 
ᑕᒪᐃᓐᓂ ᐃᓕᓐᓂᐊᖅᑏᑦ ᑐᓴᕐᓂᐊᕐᒪᑕ ᐅᖃᐅᑕᐅᔪᓂᑦ ᑐᓴᖅᑕᐅᖁᔭᓂᑦ ᐅᖃᐅᓯᖃᕆᐊᙵᓚᐅᙱᓂᖅᓯᖕᓂᑦ 
ᐱᔾᔪᑎᐅᒃᑲᓂᖅᑐᓂᑦ ᑐᙵᕕᒋᔭᐅᔪᓂᓪᓘᓐᓃᑦ.  ᐃᓕᓐᓂᐊᖅᑏᑦ ᓇᒻᒥᓂᖅ ᐅᖃᓕᒫᕈᒪᓗᑎᑦ 
ᐱᔪᓐᓇᕋᔭᖅᑐᑦ, ᐅᕝᕙᓘᓐᓃᑦ ᐊᒥᓱᓂᑦ ᐃᓕᓐᓂᐊᖅᑎᓂᑦ ᐅᖃᓕᒫᖅᑎᑦᑎᒍᓐᓇᖅᑐᑎᑦ 
ᑕᐃᒃᑯᐊᖑᙳᐊᕐᓗᑎᑦ ᐅᖃᓪᓚᒃᑐᑦ ᑎᑎᕋᖅᓯᒪᔪᓂᑦ ᐃᒻᒥᓂᒃ ᐊᓯᒥᓂᓪᓗ ᐃᒃᐱᒋᑦᑎᐊᕐᓂᖅ 
ᐊᐃᑉᐸᕇᖕᓂᒃᑯᑐᐊᖑᓐᖏᑦᑐᒥ ᐊᒻᒪᓗ ᐅᖃᓕᒫᕈᓐᓇᖅᑐᑎᑦ ᐊᓯᖏᓐᓄᑦ ᐃᓕᓐᓂᐊᖃᑎᒥᓄᑦ ᑕᐃᒃᑯᐊ 
ᐅᖃᓪᓚᒃᑎᑕᐅᙳᐊᕐᓗᑎᑦ ᐅᖃᐅᓯᓕᒥᓃᑦ.
 



ᐅᖃᓕᒫᕐᓗᒍ ᐃᒻᒥᓂᒃ ᐊᓯᒥᓂᓪᓗ ᐃᒃᐱᒋᑦᑎᐊᕐᓂᖅ 
ᐊᐃᑉᐸᕇᖕᓂᒃᑯᑐᐊᖑᓐᖏᑦᑐᖅ ᒪᓕᓪᓗᒋᑦ ᐊᕕᑦᑐᖅᓯᒪᓂᖏᑦ ᐊᑐᓂᑦ 
ᐃᒻᒥᓂᒃ ᐊᓯᒥᓂᓪᓗ ᐃᒃᐱᒋᑦᑎᐊᕐᓂᖅ ᐊᐃᑉᐸᕇᖕᓂᒃᑯᑐᐊᖑᓐᖏᑦᑐᖅ ᐊᒡᒍᑐᖅᑕᐅᓯᒪᒻᒪᑦ ᐊᕕᑦᑐᖅᑕᐅᓯᒪᓪᓗᑎᑦ.  
ᐅᖃᓕᒫᒃᑲᓐᓂᕐᓗᒍ ᐃᒻᒥᓂᒃ ᐊᓯᒥᓂᓪᓗ ᐃᒃᐱᒋᑦᑎᐊᕐᓂᖅ ᐊᐃᑉᐸᕇᖕᓂᒃᑯᑐᐊᖑᓐᖏᑦᑐᖅ, ᓄᖅᑲᑲᐃᓐᓇᕐᓗᓯ 
ᐅᖃᓕᒫᓚᐅᖅᑎᓪᓗᒍ ᐊᑕᐅᓯᖅ ᐊᕕᑦᑐᖅᓯᒪᔪᖅ ᐅᖃᐅᓯᖃᕐᓂᐊᕐᒪᑕ ᐃᓕᓐᓂᐊᖅᑎᑉ ᐃᓱᒪᒋᔭᖏᑦ ᑕᒪᐃᓐᓂᑦ.

ᑖᓐᓇ ᐃᓕᓐᓂᐊᕈᑎᒃᓴᖅ ᐊᒡᒍᑐᖅᑕᐅᓯᒪᒻᒪᑦ ᐃᓛᒃᑰᖓᔪᒡᒍᑕᐅᓪᓗᑎᑦ ᐱᔾᔪᑎᖏᑦ, ᐊᒻᒪᓗ ᐊᑐᓂᑦ  
ᑖᒃᑯᐊ ᐊᕕᑦᑐᖅᓯᒪᔪᑦ ᐅᖃᐅᓯᓖᑦ ᐃᓄᑉ ᑕᐅᑦᑐᖓᓂᑦ ᐅᓂᒃᑲᐅᓯᓕᑉ.  ᐊᑐᓂᑦ ᐃᓕᓐᓂᐊᕋᒃᓴᑦ 
ᐊᕕᑦᑐᖅᓯᒪᔪᖅ ᐊᒥᓱᓂᑦ ᐅᖃᐅᓯᖃᖁᔨᓪᓗᑎᑦ ᐊᐱᖅᑯᑎᖃᐅᕐᒪᑦ ᐊᒻᒪᓗ ᖃᓄᐃᓕᐅᖁᔨᓯᒪᔪᒡᒍᑕᐅᓪᓗᑎᑦ 
ᑐᕌᖓᔪᓂᑦ ᐱᔾᔪᑎᓂᑦ ᐃᓄᙳᐊᓂᑦ ᖃᓄᐃᓐᓂᖏᓐᓂᑦ ᓂᕈᐊᕐᓂᖅ-ᒦᑦᑐᒥᒃ.  ᑖᒃᑯᐊ 
ᐱᒋᐊᕈᑎᒋᔭᐅᕙᓪᓕᐊᒍᓐᓇᖅᑐᑦ ᐃᓕᓐᓂᐊᕆᐊᓯᒃᑲᓐᓂᒻᒪᕆᐅᓚᐅᙱᓐᓂᖏᓐᓂᑦ ᐱᔾᔪᑎᒃᑲᓐᓂᐅᔪᓂᑦ.  
ᐆᑦᑑᑎᒋᓗᒍ, ᐃᓄᒃ ᐊᓂ ᐊᒻᒪᓗ ᐅᓂᒃᑳᖓ ᑐᕌᖓᕗᖅ ᐃᓕᓐᓂᐊᕋᒃᓴᒥᑦ ᐊᕕᑦᑐᖅᓯᒪᔪᒥᑦ  
ᐱᔾᔪᑎᖃᖅᑐᑎᑦ ᑯᔭᖕᓂᒃᑯᑦ ᖁᐱᕐᕆᓇᖅᑐᓂᑦ ᐊᒻᒪᓗ ᓯᖓᐃᓂᕐᒥᒃ.

ᖃᐅᔨᒪᒋᐊᕈᑎᒃᑲᓐᓃᑦ ᐃᓕᓴᐃᔨᓄᑦ 
ᐃᖅᑲᐅᒪᒋᑦ ᐃᓕᓐᓂᐊᖅᑏᑦ ᐊᔾᔨᒌᙱᑐᒃᑯᑦ ᐃᓕᓐᓂᐊᓲᖑᒻᒪᑕ ᐊᒻᒪᓗ ᓂᕆᐅᓐᓂᖃᖅᑐᓴᐅᙱᓚᒍᑦ 
ᐃᓕᓐᓂᐊᖅᑏᑦ ᑭᐅᖃᑦᑕᓂᐊᕐᒪᑕ ᐊᔾᔨᒌᑦᑐᖅᑎᑐᑦ ᐃᓕᓐᓂᐊᖅᑎᑦᑎᒍᓯᕐᒥᒃ ᐊᑐᕋᓱᒃᑲᓗᐊᖅᑎᓪᓗᑕ.   
ᐃᓚᖏᑦ ᐊᔾᔨᒌᙱᑦᑐᑦ ᐃᓕᓐᓂᐊᕈᓯᖏᑦ ᖃᐅᔨᑐᐃᓐᓇᕆᐊᓕᒃᑎᑦ ᐃᓕᓐᓂᐊᕈᓐᓇᖅᑐᑦ ᓲᕐᓗ ᓈᓚᒃᑎᓪᓗᒋᑦ, 
ᑕᐅᑐᑦᑎᓪᓗᒋᑦ, ᐆᑦᑐᕋᖅᑎᓪᓗᒋᑦ, ᐃᑉᐱᓂᐊᓯᓐᓈᖅᑎᓪᓗᒋᓪᓗ.  ᐱᒻᒪᕆᐅᕗᖅ ᐃᓱᒪᒋᐊᕐᓗᑎᑦ ᑖᒃᑯᐊ 
ᐃᓕᓐᓂᐊᕈᑎᒃᓴᑦ ᐊᓯᔾᔨᒐᓛᕆᐊᓕᒃᑎᑦ ᒪᓕᓪᓗᒋᑦ ᐅᖃᓕᒫᕈᓐᓇᕐᓂᖏᑕ ᐊᔪᙱᓐᓂᖏᑦ ᐃᓕᓐᓂᐊᖅᑎᕕᑦ.

ᓇᓗᓇᐃᔭᖅᓯᒪᔪᑦ ᐊᓪᓕᕐᒥ ᐃᑲᔫᑎᐅᔪᓐᓇᖅᑐᑦ ᐃᓕᓐᓂᐊᖅᑎᑦᑎᒍᓯᕐᓂᑦ ᐃᑲᔪᕈᓐᓇᕋᔭᖅᑐᑦ 
ᐃᓕᓐᓂᐊᖅᑎᓂᑦ ᐃᓕᑦᑎᕇᑦᑑᒍᑎᑦ, ᐅᕝᕙᓘᓐᓃᑦ ᐊᒃᓱᕈᕈᑎᑦ ᐃᒡᓗᕈᓯᕐᒥ ᐃᓕᓐᓂᐊᕐᕕᒻᒥ ᐱᓕᕆᐊᖃᕆᐊᖓ.  
ᐃᓕᓐᓂᐊᖅᑏᑦ, ᐃᓕᓴᐃᔩᑦ, ᐊᒻᒪᓗ ᐊᖓᔪᖅᑳᕆᔭᐅᔪᑦ ᕿᑐᕐᖓᓖᑦ ᐃᖅᑲᓇᐃᔭᖃᑎᒌᒋᐊᓖᑦ 
ᐃᓕᓐᓂᐊᖅᑎᐅᔪᖅ ᐃᓕᓐᓂᐊᕈᓐᓇᕐᓂᓕᒫᖓᓄᑦ ᐃᓕᓐᓂᐊᖅᑎᑕᐅᖁᓪᓗᒍ ᐊᒻᒪᓗ ᐱᐅᔪᒥᒃ, 
ᐱᓕᕆᐊᖃᕈᓐᓇᖅᑐᒥᒃ, ᐊᒻᒪᓗ ᑲᔪᓯᓂᖃᑦᑎᐊᖅᑐᒥᒃ ᐃᓕᓐᓂᐊᕐᕕᖃᖁᓪᓗᑎᑦ.

ᐋᖅᑭᓱᖅᓯᒪᔪᓂᑦ ᓇᓗᓇᐃᔭᐃᒋᑦ ᐃᓕᓐᓂᐊᖅᑎᑦᑎᒋᐊᓯᓚᐅᙱᓂᕐᓂ:   
 – ᐅᖃᐅᓯᖃᕐᓗᑎᑦ ᖃᓄᐃᓕᐅᕆᐊᓕᖏᓐᓂᑦ ᑎᑎᕋᕐᓗᒋᓪᓗ ᖃᓄᐃᓕᐅᕆᐊᓕᖏᑦ. 
 – ᐋᖅᑮᓗᑎᑦ ᐊᑐᖅᑕᐅᖃᑦᑕᓂᐊᖅᑐᓂᑦ ᐃᓕᓐᓂᐊᖅᑏᑦ ᑐᑭᓯᐅᒪᓂᖏᓐᓂᑦ ᐱᖃᑎᖏᑕ 
ᖃᐅᔨᖁᓪᓗᒋᑦ. 
 – ᐱᓕᖅᑭᒃᑖᑎᖃᑦᑕᕐᓗᒋᑦ ᐱᒻᒪᕆᐅᔪᒡᒍᑎᓂᑦ ᐱᓕᕆᐊᖏᓐᓂᑦ. 

ᓱᖏᐅᑎᑎᒋᐊᓕᑎᑦ ᐃᓱᒪᒋᒋᐊᕐᓗᒋᑦ ᐱᓕᕆᐊᒃᓴᖏᓐᓄᑦ, ᐱᓕᕆᐊᖏᓐᓄᑦ, ᐊᒻᒪᓗ ᖃᐅᔨᓴᕐᓗᒋᑦ 
ᐃᓕᓐᓂᐊᑦᑎᐊᕋᓗᐊᕐᒪᖔᑕ ᑎᑎᕋᕐᓗᑎᑦ ᐊᑐᓂᑦ: 

 – ᓇᐃᓪᓕᑎᒋᐊᕐᓗᒋᑦ ᐱᓕᕆᐊᒃᓴᖏᑦ ᐊᕕᑦᑐᕐᓗᒋᓪᓘᓐᓃᑦ ᖃᓄᐃᓕᐅᕆᐊᓕᖏᑦ. 
 – ᐱᕕᖃᖅᑎᒃᑲᓐᓂᕐᓗᒋᑦ ᐱᔭᕇᖅᓯᓂᐊᕐᒪᑕ ᐱᓕᕆᐊᒃᓴᒥᓂᑦ. 

vii



 – ᐱᕕᖃᖅᑎᒃᑲᓐᓂᕐᓗᒋᑦ ᐅᖃᓕᒫᕆᐊᓕᖏᓐᓂᑦ. 
 – ᐃᑲᔪᖃᑦᑕᕐᓗᒋᑦ ᑎᑎᕋᕐᓗᒋᑦ ᑎᑎᕋᕆᐊᖃᕋᐃᒍᕕᒋᑦ. 
 – ᐃᓕᓐᓂᐊᖃᑎᖏᓐᓄᑦ ᐃᑲᔪᖅᑕᐅᖁᓗᒋᑦ ᐃᓕᓐᓂᐊᖅᑎᑕᐅᓗᑎᓪᓗ 

1

ᐃᓕᓴᐃᔨᑉ ᖃᐅᔨᒪᔾᔪᑎᖏᑦ 
ᐃᓱᓕᓚᐅᖅᑎᓪᓗᒋᑦ ᐊᑐᓂᑦ ᐃᓕᓐᓂᐊᕋᒃᓴᑦ, ᓇᓂᓯᓂᐊᕋᕕᑦ ᐅᖃᐅᓯᖃᕆᐊᙵᖅᑎᑦᑎᒍᑎᓂᑦ 
ᐊᐱᖅᑯᑎᓂᑦ.  ᐃᓱᒪᖅᓱᖅᑐᑎᑦ ᐊᑐᕐᓗᒋᑦ ᐃᒪᓐᓇᐃᓕᐅᖅᑎᑦᑎᓇᓱᒍᒪᒍᕕᑦ: 

a. ᐃᓕᓐᓂᐊᖅᑏᑦ ᑕᒪᐃᓐᓂᑦ ᐅᖃᐅᓯᖃᖃᑎᒌᒋᐊᖅᑎᓕᕐᓗᒋᑦ; 

b. ᑐᓂᐅᖅᑲᕐᓗᒋᑦ ᑐᑭᓯᒋᐊᕈᑎᖏᑦ ᐃᓕᓐᓂᐊᖅᑎᓄᑦ ᑭᐅᖃᑦᑕᓂᐊᕐᒪᒋᑦ ᐊᑐᓂᑦ ᐅᕝᕙᓘᓐᓃᑦ 
ᐊᐃᑉᐸᖃᕐᓗᑎᑦ ᐃᓕᓐᓂᐊᖃᑎᒥᓂᑦ; ᐅᕝᕙᓘᓐᓃᑦ 

c. ᑐᓂᓗᒋᑦ ᐃᓕᓐᓂᐊᖅᑎᓄᑦ ᑭᐅᖁᓗᒋᑦ ᐊᑕᐅᓯᕐᒥᒃ ᒪᕐᕉᓐᓂᓪᓘᓐᓃᒃ ᐊᐱᖅᑯᑎᓂᑦ ᑎᑎᕋᖁᓗᒋᑦ.  

ᑐᓂᐅᖅᑲᖅᑕᐅᔪᑦ ᑭᖑᓪᓖᓐᓄᒃ ᓂᕈᐊᖅᑕᐅᔪᓐᓇᑑᓐᓄᒃ ᑐᓂᔭᐅᓲᑦ ᐊᑐᓂᑦ ᐃᓕᓐᓂᐊᕋᒃᓴᑦ 
ᐃᓕᓐᓂᐊᖅᑎᑕᐅᓚᐅᖅᑎᓪᓗᒋᒃ.  

ᐱᔾᔪᑎᖓ 
ᑐᓴᖅᑕᐅᒃᑲᕐᓗᒍ ᐱᖃᑎᒋᔭᐅᔪᓄᑦ ᐊᔭᐅᕆᔭᐅᓂᖅ ᐊᒻᒪᓗ ᖃᓄᖅ ᐊᑦᑐᐃᓂᖃᓲᖑᒻᒪᖔᖅ 
ᐊᐃᑉᐸᕇᖃᑦᑕᕐᓂᖏᓐᓂᑦ.

ᑐᑭᓯᔭᐅᖁᓪᓗᒋᑦ ᖃᓄᐃᑦᑑᒻᒪᖔᑕ ᖃᓄᐃᙱᑦᑐᑦ ᐱᖃᓐᓈᕇᖕᓂᖅ.

ᐊᑯᓂᐅᓂᖓ 
1.5 ᑎᑭᓪᓗᒍ 2 ᐃᑲᕐᕌᒃ  

ᑐᓂᐅᖅᑲᕐᓗᒋᑦ 
1. ᐱᖃᓐᓇᕆᔭᖃᕐᓂᖅ 

2. ᐃᓱᒪᒃᓴᖅᓯᐅᕈᑎᖃᕐᓂᖅ  
ᐊᐱᖅᑯᑎᓂᒃ  
ᐃᓕᓐᓂᐊᖅᑎᓄᑦ ᑐᕌᖓᓂᖏᓐᓂᑦ 

3. ᑎᑎᕋᑐᐃᓐᓇᕐᓗᑎᑦ ᑭᐅᔾᔪᑎᖏᓐᓂᑦ

ᐃᓕᓴᐃᔨᑉ ᐊᑐᕋᒃᓴᖏᑦ ᐃᑲᔫᑕᐅᖁᓪᓗᒋᑦ
ᐃᒻᒥᓂᒃ ᐊᓯᒥᓂᓪᓗ ᐃᒃᐱᒋᑦᑎᐊᕐᓂᖅ 

ᐊᐃᑉᐸᕇᖕᓂᒃᑯᑐᐊᖑᓐᖏᑦᑐᖅ 

ᐃᓚᖓ 1: ᑕᐃᕕᑎ



ᐃᒻᒥᓂᒃ ᐊᓯᒥᓂᓪᓗ ᐃᒃᐱᒋᑦᑎᐊᕐᓂᖅ ᐊᐃᑉᐸᕇᖕᓂᒃᑯᑐᐊᖑᓐᖏᑦᑐᖅ

2

ᖃᓄᐃᓕᐅᕈᑕᐅᓂᖏᑦ 
ᐃᓚᖓ I: ᐱᖃᑎᒋᔭᐅᔪᓄᑦ ᐊᔭᐅᕆᔭᐅᓂᖅ
ᓴᖅᑭᖅᑎᑕᐅᓂᖓ: 15 ᒥᓂᔅᓯ  
• ᐅᖃᐅᑎᓗᒋᑦ ᐃᓕᓐᓂᐊᖅᑏᑦ ᓯᕗᓪᓕᖅᐹᖅ ᐃᓕᓐᓂᐊᕋᒃᓴᖅ ᐅᖃᐅᓯᖃᕐᓂᐊᕐᒪᑦ 

ᐃᓱᒪᒋᔭᐅᓂᖓᓂᒃ ᐱᖃᑎᒋᔭᐅᔪᓄᑦ ᐅᔭᐅᖅᑕᐅᓗᐊᖃᑦᑕᕐᓂᑉ. 

• ᑎᑎᕋᕐᓗᒋᑦ ᐅᑯᐊ ᑐᑭᖏᑦ ᑎᑎᕋᕐᕕᒻᒥ ᐊᕙᓗᒥ ᐊᒻᒪᓗ ᐊᐱᕆᓗᑎᑦ ᐃᓕᓐᓂᐊᖅᑎᒥᒃ 
ᐅᖃᓕᒫᕈᒪᒐᔭᖅᑐᒥᒃ ᐃᓕᓐᓂᐊᖃᑎᒥᓄᑦ: 

 o ᐱᖃᑎᒋᔭᑦ: ᑖᒃᑯᐊ ᐃᓄᐃᑦ ᐅᑭᐅᖃᑎᒋᔭᑦ ᐊᒻᒪᓗ ᐊᔾᔨᐸᓗᖏᓐᓂᒃ 
ᐃᓅᓯᖃᕐᓂᑯᑦ ᐃᓅᓯᓖᓪᓘᓐᓃᑦ 

• ᑭᖑᓪᓕᕐᒥ, ᐃᓕᓐᓂᐊᖅᑏᑦ ᐊᕕᑦᑐᖅᑎᓪᓗᒋᑦ ᑎᓴᒪᐅᓗᑎᑦ ᐃᓱᒪᒃᓴᖅᓯᐅᕐᓂᐊᕐᒪᑕ ᑐᑭᖓᓂᒃ 
ᐱᖃᑎᒋᔭᐅᔪᓄᑦ ᐊᔭᐅᕆᔭᐅᓗᐊᕐᓂᕐᒥᒃ, ᐊᒻᒪᓗ ᐊᐱᕆᓗᑎᑦ ᐅᖃᓪᓚᒍᒪᒐᔭᖅᑐᒥᒃ 
ᑲᑐᔾᔨᓗᑎᑦ ᑐᑭᖏᓐᓂᒃ ᐃᓱᒪᒋᔭᐅᓯᒪᔪᓂᒃ ᑕᒪᐃᓐᓄᑦ ᐃᓕᓐᓂᐊᖅᑎᓄᑦ.  ᑎᑎᕋᕐᓗᒋᑦ 
ᐱᔾᔪᑎᒋᔭᐅᓗᐊᖅᑐᒥᓃᑦ ᑐᑭᖏᓐᓂᑦ ᐅᖃᐅᓯᖃᖅᑎᓪᓗᒋᑦ ᑕᐃᔅᓱᒧᖓ ᑎᑎᕋᕐᕕᒻᒧᑦ 
ᐊᕙᓗᒦᑦᑐᓄᑦ ᐅᕝᕙᓘᓐᓃᑦ ᐊᖏᔪᒧᑦ ᐸᐃᑉᐹᒧᑦ.

• ᑎᑎᕋᕐᓗᒋᑦ ᐅᑯᐊ ᑐᑭᓕᐅᖅᑕᐅᓯᒪᔪᑦ ᐅᖃᓕᒫᒐᖏᓐᓂᑦ ᐊᕙᓗᒧᑦ ᑎᑎᕋᕐᕕᒻᒧᑦ 
ᐅᕝᕙᓘᓐᓃᑦ ᐊᖏᔪᒧᑦ ᐸᐃᑉᐹᒧᑦ: 

 o ᐱᖃᑎᖏᓐᓂᑦ ᐊᔭᐅᕆᔭᐅᓂᖅ ᐃᓅᖃᑎᒥᓄᑦ ᐊᔭᐅᖅᑕᐅᓂᖅ 
ᖃᓄᐃᓕᐅᖁᔭᐅᓗᓂ, ᐅᑉᐱᕆᔭᐅᔪᓂᑦ ᒪᓕᖁᔭᐅᓕᕐᓗᓂ, ᐅᕝᕙᓘᓐᓃᑦ 
ᐊᔪᕆᖁᔭᐅᓗᓂ ᐱᖃᑎᒋᔭᐅᔪᓐᓇᖁᓪᓗᒍ ᐃᓅᖃᑎᒥᓄᑦ.  

• ᐅᖃᐅᑎᓗᒋᑦ ᐃᓕᓐᓂᐊᖅᑏᑦ: “ᐱᔭᕆᐊᑭᑦᑐᒃᑯᑦ ᑐᑭᖓ, ᐱᖃᑎᒋᔭᐅᔪᓄᑦ ᐊᔭᐅᕆᔭᐅᓂᖅ 
ᐱᖃᑎᑎᑦ ᐃᓕᖕᓂᒃ ᖃᓄᐃᓕᐅᖁᔨᓲᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑎᑦ ᖃᓄᐃᓕᐅᖁᔨᓪᓗᑎᑦ 
ᐱᓕᕆᐊᕆᔪᒪᙱᑕᕐᓂᑦ (ᐅᕝᕙᓘᓐᓃᑦ ᑕᐃᒪᐃᒍᓐᓇᙱᑲᐅᖅᑐᒋᒍᕕᑦ), ᓲᕐᓗ  
ᑯᔭᓪᓗᑎᑦ.  ᐱᖓᓲᒻᒪᑕ ᐊᔾᔨᒌᙱᑦᑐᑦ ᐊᔭᐅᖅᑕᐅᔾᔪᓰᑦ ᐱᖃᑎᖕᓄᑦ ᐊᔭᐅᕆᔭᐅᓗᓂ.”

• ᑎᑎᕋᕐᓗᒋᑦ ᑖᒃᑯᐊ ᐆᑦᑑᑎᐅᔪᑦ ᐊᕙᓗᒧᑦ ᑎᑎᖅᓯᕕᒻᒧᑦ ᐅᕝᕙᓘᓐᓃᑦ ᐊᖏᔪᒧᑦ 
ᐸᐃᑉᐹᒧᑦ:

 o ᓇᓗᓇᙱᑦᑐᑦ ᐱᖃᑎᓄᑦ ᐊᔭᐅᖅᑕᐅᓂᖅ, ᓲᕐᓗ:  
“ᑭᒃᑯᓕᒫᑦ ᑕᐃᒪᐃᑉᐸᒻᒪᑕ−ᑕᐃᒪᐃᒋᐊᖃᕐᒥᔪᑎᑦ.” 

 o ᐱᖃᑎᖕᓄᑦ ᐊᔭᐅᖅᑕᐅᓂᖅ ᖃᐅᔨᒪᙱᓐᓂᕋᖅᑕᐅᓗᑎᑦ, ᓲᕐᓗ: 
“ᐊᐃᑉᐸᖃᓚᐅᖅᓯᒪᖏᓐᓇᕕᑦ, ᑐᑭᓯᒐᔭᙱᑦᑐᑎᑦ.” 

 o ᐊᐅᓚᑦᑎᓪᓗᑎᑦ ᐱᖃᑎᖏᓐᓂᑦ ᐊᔭᐅᕆᔪᑦ, ᓲᕐᓗ:  
“ᑕᐃᒪᐃᒃᑲᔭᖅᑐᑎᑦ ᓇᓪᓕᒋᒍᕕᙵ.” 

ᑕᐃᕕᑎ ᐅᖃᐅᑕᐅᔪᖅ: 10 ᒥᓂᔅᓯ  
• ᐃᓕᓐᓂᐊᖅᑏᑦ ᐅᖃᐅᑎᓗᒋᑦ ᐃᒻᒥᓂᒃ ᐊᓯᒥᓂᓪᓗ ᐃᒃᐱᒋᑦᑎᐊᕐᓂᖅ 

ᐊᐃᑉᐸᕇᖕᓂᒃᑯᑐᐊᖑᓐᖏᑦᑐᒥ, ᑕᐃᕕᑎ ᐅᖃᐅᑕᐅᔪᖅ ᐊᑦᑐᖅᑕᐅᓂᖃᓪᓚᕆᒃᓯᒪᒻᒪᑦ 
ᐱᖃᑎᖏᓐᓄᑦ ᐊᔭᐅᖅᑕᒥᓂᐅᓪᓗᓂ ᐱᖃᑎᖏᓐᓄᑦ ᐊᐃᑉᐸᖃᖃᖁᔭᐅᓪᓗᓂ.  
ᐃᒪᐃᑉᐳᖅ, ᐱᖃᑎᖕᓄᑦ ᐊᔭᐅᖅᑕᐅᓂᖅ ᐱᔾᔪᑎᐅᓛᖑᓲᖑᕗᖅ ᑯᔭᖃᑦᑕᕆᐊᓯᓪᓗᑎᑦ 
ᐊᐃᑉᐸᕇᒍᒪᖏᒃᑲᓗᐊᖅᑎᓪᓗᒋᑦ ᓱᓕ.

• ᐃᓕᓐᓂᐊᖅᑏᑦ ᐅᖃᐅᓯᖃᖅᑎᓪᓗᒋᑦ ᐅᑯᓂᖓ ᐊᐱᖅᑯᑎᓂᑦ:

1. ᑭᓇ ᐊᔭᐅᕆᓐᓂᖅᐸ ᑕᐃᕕᑎᒥᒃ ᐊᐃᑉᐸᕇᖁᔭᐅᓪᓗᓂ?

 o ᑭᐅᔾᔪᑎ: ᐃᓚᖏᑦ ᐱᖃᑎᖏᑦ ᐃᓕᓐᓂᐊᕐᕕᒻᒥ.

2. ᓱᒻᒪᑦ ᑕᐃᒪᐃᖁᔭᐅᔪᕐᔫᔮᖅᐸ? 

 o ᑭᐅᔾᔪᑎ: ᑕᐃᓐᓇᑑᓱᒋᒻᒪᑦ ᐱᖃᑎᖏᓐᓂᒃ ᐊᐃᑉᐸᖃᖃᑦᑕᖏᑦᑐᑑᓱᒋᓪᓗᓂ. 

 o ᑭᐅᔾᔪᑎ: ᐃᓅᖃᑎᖏᑕ ᐃᓕᖅᑯᓯᖃᓲᖑᓂᖏᓐᓄᑦ ᐊᔾᔨᖃᕈᒪᔪᖅ. 

3. ᖃᓄᖅ ᑕᒪᓐᓇ ᐊᑦᑐᐃᓂᖃᖅᐸ ᐱᖃᓐᓈᖓᓄᑦ, ᔨᐊᓯᒧᑦ?

 o ᑭᐅᔾᔪᑎ: ᑖᓐᓇ ᐱᐅᒍᓐᓃᑎᑦᑎᓯᒪᕗᖅ ᐱᖃᓐᓈᕇᓐᓂᖏᓐᓄᑦ.  
ᓇᓪᓕᐅᓂᖅᓯᐅᖅᑐᑎᑦ, ᑕᐃᕕᑎ ᔨᐊᓯᒥᒃ ᐊᑲᐅᒍᓐᓃᑎᑦᑎᔪᖅ ᐱᖃᑎᖏᑦ 
ᑕᕝᕙᐅᑎᓪᓗᒋᑦ ᐊᐃᑉᐸᖃᕆᐅᕕᒪᓪᓗᓂ ᔨᐊᓯᒥᒃ. 

 o ᑭᐅᔾᔪᑎ: ᔨᐊᓯ ᖁᕕᐊᓱᒍᓐᓃᖅᑐᖅ ᓇᓗᓕᖅᑐᓂᓗ ᐃᓕᖅᑯᓯᖓ 
ᑕᐃᒪᐃᑉᐸᙱᒃᑲᓗᐊᕐᒪᑦ.

4. ᖃᓄᖅ ᐊᑦᑐᐃᓂᖃᖅᐸ ᐃᒻᒥᓂᒃ ᓈᒻᒪᒋᓂᖓᓂᒃ? 

 o ᑭᐅᔾᔪᑎ: ᐱᐅᙱᑐᒃᑯᑦ.  ᑕᐃᕕᑎ ᐱᖃᑎᖏᑎᑑᕈᒪᔫᒐᓗᐊᖅ, ᑭᓯᐊᓂᓕ 
ᐃᓱᒫᓗᒃᑲᓗᐊᖅᑐᓂ ᐱᖃᓐᓈᖃᕐᓂᖓ ᔨᐊᓯᒥᒃ, ᐊᓯᐅᔨᔪᕐᔫᔮᖅᑐᓂ 
ᓇᓗᓕᖅᓯᒪᓪᓗᓂᓗ.

5. ᖃᓄᖅ ᐊᑦᑐᐃᓂᖃᖅᐸ ᐃᓕᖅᑯᓯᖓᓂᒃ? 

 o ᑭᐅᔾᔪᑎ: ᑕᐃᒪᐃᓐᓂᖓᓄᑦ, ᑕᐃᕕᑎ ᓂᙵᐅᒪᓕᖅᑐᖅ ᐊᒻᒪᓗ ᐱᒋᐊᖅᓯᓪᓗᓂ 
ᐃᓕᓐᓂᐊᕐᕕᒻᒥ ᕼᐊᑭᖅᑎᓪᓗᒋᑦ. 

ᐊᕕᑦᑐᖅᓯᒪᔪᑦ ᐱᓕᕆᖃᑎᒌᖕᓂᖏᑦ ᐊᒻᒪᓗ ᐅᓂᒃᑳᕐᓂᖏᑦ: 20-
30 ᒥᓂᔅᓯ
• ᓇᓗᓇᐃᔭᕐᕕᒋᓗᒋᑦ ᐃᓕᓐᓂᐊᖅᑏᑦ ᑕᒪᓐᓇ ᐊᑐᖅᑕᐅᓲᖑᒻᒪᑦ ᒪᒃᑯᑦᑐᓄᑦ ᐊᔭᐅᖅᑕᐅᓗᑎᑦ 

ᐱᖃᑎᒥᓄᑦ ᐊᐃᑉᐸᖃᖃᖁᔭᐅᓪᓗᑎᑦ.  ᐅᖃᐅᑎᓗᒋᑦ, “ᐃᓛᓐᓂᒃᑯᑦ ᑭᒃᑯᓕᒪᑦ ᐃᓕᖕᓂᑦ 
ᐊᐃᑉᐸᖃᖃᑕᖁᒡᔫᔮᓲᑦ: ᐱᖃᑎᑎᑦ, ᐱᖃᓐᓈᑦ, ᑕᕐᕆᔮᒃᓴᑦ, ᐊᒻᒪᓗ ᑕᓚᕖᓴ.  ᑭᓯᐊᓂᓕ ᐃᕝᕕᑦ 
ᐃᓱᒪᖅᓱᖅᑐᑎᑦ ᖃᖓᒃᑯᑦ ᐊᐃᑉᐸᖃᕐᓂᐊᕐᒪᖔᖅᐱᑦ ᐊᒻᒪᓗ ᖃᓄᐃᙱᑦᑐᖅ ᐋᒡᒑᕈᕕᑦ.”

ᐃᓚᖓ 1



ᐃᒻᒥᓂᒃ ᐊᓯᒥᓂᓪᓗ ᐃᒃᐱᒋᑦᑎᐊᕐᓂᖅ ᐊᐃᑉᐸᕇᖕᓂᒃᑯᑐᐊᖑᓐᖏᑦᑐᖅ

• ᐊᕕᑦᑐᖅᑎᓪᓗᒋᑦ ᐃᓕᓐᓂᐊᖅᑏᑦ ᑎᓴᒪᒡᒐᑕᐅᓗᑎᑦ ᑲᑎᙵᔪᑦ. 

• ᐊᑐᓂᑦ ᐊᕕᑦᑐᖅᓯᒪᔪᑦ ᐃᓕᓐᓂᐊᖅᑏᑦ ᑲᑎᙵᔪᑦ ᐅᖃᐅᓯᖃᕆᐊᓖᑦ ᐱᖃᑎᒥᓄᑦ 
ᐊᔭᐅᕆᔭᐅᓂᕐᒥᒃ ᑲᑎᙵᓗᑎᑦ ᐊᒻᒪᓗ ᐱᖓᓱᓂᑦ ᑭᐅᓗᑎᑦ ᐅᕝᕙᓘᓐᓃᑦ ᐅᖃᐅᓯᖃᕐᓗᑎᑦ 
ᖃᓄᖅ ᑲᒪᒍᓐᓇᕋᔭᕐᒪᖔᑦ ᐱᖃᑎᖏᓐᓄᑦ ᐊᔭᐅᕆᔭᐅᓗᐊᖅᑎᓪᓗᒋᑦ. 

• ᐊᐱᕆᓗᒋᑦ ᑲᑎᙵᔪᑦ ᐅᓂᒃᑲᐅᓯᖃᖁᓗᒋᑦ ᑭᐅᔾᔪᑎᒥᓂᖏᓐᓂᑦ ᐃᓕᓐᓂᐊᖃᑎᓕᒫᖏᓐᓄᑦ. 

• ᐅᓂᒃᑳᓚᐅᖅᑎᓪᓗᒋᑦ, ᐃᓕᓐᓂᐊᖅᑏᑦ ᐊᐱᕆᔪᓐᓇᑎᒃᑭᑦ ᓇᓕᐊᓐᓂᑐᐃᓐᓇᖅ  
ᑭᐅᔭᐅᓯᒪᙱᑦᑐᓂᑦ ᐊᐱᖅᑯᑎᖏᓐᓂᑦ.   

ᐃᓚᖓ 2: ᐱᖃᓐᓇᕆᔭᖃᕐᓂᖅ ᖃᓄᐃᙱᓪᓗᓂ 
ᐱᒋᐊᕐᓂᖓ ᐊᒻᒪᓗ ᐅᖃᐅᓯᕆᔭᐅᓂᐊᖅᑐᓄᑦ ᐊᐱᖅᑯᑏᑦ: 15-20 ᒥᓂᔅᓯ  
• ᐅᖃᐅᑎᓗᒋᑦ ᐃᓕᓐᓂᐊᖅᑏᑦ ᑖᓐᓇ ᖃᓄᐃᓕᐅᕈᑕᐅᓂᐊᖅᑐᖅ ᐅᖃᐅᓯᖃᖅᑎᑦᑎᓗᐊᙳᓱᒻᒪᑦ 

ᐱᖃᑎᖃᕈᓐᓇᑎᐊᕐᓂᕐᒥᒃ ᖃᓄᐃᙱᑦᑐᒥᒃ ᐱᖃᓯᐅᑎᓗᒋᑦ ᐱᖃᑎᖃᕈᓐᓇᑎᐊᕐᓂᖅ  
ᐊᒻᒪᓗ ᐱᐅᔪᓂᒃ ᐃᔾᔪᐊᕈᒥᓇᖅᑐᓂᒃ ᐃᓄᓐᓂᒃ ᑕᐅᑦᑐᖃᕐᓂᖏᑦ. 

• ᐊᐱᕆᓗᒋᑦ ᐊᒻᒪᓗ ᐅᖃᐅᓯᖃᖅᑎᓪᓗᒋᑦ ᐅᑯᓂᖓ ᐊᐱᖅᑯᑎᓂᒃ:   

1. ᖃᓄᖅ ᑕᐃᕕᑎᑉ ᐱᖃᑎᖃᓲᖑᓂᖓ ᓵᒻᒥᒃ ᐊᔾᔨᖃᙱᓚᖅ ᐊᓯᖏᓐᓂᒃ 
ᐱᖃᑎᒋᕙᒃᑕᖏᓐᓂᑦ? 

 o ᑭᐅᔾᔪᑎ: ᓵᒻ ᐊᖓᔪᒃᑎᐅᓂᖅᓴᐅᒐᒥ ᐊᒻᒪᓗ ᐊᔾᔨᐸᓗᖏᓐᓂᒃ 
ᐊᑐᖃᑦᑕᕐᓂᑰᔪᒃᓴᐅᒐᒥ, ᐱᐅᔪᒃᑯᑦ ᐃᔾᔪᐊᕈᒥᓇᕆᔭᒃᓴᕆᔭᖓ ᑕᐃᕕᑎᑉ. 

 o ᑭᐅᔾᔪᑎ: ᓵᒻ ᑕᐃᕕᑎᒥᒃ ᐅᖃᐅᔾᔪᐃᑦᑎᐊᕈᓐᓇᖅᑐᖅ ᔨᐊᓯᒥᒃ  
ᐱᖃᓐᓈᖃᖅᑎᓪᓗᒍ ᖃᓄᐃᓕᐅᖅᑐᓴᐅᒻᒪᖔᖅ.

2. ᖃᓄᖅ ᓵᑉ ᐅᖃᐅᔾᔪᐃᑦᑎᐊᕈᓐᓇᖅᐸ ᑕᐃᕕᑎᒥᒃ ᔨᐊᓯᒥᒃ ᐱᖃᓐᓈᖃᖅᑎᓪᓗᒍ?  

 o ᑭᐅᔾᔪᑎ: ᓵᒻ ᐅᖃᐅᔾᔨᔪᖅ ᑕᐃᕕᑎᒥᒃ ᓇᓪᓕᒋᒍᓂᐅᒃ ᔨᐊᓯ, ᐃᑉᐱᒋᑦᑎᐊᕆᐊᓕᖓ.

3. ᖃᓄᖅ ᑐᑭᖃᕐᒪᑦ ᐃᑉᐱᒍᓱᑦᑎᐊᕐᓂᖅ ᐱᖃᓐᓇᕆᔭᒃᑎᓐᓂᑦ? 

 o ᑭᐅᔾᔪᑎ: ᑐᑭᓯᓗᒋᑦ ᐊᑐᓂᑦ ᐊᑐᕈᒪᙱᑕᖏᓐᓂᑦ (ᓲᕐᓗ ᐊᐃᑉᐸᖃᕈᒪᖏᒃᑯᓂ 
ᖃᓄᑐᐃᓐᓇᖅ ᓈᒻᒪᓴᙱᓪᓗᓂ ᐊᐃᑉᐸᕆᔭᐅᔪᖅ ᐊᖏᖅᓯᒪᔭᐅᔭᕆᐊᓕᒃ)

 o ᑭᐅᔾᔪᑎ: ᐃᑲᔪᖅᑐᐃᖃᑎᒌᓪᓗᑎᒃ ᖁᕕᐊᓱᒃᑎᓪᓗᒋᑦ 
ᖁᕕᐊᓱᙱᒃᑲᓗᐊᖅᑎᓪᓗᒋᓪᓗ 

 o ᑭᐅᔾᔪᑎ: ᓱᓕᖃᑎᒌᓪᓗᑎᒃ (ᐃᑉᐱᓐᓂᐊᒋᔭᐅᔪᓂᒃ ᐅᖃᖃᑎᒌᖃᑦᑕᕐᓗᑎᒃ) 

 o ᑭᐅᔾᔪᑎ: ᐅᑉᐱᕆᖃᑦᑕᐅᑎᓗᑎᒃ 

 o ᑭᐅᔾᔪᑎ: ᐅᖃᖃᑎᒌᒍᓐᓇᕐᓗᑎᒃ ᐃᖅᑲᑐᖅᑕᐅᓂᐊᖅᑑᔮᙱᓪᓗᓂ   

4. ᖃᓄᐃᑦᑐᓂᒃ ᐊᓯᖏᓐᓂᒃ ᐅᖃᐅᔾᔨᒋᐊᖅᐸ ᓵᒻ ᑕᐃᕕᑎᒧᑦ? ᐅᑯᓂᖓ ᐅᖃᐅᓯᕐᓂᑦ 
ᖃᐅᔨᒪᒋᐊᕐᓗᓯ, ᓲᕐᓗ: 

 o ᑭᐅᔾᔪᑎ: “ᐊᐃᑉᐸᕇᓐᓂᖅ ᐊᓂᒎᑎᑐᐃᓐᓇᕈᓐᓇᙱᓚᑦ.” 

 o ᑭᐅᔾᔪᑎ: “ᐅᖃᐅᓯᕆᔪᓐᓇᖏᒃᑯᕕᐅᒃ ᓱᓕ, ᑕᐃᒪᓕ ᓱᓕ 
ᐅᐸᓗᖓᐃᖅᓯᒪᙱᓚᑎᑦ ᐊᐃᑉᐸᖃᕐᓗᑎᑦ.” 

 o ᑭᐅᔾᔪᑎ: “ᐃᑉᐱᒍᓱᑦᑎᐊᕐᓂᐅᕗᖅ ᐊᒻᒪᓗ ᐋᓐᓂᐊᖅᑕᐃᓕᑎᑦᑎᓂᐅᕗᕐᓗ 
ᐊᑦᑕᓇᖅᑕᐃᓕᑎᑦᑎᓂᐅᕗᕐᓗ.”

5. ᖃᓄᖅ ᓵᒻ ᐱᐅᔪᒃᑯᑦ ᐃᔾᔪᐊᖅᑕᐅᔪᒥᓇᖅᐸ ᑕᐃᕕᑎᒧᑦ? 

 o ᑭᐅᔾᔪᑎ: ᓵᒻ ᖃᓄᑐᐃᓐᓇᖅ ᐅᖃᕐᕕᖃᕈᓐᓇᖅᑐᖅ ᑕᐃᕕᑎᒥᒃ ᐊᐃᑉᐸᖃᑉᓂᐅᑉ 
ᒥᒃᓵᓄᑦ ᐊᒻᒪᓗ ᐱᖃᓐᓈᖃᕐᓂᐊᓂᒃ ᔨᐊᓯᒥᒃ. 

 o ᑭᐅᔾᔪᑎ: ᐊᓯᖏᑦ ᐱᖃᑎᖏᑎᑐᑦ ᑕᐃᒪᐃᑉᐸᙱᑦᑎᓪᓗᒋᑦ, ᓵᒻ ᐃᓕᓐᓂᐊᑎᑦᑎᔪᖅ 
ᑕᐃᕕᑎᒥᒃ ᐃᑉᐱᒍᓱᑦᑎᐊᖃᑦᑕᖁᓪᓗᓂᐅᒃ ᔨᐊᓯ ᐊᒻᒪᓗ ᖃᓄᖅ 
ᐱᖃᓐᓈᕆᒃᑎᐊᕈᓐᓇᕐᒪᖔᑎᒃ ᖁᕕᐊᓱᖃᑎᒌᓪᓗᑎᒃ ᐊᐃᑉᐸᕇᒃᑎᓪᓗᒋᒃ.

 o ᑭᐅᔾᔪᑎ: ᓵᒻ ᑕᐃᒪᓐᓇ ᐃᓱᒪᒋᔭᐅᖃᑦᑕᙱᓚᖅ ᐊᓯᖏᑦ 
ᐃᓱᒪᑐᐃᓐᓇᓲᖑᓪᓗᑎᑦ “ᐊᐃᑉᐸᖃᕈᒪᑐᐃᓐᓇᖃᑦᑕᕐᓗᓂ” ᐊᒻᒪᓗ 
ᐱᖃᓐᓈᖓᑕ ᐃᑉᐱᓐᓂᐊᔭᖏᓐᓂᑦ ᐃᑉᐱᒍᓱᑦᑎᐊᖅᑐᓂ.

ᐊᕕᑦᑐᖅᓯᒪᓪᓗᑎᑦ ᐱᓕᕆᔪᑦ ᐊᒻᒪᓗ ᓂᐅᒃᑳᖅᑐᑦ: 15–20 ᒥᓂᔅᓯ
ᓂᕈᐊᕈᓐᓇᖅᑐᑎᑦ ᑕᐅᑐᒃᑎᑦᑎᓗᑎᑦ ᑕᕐᕆᔮᒃᓴᒥᒃ: https://www.youtube.com/
watch?v=XQrGxoUxRUc What’s Your Relationship Reality?

ᐃᓕᓴᐃᔨᑉ ᖃᐅᔨᒪᔭᕆᐊᓕᖓ:  ᑖᓐᓇ ᑕᕐᕆᔮᒃᓴᖅ ᐊᑐᐃᓐᓇᐅᒪᕗᖅ ᐃᓚᓕᐅᑎᓯᒪᔪᒥᒃ 
ᐃᒻᒥᓂᒃ ᐊᓯᒥᓂᓪᓗ ᐃᒃᐱᒋᑦᑎᐊᕐᓂᖅ ᐊᐃᑉᐸᕇᖕᓂᒃᑯᑐᐊᖑᓐᖏᑦᑐᖅ ᕿᕐᓕᖅᑐᒥᒃ  
ᑕᕐᕆᔮᒃᓴᒥᒃ.  ᑕᕐᕆᔮᒃᓴᖅ ᑕᑯᒃᓴᐅᑎᑦᑎᔪᖅ ᐃᓐᓇᓵᒡᒍᑎᓂᒃ ᐊᒻᒪᓗ ᖃᓄᖅ ᐃᓱᒪᒻᒪᖔᑕ 
ᐱᖃᓐᓈᖃᕐᓂᕐᒥᒃ, ᓇᓪᓕᒍᓱᓐᓂᕐᒥᒃ, ᐊᒻᒪᓗ ᐊᐃᑉᐸᖃᕐᓂᕐᒥᒃ ᓈᓚᒋᑦ ᖃᓄᖅ  
ᐅᖃᐅᓯᖃᕐᒪᖔᑕ ᕙᐃᔅᕗᒃ ᐱᓪᓗᒍ ᐊᒻᒪᓗ ᐅᖄᓚᐅᑎᕋᓛᒃᑯᑦ ᓇᕿᑦᑕᖃᑦᑕᐅᑎᓂᕐᒥᒃ, 
ᐊᕕᓐᓂᕐᒥᒃ, ᓱᒻᒪᓪᓗ ᒪᒃᑯᑦᑐᑦ ᐱᐅᙱᑦᑐᒥᒃ ᐱᖃᓐᓈᖃᓕᓲᖑᒻᒪᖔᑕ, ᐊᒻᒪᓗ ᐊᓯᒃᑲᓐᓂᖏᑦ.



ᐃᒻᒥᓂᒃ ᐊᓯᒥᓂᓪᓗ ᐃᒃᐱᒋᑦᑎᐊᕐᓂᖅ ᐊᐃᑉᐸᕇᖕᓂᒃᑯᑐᐊᖑᓐᖏᑦᑐᖅ

• ᐅᖃᖃᑎᒌᓚᐅᖅᑎᓪᓗᓯ ᐊᐱᖅᑯᑎᓂᒃ ᖁᓛᓃᑦᑐᓂᒃ ᐊᒻᒪᓗ (ᓂᕈᐊᖅᑕᐅᔪᓐᓇᖅᑐᖅ) 
ᑕᐅᑐᖃᑎᒋᓚᐅᕐᓗᒋᑦ ᔫᑑᕝ−ᒃᑯᑦ ᑕᕐᕆᔮᒃᓴᖅ ᐃᓕᓐᓂᐊᖅᑎᓪᓗ, ᑎᑎᕋᕐᓗᒋᑦ ᑕᓪᓕᒪᑦ 
ᐃᓄᐃᑦ ᖃᓄᐃᑦᑑᒍᓐᓇᕐᓂᖏᑦ ᐊᕙᓗᒥ ᑎᑎᕋᕐᕕᒃᓴᒥᒃ ᐅᕝᕙᓘᓐᓃᑦ ᐸᐃᑉᐹᕐᒥᒃ ᐊᖏᔪᒥᒃ 
ᐊᒻᒪᓗ ᐊᐱᕆᓗᒋᑦ ᐊᕕᑦᑐᖅᓯᒪᔪᑦ ᖃᓄᖅ ᑐᑭᖃᖅᑎᒻᒪᖔᒋᑦ.  ᐊᑐᕐᓗᒋᑦ ᐅᖃᐅᓯᖏᑦ 
ᐊᑐᕈᓐᓇᕐᓂᓕᒫᑦ ᒪᓕᓪᓗᒍ ᑲᑎᙵᔪᑦ ᑐᑭᖃᖅᑎᑦᑎᓂᖏᓐᓂᑦ ᐋᖅᑮᓇᓱᓪᓗᓯ: 

 o ᐃᑉᐱᒍᓱᒃᑎᐊᕐᓂᖅ 

 o ᑲᒪᑦᑎᐊᕈᓐᓇᕐᓂᖅ 

 o ᑐᑭᓯᓂᖅ 

ᑐᑭᖏᑦ:   
ᐃᑉᐱᒍᓱᑦᑎᐊᕐᓂᖅ: ᐃᑉᐱᒍᓱᒃᑎᐊᕐᓂᖅ ᑐᑭᓕᒃ ᓈᓚᖃᑎᒌᒍᓐᓇᕐᓗᓂ, ᐱᒻᒪᕆᐅᓱᒋᑦᑎᖃᑦᑕᕐᓗᓂ 
ᐊᐃᑉᐸᖓᑕ ᐃᓱᒪᒋᔭᖏᓐᓂᑦ, ᐊᒻᒪᓗ ᓈᓚᒍᓐᓇᑎᐊᕐᓂᖅ ᐃᖅᑲᖅᑐᐃᑐᐃᓐᓇᖏᓪᓗᓂ.  
ᐃᑉᐱᒍᓱᒃᑎᐊᕋᓱᓪᓗᓂ ᑐᑭᓯᐅᒪᓇᓱᐊᕈᓐᓇᕐᓂᐅᒋᕗᖅ ᐊᒻᒪᓗ ᐃᑉᐱᓐᓂᐊᒋᔭᐅᔪᓂᒃ ᓇᓗᓇᐃᖅᓯᓗᓂ. 

ᑲᒪᒋᔭᖃᑦᑎᐊᕐᓂᖅ: ᑲᒪᒋᔭᖃᑦᑎᐊᕐᓗᓂ ᑐᑭᖃᖅᐳᖅ ᐊᓯᑎᑦ ᐃᓕᖕᓂᑦ ᑕᑎᖃᕈᓐᓇᕐᒪᑕ−
ᖃᓄᐃᓕᐅᕐᓂᐊᕋᕕᑦ ᑲᒪᒋᒋᐊᓕᖕᓂᑦ ᐊᒻᒪᓗ ᖃᐅᔨᒪᒍᓐᓇᕐᓗᑎᑦ ᐱᑦᑎᐊᓂᕐᒥᒃ ᐱᑦᑎᐊᖏᓐᓂᒥᓪᓗ.

ᑐᑭᓯᐅᒪᓂᖅ: ᑐᑭᓯᐅᒪᔪᓐᓇᕐᓗᓂ ᑐᑭᓕᒃ ᖃᐅᔨᒪᓂᖃᕐᓗᓂ ᐃᓄᑉ ᒥᒃᓵᓄᑦ, ᑭᓱᓂᑦ 
ᐱᔪᒪᒻᒪᖔᖅ ᑭᙴᒪᑦᑎᒻᒪᖔᕐᓘᓐᓃᑦ, ᐊᒻᒪᓗ ᖃᓄᖅ ᐊᐃᑉᐸᕆᔭᐅᔪᖅ ᐃᑉᐱᓐᓂᐊᓂᖃᕐᒪᖔᖅ.  
ᑐᑭᖃᕐᒥᔪᖅ ᐃᓄᑉ ᐊᐃᑉᐸᕕᑦ ᑕᐅᑦᑐᖓ ᑐᑭᓯᓗᒍ ᐊᒻᒪᓗ ᑕᐅᑐᙳᐊᕐᓗᑎᑦ ᖃᓄᖅ ᐃᓅᓯᖓ 
ᑕᐅᑦᑐᖃᕐᒪᖔᖅ ᑕᐅᑐᓐᓂᖏᑦ ᒪᓕᓪᓗᒋᑦ.

ᐱᓇᓱᐊᕐᓂᖅ: ᐱᖃᓐᓈᕇᓐᓂᕐᒧᑦ ᐱᓇᓱᐊᖃᑦᑕᕐᓂᖅ ᐊᒃᓱᕈᕐᓗᓂ ᐃᑉᐱᒍᓱᒃᑎᐊᕋᕕᑦ 
ᑕᑯᒃᓴᐅᑎᑦᑎᔪᒪᓪᓗᑎᑦ, ᓇᓪᓕᒍᓱᓕᖃᑦᑕᕐᓗᑎᑦ ᐃᑉᐱᒍᓱᑦᑎᐊᕐᓗᑎᑦ, ᐊᒻᒪᓗ ᐃᓄᒃ 
ᐊᐃᑉᐸᕆᖃᑦᑕᕐᓗᒍ.

ᐃᑉᐱᒍᓱᓐᓂᖅ: ᐃᑉᐱᒍᓱᓐᓂᖅ ᑐᑭᓕᒃ ᐃᓱᒫᓗᓪᓗᓂ ᐊᒻᒪᓗ ᖃᐅᔨᔪᒪᓂᖃᕐᓗᓂ ᐊᐃᑉᐸᕕᑦ 
ᐃᓄᑉ ᐃᑉᐱᓐᓂᐊᓂᖏᓐᓂᑦ, ᑭᙴᒪᔭᖏᓐᓂᑦ, ᐊᒻᒪᓗ ᐱᔪᒪᔭᖏᓐᓂᑦ, ᐊᒻᒪᓗ 
ᐱᐅᓛᒃᑰᖅᑐᒃᑰᕐᓗᑎᑦ ᐊᐃᑉᐸᕕᑦ ᐱᔭᕆᐊᓕᖏᓐᓂᑦ.  ᑐᑭᖃᕐᒥᔪᖅ ᓇᓪᓕᒍᓱᓪᓗᓂ  
ᐅᕝᕙᓘᓐᓃᑦ ᐱᐅᒃᓴᕐᓗᓂ ᐃᓄᒻᒥᒃ ᑕᐃᔅᓱᒥᖓ ᐃᑉᐱᒋᔭᖃᕐᕕᒋᔭᕐᓄᑦ ᐊᒻᒪᓗ  
ᑲᒪᒋᖃᑦᑕᕈᒪᓗᒍ ᐃᑉᐱᒍᓱᓐᓂᒃᑯᑦ ᐊᐃᑉᐸᐃᑦ.

• ᓇᓗᓇᐃᔭᕐᕕᒋᓗᒋᑦ ᐃᓕᓐᓂᐊᖅᑏᑦ ᐱᐅᓛᑦ ᐊᐃᑉᐸᕇᓲᑦ, ᑐᑭᖃᑦᑎᐊᑐᒃᑯᑦ 
ᐱᖃᓐᓇᕆᔭᖃᕈᓐᓇᕐᓂᖅ ᐱᖃᑎᖏᓐᓄᑦ, ᐊᖓᔪᖅᑳᖏᓐᓄᑦ, ᐃᓕᓴᐃᔨᖏᓐᓄᑦ, 
ᓇᓪᓕᒋᔭᖏᓐᓄᑦ, ᐊᒻᒪᓗ ᐊᓯᖏᓐᓄᑦ ᐃᓅᖃᑎᒋᓲᖏᓐᓄᑦ, ᓴᖅᑭᓲᖅ ᐃᓄᐃᑦ 
ᐃᑲᔪᕐᓂᖃᕐᓗᑎᑦ ᑕᒪᒃᑯᓂᖓ ᐃᑉᐱᓐᓂᐊᒋᔭᐅᔪᓂᑦ ᖃᓄᐃᓕᐅᕈᑕᐅᓲᓂᓪᓗ. 

• ᐊᕕᑦᑐᑎᓪᓗᒋᑦ ᐃᓕᓐᓂᐊᖅᑏᑦ ᑎᓴᒪᐃᓕᖅᑲᖓᓗᒋᑦ.  
 

 o ᐱᓇᓱᐊᕐᓂᖅ 

 o ᐃᑉᐱᒋᔭᖃᕐᓂv

• ᐱᓕᕆᑎᓪᓗᒋᑦ ᐊᑐᓂᑦ ᐊᕕᑦᑐᖅᓯᒪᔪᑦ ᐊᑕᐅᓯᕐᒥᒃ ᑕᓪᓕᒪᐃᓕᖅᑲᖓᔪᓂᑦ 
ᖃᓄᐃᑦᑑᓂᖏᓐᓂᑦ ᑎᑎᖅᓯᒪᔪᑦ ᖁᓛᓂ ᑐᑭᖏᑦ ᑎᑎᖅᑐᖅᓯᒪᔭᐅᔪᓂᑦ. 

• ᑐᓂᐅᖅᑲᕐᓗᒋᑦ ᑐᓂᐅᖅᑲᒐᖅ 1: ᐱᖃᓐᓇᕆᔭᖃᕐᓂᖅᑕ, ᓇᓗᓇᐃᔭᐃᔪᑦ ᑎᓴᒪᓂᑦ 
ᐱᖃᑎᖃᙳᐊᖅᑎᑦᑎᓪᓗᑎᑦ ᐃᓅᖃᑎᖃᕐᓗᑎᑦ − ᓲᕐᓗ ᐊᖓᔪᖅᑳᕆᔭᐅᔪᓄᑦ, 
ᐱᖃᑎᒋᔭᐅᔪᓄᑦ, ᐅᕝᕙᓘᓐᓃᑦ ᐱᖃᓐᓈᖃᖅᑐᓄᑦ. 

• ᐅᖃᐅᑎᓗᒋᑦ ᐊᕕᑦᑐᖅᓯᒪᐅᖅᑐᑦ ᒪᕐᕉᓐᓂᒃ ᐆᑦᑑᑎᓕᐅᕐᓂᐊᕐᒪᑎᒃ ᐃᓐᓇᓵᖑᔪᖅ 
ᑐᓂᐅᖅᑲᒐᕐᒦᑦᑐᖅ ᑎᑎᕋᖅᓯᒪᔪᓂᑦ ᖃᓄᐃᓕᐅᕈᓐᓇᕐᒪᖔᖅ ᑕᑯᒃᓴᐅᑎᑦᑎᓗᓂ 
ᐃᓕᔭᐅᓂᖓᓄᑦ ᖃᓄᐃᓕᐅᕈᓐᓇᕐᓂᖓ. 

• ᐱᔭᕇᕈᑎᑦ, ᐊᑐᓂᑦ ᐊᕕᑦᑐᖅᓯᒪᔪᑦ ᑲᑐᔾᔨᓂᐊᖅᑐᑦ ᐃᓱᒪᒋᔭᒥᓂᑦ. 

ᐅᖃᐅᓯᕆᔭᐅᓂᐊᖅᑐᑦ ᐊᐱᖅᑯᑏᑦ/ᑐᓂᐅᖅᑲᒐᑦ/ᑎᑎᕋᕐᓗᓂ 
ᑭᐅᓂᖏᑦ: 10 ᒥᓂᔅᓯ

1. ᓇᓗᓇᐃᔭᐃᒋᑦ ᐃᓅᖃᑎᑎᑦ ᐃᓅᓯᖕᓂᑦ ᐃᓕᖕᓂᑦ ᐱᐅᔪᒻᒪᕆᒃᑯᑦ  
ᐃᑉᐱᓐᓂᐊᑎᑦᑎᓲᑦ.  ᖃᓄᖅ ᐃᓅᖃᑎᒋᑦᑎᐊᕈᓐᓇᓲᕆᕕᒋᑦ?  ᐱᖃᓯᐅᔾᔨᔪᓐᓇᖅᑐᖅ 
ᐃᓕᓐᓂᐊᖅᑎᑉ ᐃᓅᖃᑎᒋᕙᒃᑕᖏᑦ ᐊᖓᔪᖅᑳᖏᒃ, ᖃᑕᙳᑎᖏᑦ, ᐃᓕᓴᐃᔨᖓ, 
ᐱᖃᑎᖓ, ᐃᑲᔪᖅᑐᐃᔨᖓ, ᐊᒻᒪᓗ ᐊᓯᐊ.  ᑭᐅᔾᔪᑎᖏᓐᓂᒃ, ᐃᓕᓐᓂᐊᖅᑎᐅᔪᖅ 
ᐅᖃᕈᓐᓇᖅᑐᖅ ᐅᑯᓂᖓ: 

 o ᐅᖃᖃᑎᒋᓴᕋᐃᒍᓐᓇᖅᑕᕋ.

 o ᐅᕙᓐᓄᑦ ᐱᐅᔪᒃᑯᑦ ᐃᑉᐱᓐᓂᐊᓕᖅᑎᑦᑎᓲᑦ. 

 o ᐃᑲᔪᓲᕆᒑᖓ ᐃᑲᔪᖅᑕᐅᔭᕆᐊᖃᓕᕋᐃᒐᒪ ᐊᒻᒪᓗ ᐃᑲᔪᖅᑐᐃᓐᓇᓲᕆᓪᓗᓂᖓ. 

 o ᐱᖃᑎᒋᓪᓗᒋᑦ ᐃᓱᒪᖅᓱᓲᖑᔪᖓ ᐅᕙᖓᓪᓚᑦᑖᖑᓗᖓ ᐊᒻᒪᓗ 
ᖁᕕᐊᓱᓕᖅᑏᓐᓇᕋᓱᐊᕆᐊᖃᙱᑦᑐᒋᑦ. 

 o ᐊᓕᐊᓇᐃᒍᓱᖃᑎᒌᓲᖑᔪᒍᒃ.

2. ᓇᓗᓇᐃᔭᕐᓗᒍ ᐱᖃᑎᒋᕙᒃᑕᐃᑦ ᐃᓅᓯᕐᓂ ᐱᐅᓯᕚᓪᓕᖅᑎᒍᒪᒐᔭᖅᑕᐃᑦ  
ᐃᓅᖃᑎᒋᓗᒍ.  ᖃᓄᖅ ᐱᒡᒐᓇᖅᑑᓕᓲᖑᕙ ᐃᓅᖃᑎᒋᓇᓱᒃᑐᒋᑦ?  ᑕᐃᒫᒃ ᓱᓕ, 
ᐃᓕᓐᓂᐊᖅᑎ ᐃᓅᖃᑎᒋᓲᖓᓄᑦ ᓇᓕᐊᓐᓂᑐᐃᓐᓇᖅ ᐊᐱᖅᑯᑎᐅᖅᑲᐅᔪᒥᒃ 
ᑐᕌᖓᒍᓐᓇᖅᑐᖅ.  ᑭᐅᔾᔪᑎᖏᓐᓂᑦ, ᐃᓕᓐᓂᐊᖅᑎᐅᔪᖅ ᐅᖃᕈᓐᓇᖅᑐᖅ ᐅᑯᓂᖓ: 

 o ᐃᑉᐱᒋᔭᐅᔫᔮᖅᐸᙱᑦᑐᖓ.

 o ᐃᓛᓐᓂᒃᑯᑦ ᓈᓚᒃᑑᔮᓲᖑᙱᑦᑐᑦ ᐅᖃᖅᑕᒻᓂᑦ. 

 o ᐅᕙᓐᓂᒃ ᐊᑲᐅᒍᓐᓃᖅᑎᑦᑎᓲᑦ. 

 o ᐱᖃᑎᒋᓪᓗᒋᑦ ᐅᕙᖓᐅᔮᕈᓐᓃᓲᖑᔪᖓ ᐊᓯᒋᒋᐊᖃᖅᑑᔮᓲᖑᓪᓗᖓ. 

 o ᐃᑲᔪᖅᑐᖅᑕᐅᒐᔭᖅᐸᓚᐅᙱᑦᑐᖓᓕ ᐃᑲᔪᖅᑕᐅᔭᕆᐊᖃᓕᕈᒪ. 

ᐃᒻᒥᓂᒃ ᐊᓯᒥᓂᓪᓗ ᐃᒃᐱᒋᑦᑎᐊᕐᓂᖅ ᐊᐃᑉᐸᕇᖕᓂᒃᑯᑐᐊᖑᓐᖏᑦᑐᖅ

3. ᖃᓄᖅ ᐃᑉᐱᓐᓂᐊᒐᔭᖅᐱᑦ ᐊᖓᔪᖅᑳᑦ ᒥᐊᓂᖅᓯᔩᓪᓘᓐᓃᑦ ᐃᓕᖕᓂᑦ 
ᑐᑭᓯᐊᒍᓐᓇᖅᑑᔮᙱᑎᓪᓗᒍ, ᐅᕝᕙᓘᓐᓃᑦ ᑕᑎᒋᒍᓐᓇᙱᒃᑯᕕᐅᒃ?  
ᖃᓄᐃᓕᐅᕈᓐᓇᕋᔭᖅᐱᑦ ᖃᓄᐃᓕᐅᕋᔭᖅᐱᓘᓐᓃᑦ ᐱᖃᑎᒋᖃᑦᑕᕐᓗᒍ?  ᑕᒪᓐᓇ 
ᐱᒡᒐᓇᖅᑑᒍᓐᓇᕐᒪᑦ ᐊᐱᖅᑯᑎ, ᐃᓐᓇᓵᑦ ᐃᑉᐱᓐᓂᐊᓲᖑᒻᒪᑕ ᐊᖓᔪᖅᑳᖏᑦ 
ᒥᐊᓂᖅᓯᔨᖏᓪᓘᓐᓃᑦ ᑐᑭᓯᐊᔪᕐᔫᔮᙱᒻᒪᑕ ᐃᓐᓇᓵᖑᑎᓪᓗᒋᑦ.  
ᐱᖃᑎᒋᑦᑎᐊᕈᓐᓇᕋᔭᖅᑕᖏᑦ ᐃᒪᓐᓇ:

 o ᐅᖃᖃᑎᒋᒋᐊᙵᕐᓗᒋᒃ ᐊᖓᔪᖅᑳᒃᑭᒃ ᖃᓄᐃᓕᐅᓕᕐᒪᖔᖅ ᐃᓅᓯᕐᓂᑦ.  
ᒪᑐᐃᖓᓇᓱᓪᓗᑎᑦ ᐊᒻᒪᓗ ᐅᖃᐅᓯᕆᓗᒋᑦ ᐃᑉᐱᓐᓂᐊᒋᔭᑎᑦ. 

 o ᐊᐱᕆᓗᒋᒃ ᐃᓅᓯᖏᓐᓂᒃ ᖃᓄᐃᓕᐅᓕᕐᒪᖔᑎᒃ.  ᑕᒪᐃᓐᓂᑦ 
ᐃᖃᑎᒌᑦᑎᐊᕐᓂᐅᔫᒃ ᐃᑉᐱᒍᓱᑦᑎᐊᖃᑎᒌᒋᐊᖃᓲᑦ. 

 o ᐱᖃᑎᒋᖃᑦᑕᕐᓗᒋᒃ ᐊᒻᒪᓗ ᖁᔭᒋᖃᑦᑕᕐᓗᒋᒃ ᐱᓇᓱᐊᓲᖑᓂᖏᑦ ᐊᒻᒪᓗ 
ᓴᙱᓂᖏᑦ. 

4. ᖃᓄᖅ ᐃᑉᐱᓐᓂᐊᒐᔭᖅᐱᑦ ᐱᖃᑏᑦ ᐃᓕᖕᓂᑦ ᐃᑉᐱᒍᓱᑦᑎᐊᖃᑦᑕᖏᒃᑯᓂ, ᐅᕝᕙᓘᓐᓃᑦ 
ᐱᖃᑏᑦ ᐊᒃᓱᕈᙱᓗᐊᕈᓂ ᐱᖃᑎᒌᖕᓂᓯᖕᓄᒃ?  ᑭᐅᔾᔪᑕᐅᔪᓐᓇᖅᑐᑦ ᐅᑯᐊ:

 o ᖁᓅᕐᒥᓪᓗᑎᑦ 

 o ᓂᙵᐅᒪᓗᑎᑦ 

 o ᑲᙳᑎᓪᓗᑎᒃ 

 o ᓄᒫᓱᓪᓗᑎᑦ

ᐊᒻᒪᓗᑭᑕᐅᔨᓗᒍ ᐱᖃᑎᒌᖕᓂᓯ ᖃᓄᐃᑦᑑᓂᖏᑦ ᐃᓕᔭᐅᓯᒪᔪᖅ ᐊᕕᑦᑐᖅᓯᒪᔪᓄᑦ: 

ᐃᑉᐱᒍᓱᑦᑎᐊᕐᓂ           ᑐᑭᓯᐅᒪᓂᖅ           ᑲᒪᒋᔭᖃᕐᓂᖅ 

ᐱᓇᓱᐊᖃᑦᑕᕐᓂᖅ           ᐃᑉᐱᒍᓱᖃᑦᑕᕐᓂᖅ

ᐊᑐᓂᑦ ᐱᖃᑎᖃᕐᓗᓂ ᐊᑲᐅᙱᓐᓂᖏᑦ ᐊᓪᓕᕐᒥ ᓇᓗᓇᐃᔭᖅᑕᐅᓯᒪᔪᓂᑦ, ᑎᑎᕋᕐᓗᑎᑦ ᒪᕐᕉᓐᓂᒃ ᐃᓄᒃ 
ᑕᑯᒃᓴᐅᑎᑦᑎᒍᓐᓇᕐᒪᖔᖅ ᖃᓄᐃᑦᑑᓂᖓᓂᒃ ᐊᒻᒪᓗᑭᑕᐅᔨᖅᑲᐅᔭᕕᑦ. 

1. ᔨᐊᓂᐳ ᐃᒡᓗᒥᐅᖃᑎᓕᒃ ᐊᓈᓇᖓᓂᑦ ᐊᒻᒪᓗ ᐊᑖᑕᒃᓴᖓᓂᒃ, ᔮᓐᒥᒃ.  ᔨᐊᓂᐳᒃᑯᒃ ᔮᓐᑯᒃ 
ᐱᖃᑎᒌᑦᑎᐊᕈᓐᓇᖏᑦᑑᒃ, ᑭᓯᐊᓂᓕ ᐃᓅᖃᑎᖃᑦᑎᐊᓂᖅᓴᐅᒐᓱᖃᑦᑕᖅᑐᖅ ᔮᓐᒥᒃ.

2. ᓯᐊᕋ ᐊᒻᒪᓗ ᑭᐊᓕ ᐱᖃᑎᒌᑦᑎᐊᓂᖅᓴᐅᓕᖅᑑᒃ ᑕᒫᓂ ᐊᕐᕌᒍᒥ.  ᐱᓇᓱᐊᕈᓯᑉ ᓄᙳᖏᓐᓂ 
ᑭᓱᓕᕆᓇᓱᕈᓘᔭᖅᐸᒃᑑᒃ, ᑭᓯᐊᓂᓕ ᑭᐊᓕ ᐱᖃᑎᖃᕐᓂᖅᓴᐅᖃᑦᑕᓕᕐᒪᑦ ᐱᖃᓐᓈᖓᓂᑦ. 

3. ᔮᒃ ᐊᒻᒪᓗ ᕼᐊᓐᓄᕆ ᐱᕋᔭᐅᑎᓚᐅᖅᑑᒃ ᐅᒡᒍᐊᖅᑐᐃᓐᓇᐅᓕᖅᑐᑎᒃ.  ᒪᒥᐊᖃᑦᑕᐅᑎᔭᕆᐊᓖᒃ 
ᐱᖃᑎᒌᒃᑲᓐᓂᑦᑎᐊᕈᓐᓇᖅᓯᒐᔭᕐᒪᑎᒃ.

4. ᔭᐃᒃ ᐊᒻᒪᓗ ᓵᓕ ᐱᖃᓐᓈᕇᓕᖅᑑᒃ ᐱᖓᓲᔪᖅᑐᑦ ᑕᖅᑭᓄᑦ.  ᐱᖃᑎᒌᑦᑎᐊᖏᓐᓇᐸᓗᓲᒃ.  ᐃᓛᓐᓂᒃᑯᑦ 
ᐊᐃᕙᐅᑎᕙᒃᑲᓗᐊᖅᑐᑎᒃ ᑭᓲᙱᑦᑐᕈᓗᓐᓄᑦ.  ᐅᖃᖃᑎᒌᑦᑎᐊᖃᑦᑕᕈᒪᔪᐃᓐᓇᐅᒐᓗᐊᒃ ᐊᒻᒪᓗ 
ᐊᐃᕙᑎᙱᓂᖅᓴᐅᖃᑦᑕᕐᓗᑎᒃ. 

ᑐᓂᐅᖅᑲᒐᖅ 1

ᐱᖃᓐᓈᖃᕐᓂᖅ
ᐊᑎᖓ:       ᐅᓪᓗᖅ: 

ᑐᓂᐅᖅᑲᒐᑦ 2

ᐃᓱᒪᒃᓴᖅᓯᐅᖁᓪᓗᒋᑦ ᐊᐱᖅᑯᑏᑦ
ᐊᑎᖓ:       ᐅᓪᓗᖅ: 

1. ᓇᓗᓇᐃᔭᐃᒋᑦ ᐱᖃᑎᒋᓲᕆᔭᖕᓂᑦ ᐃᓅᓯᕐᓂ ᐃᓕᖕᓂᑦ ᐊᓕᐊᓇᐃᒍᓱᓕᖅᑎᑦᑎᓲᕐᒥᒃ.  ᑭᓱ ᐱᓪᓗᒍ 
ᐱᖃᑎᒌᑦᑎᐊᕈᓐᓇᓲᖑᓯᒃ?   

2. ᓇᓗᓇᐃᔭᕈᒃ ᐱᖃᑎᖃᖅᑎᓪᓗᑎᑦ ᐱᐅᓯᒃᑲᓐᓂᖁᔭᕐᓂᑦ.  ᑭᓱ ᐱᓪᓗᒍ ᐱᖃᑎᒌᓐᓂᓯ ᐃᓕᖕᓄᑦ 
ᐱᒡᒐᓇᕈᑎᒋᓲᕆᕚ? 

3. ᖃᓄᖅ ᐃᑉᐱᓐᓂᐊᒐᔭᖅᐱᑦ ᐊᖓᔪᖅᑳᕆᔭᐅᔪᖅ ᐅᕝᕙᓘᓐᓃᑦ ᒥᐊᓂᖅᓯᔨᐅᔪᖅ ᐃᓕᖕᓂᑦ 
ᑐᑭᓯᓐᓂᖏᒃᑯᓂ, ᐅᕝᕙᓘᓐᓃᑦ ᑕᐃᔅᓱᒥᖓ ᐃᓄᒻᒥᒃ ᑕᑎᒋᔭᖃᕈᓐᓇᓂᙱᒃᑯᕕᑦ?  
ᖃᓄᐃᓕᐅᕈᓐᓇᕋᔭᖅᐱᑦ ᖃᓄᐃᓕᐅᕋᔭᖅᐱᓘᓐᓃᑦ  ᐱᖃᑎᒌᖕᓂᓯᖕᓂᑦ?

4. ᖃᓄᖅ ᐃᑉᐱᓐᓂᐊᒐᔭᖅᐱᑦ ᐱᖃᑏᑦ ᐃᓕᖕᓂᑦ ᐃᑉᐱᒍᓱᒃᑎᐊᖃᑦᑕᓂᙱᒃᑯᓂ, ᐅᕝᕙᓘᓐᓃᑦ 
ᐱᖃᑎᒌᖕᓂᓯᖕᓄᑦ ᐱᓕᕆᙱᓗᐊᕐᓂᕈᓂ?



11

ᑐᓂᐅᖅᑲᒐᑦ 3

ᑎᑎᕋᕐᓗᑎᑦ ᑭᐅᔾᔪᑎᖏᑦ
ᐊᑎᖓ:       ᐅᓪᓗᖅ: 

ᓇᐃᑦᑑᒐᓗᐊᕐᒥᒃ ᑎᑎᕋᕐᓗᑎᑦ ᑭᐅᔾᔪᑎᖕᓄᑦ ᐊᐱᖅᑯᑎᒧᑦ ᐊᓪᓕᕐᒥ. 

1. ᓇᓗᓇᐃᔭᐃᒋᑦ ᐱᖃᑎᒋᓲᕆᔭᖕᓂᑦ ᐃᓅᓯᕐᓂ ᐃᓕᖕᓂᑦ ᐊᓕᐊᓇᐃᒍᓱᓕᖅᑎᑦᑎᓲᕐᒥᒃ.  ᑭᓱ ᐱᓪᓗᒍ 
ᐱᖃᑎᒌᑦᑎᐊᕈᓐᓇᓲᖑᓯᒃ? ᓇᓗᓇᐃᔭᕈᒃ ᐱᖃᑎᖃᖅᑎᓪᓗᑎᑦ ᐱᐅᓯᒃᑲᓐᓂᖁᔭᕐᓂᑦ.  ᑭᓱ ᐱᓪᓗᒍ 
ᐱᖃᑎᒌᓐᓂᓯ ᐃᓕᖕᓄᑦ ᐱᒡᒐᓇᕈᑎᒋᓲᕆᕚ?  ᖃᓄᖅ ᐃᑉᐱᓐᓂᐊᒐᔭᖅᐱᑦ ᐊᖓᔪᖅᑳᕆᔭᐅᔪᖅ ᐅᕝᕙᓘᓐᓃᑦ 
ᒥᐊᓂᖅᓯᔨᐅᔪᖅ ᐃᓕᖕᓂᑦ ᑐᑭᓯᓐᓂᖏᒃᑯᓂ, ᐅᕝᕙᓘᓐᓃᑦ ᑕᐃᔅᓱᒥᖓ ᐃᓄᒻᒥᒃ ᑕᑎᒋᔭᖃᕈᓐᓇᓂᙱᒃᑯᕕᑦ?  

ᐃᓕᓴᐃᔨᑉ ᐊᑐᕋᒃᓴᖏᑦ ᐃᑲᔫᑕᐅᖁᓪᓗᒋᑦ
ᐃᒻᒥᓂᒃ ᐊᓯᒥᓂᓪᓗ ᐃᒃᐱᒋᑦᑎᐊᕐᓂᖅ 

ᐊᐃᑉᐸᕇᖕᓂᒃᑯᑐᐊᖑᓐᖏᑦᑐᖅ 

ᐃᓚᖓ 2: ᔨᐊᓯ

ᐃᓕᓴᐃᔨᑉ ᖃᐅᔨᒪᒋᐊᕈᑎᖏᑦ  
ᐊᑐᓂᑦ ᐃᓱᓕᑦᑎᓪᓗᒋᑦ ᐃᓕᓐᓂᐊᕋᒃᓴᑦ, ᑎᑎᖅᑐᖅᓯᒪᔪᓂᒃ ᐅᖃᐅᓯᕆᔭᐅᖁᔭᐅᔪᓂᒃ 
ᑕᑯᖃᑦᑕᓂᐊᖅᑐᑎᑦ ᐊᐱᖅᑯᑎᓂᒃ.  ᓂᕈᐊᕈᓐᓇᖅᑐᑎᑦ ᐃᒪᓐᓇᐃᓕᐅᕈᑎᒋᓗᒋᑦ:

a. ᐃᓕᓐᓂᐊᖅᑏᑦ ᐅᖃᐅᓯᖃᑎᓪᓗᒋᑦ ᑕᒪᐃᓐᓂᑦ ᐃᒡᓗᕈᓯᕐᒦᑦᑐᑦ ᐃᓕᓐᓂᐊᖅᑏᑦ;

b. ᐊᑐᕐᓗᒋᑦ ᑐᓂᐅᖅᑲᒐᑦ ᐃᓕᓐᓂᐊᖅᑏᑦ ᑭᐅᖃᑦᑕᓂᐊᕐᒪᑕ ᐊᑐᓂᑦ ᐅᕝᕙᓘᓐᓃᑦ 
ᐱᖃᑎᖃᕐᓗᑎᑦ; ᐅᕝᕙᓘᓐᓃᑦ 

c. ᐃᓕᓐᓂᐊᖅᑏᑦ ᑭᐅᒍᓐᓇᑎᓪᓗᒋᑦ ᐊᑕᐅᓯᕐᒥᒃ ᒪᕐᕉᓂᓪᓘᓐᓃᒃ ᑎᑎᕋᕈᑎᖃᕐᓗᑎᑦ.  

ᑐᓂᐅᖅᑲᒐᑦ ᑭᖑᓪᓖᓐᓄᒃ ᒪᕐᕉᓐᓄᒃ ᓂᕈᐊᖅᑕᐅᔪᓐᓇᖅᑑᒃ ᑐᓂᐅᔭᓲᒃ ᐃᓱᐊᓂ ᐃᓕᓐᓂᐊᒐᒃᓴᑉ.  

ᐱᔾᔪᑎᖓ 
ᑐᑭᓯᔭᐅᖁᓪᓗᒍ ᐱᒻᒪᕆᐅᓂᖓ  
ᑯᔭᓐᓇᓵᕐᔫᒥᓗᑎᑦ ᐊᒻᒪᓗ  
ᐅᖃᖃᑎᖃᖃᑦᑕᕐᓗᑎᑦ ᑯᔭᖃᑎᒋᔭᐅᓲᑦ  
ᐊᒻᒪᓗ ᑯᔭᖃᑎᒋᔭᐅᓂᐊᖅᑐᒋᔭᐅᔪᑦ. 

ᐊᑯᓂᐅᓂᖓ 
1 ᑎᑭᑦᑐᒍ 1.5 ᐃᑲᕐᕋᑦ 

ᑐᓂᐅᖅᑲᒐᑦ 
1. ᐊᔾᔨᒌᓐᓂᖏᓐᓂᒃ ᐅᖃvᐅᓯᖃᕐᓗᑎᑦ ᐊᒻᒪᓗ ᐊᔾᔨᒌᙱᓐᓂᖏᓐᓂᑦ 

2. ᓇᓪᓕᐅᓂᖅᓯᐅᕐᓂᖃᖅᑎᓪᓗᒋᑦ ᐆᑦᑐᕋᙳᐊᖅᑐᑦ ᖃᓄᐃᓐᓂᕈᑎᑦ ᖃᓄᐃᓕᐅᕈᓐᓇᕋᔭᕐᒪᖔᑕ 

3. ᐃᓱᒪᒃᓴᖅᓯᐅᖁᓪᓗᒋᑦ ᐊᐱᖅᑯᑏᑦ 

4. ᑎᑎᕋᖔᖅᑐᑎᑦ ᑭᐅᔾᔪᑎᓖᑦ

ᐃᓕᓴᐃᔨᑉ ᐊᑐᕋᒃᓴᖏᑦ ᐃᑲᔫᑕᐅᖁᓪᓗᒋᑦ
ᐃᒻᒥᓂᒃ ᐊᓯᒥᓂᓪᓗ ᐃᒃᐱᒋᑦᑎᐊᕐᓂᖅ 

ᐊᐃᑉᐸᕇᖕᓂᒃᑯᑐᐊᖑᓐᖏᑦᑐᖅ 

ᐃᓚᖓ 2

ᖃᓄᐃᓕᐅᕆᐊᖃᕐᓂᖏᑦ   
ᔨᐊᓯ ᐅᖃᐅᑕᐅᓗᓂ: 15-20 ᒥᓂᔅᓯ 
• ᐅᖃᐅᑎᓗᒋᑦ ᐃᓕᓐᓂᐊᖅᑏᑦ ᑖᓐᓇ ᖃᓄᐃᓕᐅᕈᑕᐅᒻᒪᑦ ᔨᐊᓯᑉ ᐅᓂᒃᑳᖓᓄᑦ ᐊᒻᒪᓗ 

ᐃᓱᒪᓕᐅᕐᓂᖓ ᐅᑕᖅᑭᓂᖃᕐᓗᓂ ᐊᐃᑉᐸᖃᕐᓇᓵᕐᓗᓂ.  ᐅᖃᐅᓯᖃᕆᐊᙵᑎᒃᑭᑦ ᐊᐱᕆᓗᒋᑦ 
ᐃᓕᓐᓂᐊᖅᑏᑦ ᐅᑯᓂᖓ ᐊᐱᖅᑯᑎᓂᑦ:

1. ᓱᒻᒪᑦ ᔨᐊᓯ ᐊᔭᐅᖅᑕᐅᔪᕐᔫᔮᖅᐸ ᐊᐃᑉᐸᖃᖁᔭᐅᓪᓗᓂ?

 o ᑭᐅᔾᔪᑎ: ᐱᖃᓐᓈᖓᑕ ᐊᐃᑉᐸᕆᖁᒻᒪᒍ, ᑕᐃᕕᑎ, ᐱᖃᑎᖏᓐᓄᑦ  
ᐊᔭᐅᖅᑕᐅᓯᓐᓈᖅᑐᓂ.

2. ᓱᒻᒪᑦ ᐅᑕᖅᑭᒍᒪᕙ?  

 o ᑭᐅᔾᔪᑎ: ᔨᐊᓯ ᐅᑕᖅᑭᒍᒪᔪᖅ ᐅᐸᓗᖓᐃᖅᓯᒪᙱᒻᒪᑦ ᐊᐃᑉᐸᖃᕐᓗᓂ.  
ᖃᐅᔨᒪᙱᒻᒪᑦ ᖁᐱᕐᕆᒍᑕᐅᒍᓐᓇᖅᑐᓂᑦ ᓯᖓᐃᑦᑕᐃᓕᒪᒍᑎᓂᓪᓗ, ᐊᒻᒪᓗ, 
ᐅᑉᐱᕈᓱᙱᒻᒪᑦ ᐊᐃᑉᐸᖃᕐᓂ ᑐᐊᕕᐅᑕᐅᔭᕆᐊᖃᕐᓗᓂ.

3. ᓱᒻᒪᑦ ᓂᙵᕝᕕᖃᖅᐸ ᑕᐃᕕᑎᒥᒃ ᓱᓪᓗᓕᒻᒥᒃ?  

 o ᑭᐅᔾᔪᑎ: ᑯᓂᒐᓱᒻᒪᒍ ᖃᐅᔨᒪᓪᓗᓂ ᐃᓄᒃᑕᖃᖅᑎᓪᓗᒍ ᑯᓂᒃᑕᐅᔪᒪᒍᓐᓇᖏᒻᒪᑦ. 

 o ᑭᐅᔾᔪᑎ: ᓂᙵᐅᒪᕕᒋᒻᒪᒍ ᓱᓕ ᓇᓪᓕᐅᓂᖅᓯᐅᖅᑐᖃᖅᑎᓪᓗᒍ 
ᐅᐸᒍᑎᓯᒪᓚᐅᖅᑐᒥᓂᐅᑎᓪᓗᒋᑦ ᖃᓄᐃᑦᑐᒥᓂᐅᓂᖓᓂᑦ.  

4. ᔨᐊᓯ ᐃᓱᒪᓕᐅᑦᑎᐊᓂᖅᐸ ᐊᐃᑉᐸᕇᓐᖏᓐᓇᕐᓗᓂ?  ᑭᐅᔭᐅᔪᓐᓇᖅᑐᑦ ᐅᑯᐊᖑᕗᑦ: 

 o ᐄ’, ᐅᐸᓗᖓᐃᖅᓯᒪᓇᓱᒋᙱᒻᒪᑦ. 

 o ᐄ’, ᐊᔭᐅᖅᑕᐅᔪᕐᔫᔮᕐᒪᑦ. 

 o ᐄ’, ᐅᐸᓗᖓᐃᖅᓯᒪᙱᒻᒪᑦ ᐊᑦᑐᐊᖃᑎᖃᓚᐅᕐᓗᓂ ᐃᑉᐱᓐᓂᐊᓂᒃᑯᓪᓗ 
ᓴᖅᑮᒍᓐᓇᕐᓂᖏᑦ ᐊᐃᑉᐸᕇᓚᐅᕐᓗᓂ, ᓲᕐᓗ ᓯᖓᐃᓕᕐᓗᓂ 
ᐸᕐᓇᒍᑎᒋᔭᐅᓯᒪᙱᓪᓗᓂ, ᖁᐱᕐᕆᓪᓗᓂ, ᐅᕝᕙᓘᓐᓃᑦ ᐱᖃᓐᓈᖃᕐᓂᖓᓂᑦ 
ᑕᐃᕕᑎᒥᒃ ᐊᑦᑐᐃᓂᖃᕐᓂᐊᕐᒪᖔᖅ ᖃᐅᔨᒪᙱᒻᒪᑦ.

• ᐅᖃᐅᑎᓗᒋᑦ ᐃᓕᓐᓂᐊᖅᑏᑦ ᐃᓱᒪᓕᐅᑦᑎᐊᙲᓐᓇᖅᑐᒥᓂᐅᑎᓪᓗᒋᑦ ᑯᔭᑦᑐᒥᓂᐅᓗᑎᑦ 
ᐱᔾᔪᑎᒋᔭᐅᓲᑦ ᐃᓐᓇᓵᑦ ᖁᐱᕐᕆᒃᑐᑎᑦ ᐅᕝᕙᓘᓐᓃᑦ ᐸᕐᓇᓯᒪᒐᑎᑦ ᓯᖓᐃᓕᓲᑦ.

• ᐊᐱᕆᓗᒋᑦ ᐃᓕᓐᓂᐊᖅᑏᑦ ᐆᑦᑑᑎᓂᑦ ᐅᖃᐅᓯᖃᖁᓗᒋᑦ ᖃᓄᖅ ᑕᒪᒃᑯᐊ 
ᖃᓄᐃᑕᐅᒍᓐᓇᖅᑐᑦ ᐊᑐᖅᑕᐅᙲᓐᓇᕋᒃᓴᐅᒻᒪᖔᑕ. 

• ᑎᑎᖅᑐᕐᓗᒋᑦ ᐊᕙᓗᒥ ᑎᑎᕋᕐᕕᒻᒧᑦ ᐅᕝᕙᓘᓐᓃᑦ ᐸᐃᑉᐹᕐᒧᑦ ᐊᖏᔪᒧᑦ.  ᐃᓚᖏᑦ ᐆᑦᑑᑏᑦ 
ᐅᑯᐊᖑᒍᓐᓇᖅᑐᑦ:  

 o ᐅᑕᖅᑭᓗᑎᑦ ᐊᐃᑉᐸᖃᕐᓂᐊᕐᓗᑎᑦ

 o ᐅᓱᑉ ᐴᖏᓐᓂᒃ ᐊᑐᕐᓗᑎᑦ ᐊᒻᒪᓗ ᐊᓯᖏᓐᓂᑦ ᓯᖓᐃᑦᑕᐃᓕᒪᔾᔪᑎᓂᑦ ᓲᕐᓗ 
ᐄᔭᒐᕐᓂᑦ ᐊᑐᖃᑦᑕᕐᓗᑎᑦ. 

ᐃᓚᖓ 2: ᔨᐊᓯ



ᐃᒻᒥᓂᒃ ᐊᓯᒥᓂᓪᓗ ᐃᒃᐱᒋᑦᑎᐊᕐᓂᖅ ᐊᐃᑉᐸᕇᖕᓂᒃᑯᑐᐊᖑᓐᖏᑦᑐᖅ

ᑐᓂᐅᖅᑲᒐᑦ ᐱᔭᕇᖅᑕᐅᓂᖏᑦ: 10 ᒥᓂᔅᓯ
• ᐊᕕᑦᑎᓪᓗᒋᑦ ᐃᓕᓐᓂᐊᖅᑏᑦ ᐊᐃᑉᐸᖃᕐᓗᑎᑦ.  ᑐᓂᐅᖅᑲᕐᓗᒋᑦ ᑐᓂᐅᖅᑲᒐᖅ 1: 

ᐊᔾᔨᒌᓐᓂᖏᓐᓂᒃ ᐊᒻᒪᓗ ᐊᔾᔨᒌᙱᓐᓂᖏᓐᓂᒃ ᖃᐅᔨᓴᕐᓂᖅ.  ᐱᖃᑎᖃᕐᓗᑎᑦ, ᐊᐱᕆᒃᑭᑦ 
ᐊᔾᔨᒌᓐᓂᖏᓐᓂᒃ ᐊᔾᔨᒌᙱᓐᓂᖏᓐᓂᓗ ᔨᐊᓯᑉ ᐊᒻᒪᓗ ᑕᐃᕕᑎᑉ ᖃᓄᐃᓐᓂᒥᓂᖏᑦ 
ᐃᓱᓕᐅᕈᑎᒥᓂᖏᓪᓗ ᐱᖃᑎᖏᓐᓄᑦ ᐊᔭᐅᖅᑕᐅᑎᓪᓗᒋᑦ.  ᑕᑯᓂᐊᕐᓗᒋᑦ ᑎᑎᖅᑐᖅᓯᒪᔪᑦ 
ᐃᓚᓕᐅᔾᔭᐅᓯᒪᓪᓗᑎᑦ ᑐᓂᐅᖅᑲᒐᕐᓄᑦ ᑭᐅᔾᔪᑎᐅᔪᓐᓇᕋᔭᖅᑐᑦ ᑎᑎᕋᖅᓯᒪᓪᓗᑎᑦ.

ᑐᓂᐅᖅᑲᒐᖅ ᐅᖃᐅᓯᕆᔭᐅᓗᓂ: 10-15 ᒥᓂᔅᓯ
• ᐃᓕᓐᓂᐊᖅᑏᑦ ᐱᔭᕇᕈᑎᑦ, ᑲᑎᓪᓗᑎᑦ ᐊᒻᒪᓗ ᑎᑎᖅᑐᕐᓗᒋᑦ ᑭᐅᔾᔪᑎᒥᓂᖏᑦ  

ᑐᓂᐅᖅᑲᒐᕐᓄᑦ ᑎᑎᕋᕐᓗᒋᑦ ᐊᕙᓗᒥ ᑎᑎᕋᕐᕕᒻᒧᑦ ᐅᕝᕙᓘᓐᓃᑦ ᐸᐃᑉᐹᕐᒧᑦ ᐊᖏᔪᒧᑦ.

ᐃᓕᓴᐃᔨᑉ ᖃᐅᔨᒪᒋᐊᕆᐊᖃᕈᑎᖓ:   ᑕᕝᕙᓂᓕ ᑕᐃᒪ ᐊᑲᐅᓈᓕᕐᒪᑦ ᐅᖃᐅᓯᕆᓗᒋᑦ  
ᔨᐊᓯᑉ ᐅᖃᖃᑎᖃᕐᓂᑯᒥᓂᖏᑦ ᐊᓈᓇᑦᑎᐊᖓᓄᑦ ᐊᒻᒪᓗ ᖃᓄᐃᓕᐅᖁᔭᐅᒻᒪᖔᖅ 
ᐅᖃᐅᑎᔭᒥᓂᖓ ᐅᖃᐅᓯᕆᔭᐅᓗᓂ (ᒪᒃᐱᒐᖅ 25-27). 

• ᐃᓕᓐᓂᐊᖅᑏᑦ ᐊᐱᕆᓗᒋᑦ, “ᖃᓄᐃᓕᐅᖁᔭᐅᓯᒪᕙ ᔨᐊᓯ ᐊᓈᓇᑦᑎᐊᖓᓄᑦ?”  
ᑭᐅᔭᐅᔪᓐᓇᖅᑐᑦ ᐅᑯᐊ:

 o ᓯᕗᓂᒃᓴᐃᑦ ᐋᓐᓂᐊᖅᑕᐃᓕᓃᓪᓗ  
ᐃᓱᒪᒋᒋᐊᕐᓗᒋᑦ 

 o ᐅᐸᓗᖓᐃᖅᓯᒪᙱᒃᑯᕕᑦ,  
ᑐᐊᕕᓚᐅᖅᓯᒪᑦᑕᐃᓕᒋᑦ. 

 o ᐃᑉᐱᓐᓂᐊᓂᑎᑦ ᐃᑉᐱᒋᑦᑎᐊᒃᑭᑦ.

ᐆᑦᑐᕋᙳᐊᖅᑐᑦ ᐊᒻᒪᓗ ᐅᓂᒃᑳᖅᑐᑦ: 20 ᒥᓂᔅᓯ 

ᐃᓕᓴᐃᔨᑉ ᖃᐅᔨᒪᒋᐊᕈᑎᖏᑦ:   ᐅᑯᐊ ᐆᑦᑐᕋᙳᐊᕈᑏᑦ ᐱᔭᐅᓯᒪᔪᑦ ᐃᓐᓇᓵᑦ  
ᐊᐃᑉᐸᕇᓐᓂᕐᒧᑦ ᖃᓄᐃᑦᑕᐃᓕᖁᓪᓗᒋᑦ ᐃᓕᓐᓂᐊᖅᑎᑦᑎᖑᑏᑦ: Adolescent Sexual  
Health Education: An Activity Sourcebook by Josefina J. Card, Ph.D.,  
and Tabitha Benner, M.P.A. (New York: Springer Publishing Company, 2008). 

• ᐃᓕᓐᓂᐊᖅᑏᑦ ᐅᖃᐅᑎᓗᒋᑦ ᑖᓐᓇ ᖃᓄᐃᓕᐅᕈᑕᐅᓂᐊᖅᑐᖅ ᐃᑲᔪᕐᓂᖃᕐᓂᐊᕐᒪᑦ 
ᐃᓕᑉᐹᓪᓕᕐᓗᑎᑦ ᖃᓄᖅᑑᕈᑎᓂᒃ ᑯᔭᑦᑕᐅᔪᒪᔪᖃᖅᑎᓪᓗᒍ ᐱᔪᒪᙱᑎᓪᓗᒋᑦ ᐱᖃᓐᓈᕆᔭᖏᓐᓄᑦ.

• ᑐᓂᐅᖅᑲᕐᓗᒋᑦ ᑐᓂᐅᖅᑲᒐᑦ 2: ᓇᓪᓕᐅᓂᖅᓯᐅᖅᑎᓪᓗᒋᑦ: ᐅᖃᓕᖅᑕᐅᓗᑎᑦ ᐆᑦᑐᕋᙳᐊᖅᑐᑦ. 

• ᐱᒋᐊᕈᓐᓇᖁᓪᓗᒋᑦ ᑖᔅᓱᒥᖓ ᖃᓄᐃᓕᐅᕈᑕᐅᔪᒥᒃ, ᒪᕐᕉᓐᓂᒃ ᐃᓕᓐᓂᐊᖅᑏᓐᓂᒃ  
ᐅᖃᓕᒫᖁᔨᒋᑦ ᑎᑎᖃᖅᑕᐅᓯᒪᔪᓂᑦ ᐆᑦᑐᖃᕐᓗᑎᑦ ᐅᖃᓕᒫᕐᓗᑎᑦ ᐃᓕᓐᓂᐊᖃᑎᓕᒫᖏᓐᓄᑦ. 

 o ᐃᒻᒥᓂᒃ ᐃᑉᐱᒋᑦᑎᐊᕆᑦ−ᓇᒻᒥᓂᖅ  
ᐱᖃᓐᓇᕆᓂᖅᐹᕆᒋᑦ.

 o ᓯᕗᓂᒃᓴᐃᑦ ᐃᓱᒪᒋᓗᒍ  
ᐸᕐᓇᐅᑎᒋᓗᒍᓗ. 

 o ᑲᑉᐱᐊᓱᒋᐊᖃᙱᒻᒪᕆᒃᑐᑎᑦ.  

ᐃᓚᖓ 2

• ᒪᕐᕉᒃ ᐅᖃᓕᒫᖅᑑᒃ ᐃᓕᓐᓂᐊᖅᑏᒃ ᐅᖃᓕᒫᕐᓂᖏᓐᓂᒃ, ᐊᓯᖏᑦ ᐃᓕᓐᓂᐊᖅᑏᑦ ᑐᓂᓯᓗᒋᑦ 
ᑐᓂᐅᖅᑲᒐᖅ 2: ᑕᐅᑐᑦᑐᑦ ᑎᑎᖅᑐᐃᕕᖓ, ᐊᒻᒪᓗ ᐊᐱᕆᓗᒋᑦ ᖃᐅᔨᓇᓱᓪᓗᑎᑦ 
ᐊᒡᒑᕈᑎᐅᔪᓂᑦ ᐆᑦᑐᕋᖅᑑᓐᓂᒃ. 

• ᐆᑦᑐᕋᖅᑎᓪᓗᒋᑦ, ᒪᕐᕉᒃ ᐃᓕᓐᓂᐊᖅᑏᒃ ᓇᓪᓕᐅᓂᖅᓯᐅᖃᑕᐅᔫᒃ ᐃᓄᑉ ᐃᓪᓗᖓᓂ, 
ᐊᖓᔪᖅᑳᖏᒃ ᑕᐃᑲᓃᑎᓐᓇᒋᒃ. 

• ᐆᑦᑐᕋᙳᐊᓚᐅᖅᑎᓪᓗᒋᑦ, ᐊᐱᕆᓗᒋᒃ ᐅᖃᓕᒫᖅᑑᒃ ᖃᓄᖅ ᐃᑉᐱᓐᓂᐊᖅᑲᐅᒻᒪᖔᑎᒃ 
ᐆᑦᑐᕋᖅᑎᓪᓗᒋᒃ, ᐊᒻᒪᓗ ᐃᓕᓐᓂᐊᖅᑏᑦ ᐊᓯᖏᑦ ᐊᐱᕆᓗᒋᑦ ᓇᓕᐊᑦ ᐋᒡᒑᖅᑎᓪᓗᒋᒃ 
ᖃᐅᔨᖅᑲᐅᒻᒪᖔᕐᒥᒃ.

• ᑭᖑᓪᓕᖅ, ᑐᓂᐅᖅᑲᕐᒥᓗᒋᑦ ᑐᓂᐅᖅᑲᒐᖅ 2: ᑎᑎᕋᖅᑕᐅᓯᒪᔪᑦ ᐃᓚᖏᑦ ᐆᑦᑐᕋᕈᑕᐅᔾᔪᑎ, 
ᐊᔾᔨᖃᐸᓗᓪᓗᒍ ᓯᕗᓪᓕᕐᒥ ᐆᑦᑐᕋᙳᐊᖅᑕᐅᔪᓂᑦ. 

• ᑕᕝᕙᓂ ᐆᑦᑐᕋᖅᑎᓪᓗᒋᒃ, ᐃᓄᒃ ᑎᑎᕋᖅᓯᒪᔪᖁᑎᖃᙱᑦᑐᖅ ᐆᑦᑐᕋᙳᐊᖅᑐᖅ ᐊᔭᐅᖅᑕᐅᒻᒪᑦ 
ᐊᐃᑉᐸᖃᖁᔭᐅᓪᓗᓂ ᑕᐃᒪᐃᒍᒪᑎᓐᓇᒍ.

• ᑭᖑᓪᓕᕐᒥ, ᐃᓕᓐᓂᐊᖅᑏᑦ ᐊᕕᑦᑐᑎᓪᓗᒋᑦ ᐱᖓᓱᐃᓕᖅᑲᖓᓗᑎᑦ ᑎᑎᕋᖅᑕᐅᓯᒪᒧᑦ  
ᐃᓚᖏᑦ ᐆᑦᑐᕋᖁᔭᐅᓗᑎᑦ.

• ᐃᓕᓐᓂᐊᖅᑏᑦ ᓇᓪᓕᑭᑕᕐᓂᐊᖅᑐᑦ ᐅᖃᓕᒫᕐᓗᑎᑦ ᑭᒃᑰᙳᐊᕐᓗᑎᑦ ᐊᑐᓂᑦ ᐃᓕᓐᓂᐊᖅᑎᐅᔪᖅ 
ᐅᖃᓕᒫᕈᓐᓇᓂᐊᕐᒪᑦ ᑎᑎᕋᖅᓯᒪᔪᓂᑦ ᐆᑦᑐᕋᐅᑕᐅᓂᐊᖅᑐᓂᒃ, ᐆᑦᑐᕋᕐᓗᓂᓗ ᑭᐅᙳᐊᖃᑦᑕᕐᓗᓂ 
ᑎᑎᕋᖅᓯᒪᔪᖃᙱᓪᓗᓂ, ᐊᒻᒪᓗ ᑕᐅᑐᓪᓗᑎᑦ ᐆᑦᑐᕋᙳᐊᖅᑐᑦ ᐊᑐᕐᓗᑎᑦ ᑎᑎᖅᓱᐃᕕᒻᒥ.

• ᐃᓱᓕᑦᑎᓪᓗᒍ ᐆᑦᑐᕋᕈᑕᐅᙳᐊᖅᑐᑦ ᑕᒪᐃᓐᓂ ᐃᓕᓐᓂᐊᖅᑏᑦ ᐅᖃᓯᖃᖅᑎᓪᓗᒋᑦ.  
ᐃᓕᓐᓂᐊᖅᑏᑦ ᑲᑐᔾᔨᓂᐊᖅᑐᑦ ᑕᐅᑐᖅᑲᐅᖏᓪᓕᑦ ᐊᒻᒪᓗ ᐃᑉᐱᓐᓂᐊᓂᖏᑎᒍᑦ 
ᖃᓄᐃᓐᓂᕐᒪᖔᑕ ᐊᔪᕈᓐᓃᖅᓴᒍᑎᒧᑦ ᐆᑦᑐᕋᖅᑐᑎᑦ.

ᑕᒪᐃᓐᓂ ᐃᓕᓐᓂᐊᖅᑏᑦ ᐅᖃᐅᓯᖃᖅᑐᑦ: 10 ᒥᓂᔅᓯ
• ᐱᔭᕇᕐᓗᓯ ᖃᓄᐃᓕᐅᕈᑕᐅᔪᒥᒃ ᐊᐱᕆᓗᒋᑦ ᐃᓕᓐᓂᐊᖅᑏᑦ ᑎᑎᖅᑐᖁᓗᒋᑦ 

ᐱᔾᔪᑕᐅᔪᓐᓇᖅᑐᑦ ᐃᓐᓇᓵᑦ ᐅᑕᖅᑭᔾᔪᑎᒋᒐᔭᖅᑕᖏᑦ ᐊᐃᑉᐸᖃᕐᓂᐊᕐᓗᓂ.   
ᑎᑎᖅᑐᐃᕕᒻᒥ ᐋᖅᑮᓗᑎᑦ ᐊᕙᓗᒥᑦ ᑎᑎᖅᓯᕕᒻᒥ ᐅᕝᕙᓘᓐᓃᑦ ᐸᐃᑉᐹᕐᒥᒃ ᐊᖏᔪᒧᑦ.  

• ᐆᑦᑑᑏᑦ ᐅᑯᐊᖑᒍᓐᓇᖅᑐᑦ: 

 o ᐅᑉᐱᕐᓂᖏᑦ ᐱᓪᓗᒋᑦ 

 o ᐃᒻᒥᓄᑦ ᐅᑉᐱᕆᓂᖏᑦ ᐱᓪᓗᒋᑦ 

 o ᐃᓕᖅᑯᓯᖏᑦ ᐱᓪᓗᒋᑦ 

 o ᐊᐃᑉᐸᖃᕈᒪᓐᖏᑲᓚᐅᕐᒪᑦ 

 o ᐅᑕᖅᑭᒍᒪᔪᖅ ᐊᐃᑉᐸᖃᕐᓗᓂ  
   ᑲᑎᑎᑕᐅᓯᒪᓕᖅᐸᑦ ᑭᓯᐊᓂ  

 o ᖁᑦᑎᓂᖅᐹᕐᒥᒃ ᐃᓕᓐᓂᐊᕐᕕᒻᒥ  
   ᐱᔭᕇᓚᐅᖅᑎᓪᓗᒍ ᑭᓯᐊᓂ ᐅᑕᖅᑭᒍᒪᔪᖅ 

 o ᓯᖓᐃᓕᑐᐃᓐᓇᕆᐊᖃᕐᒪᑦ 

 o ᖁᐱᕐᕆᑐᐃᓐᓇᕆᐊᖃᕐᒪᑦ 

ᐃᒻᒥᓂᒃ ᐊᓯᒥᓂᓪᓗ ᐃᒃᐱᒋᑦᑎᐊᕐᓂᖅ ᐊᐃᑉᐸᕇᖕᓂᒃᑯᑐᐊᖑᓐᖏᑦᑐᖅ 

 o ᐱᓕᕆᐊᕆᔪᒪᔭᖏᑦ ᑎᑭᓐᓇᓱᒃᑕᖏᑦ ᐃᓅᓯᖓᓂ ᑎᑭᑦᑎᙲᓐᓇᕈᒪᙱᓐᓂᖓᓄᑦ

 o ᐃᓅᖃᑎᖃᓲᖑᓂᖏᑦ ᐊᖓᔪᖅᑳᖏᓐᓂᒃ ᐱᓪᓗᒋᑦ 

 o ᓇᓪᓕᒍᓱᙱᒻᒪᑦ 

 o ᐱᖃᑎᖏᓐᓄᑦ ᐊᔭᐅᖅᑕᐅᔪᒪᙱᑦᑐᖅ 

 o ᐊᐃᑉᐸᖃᕈᒪᙱᑐᐃᓐᓇᖅᑐᖅ

• ᐱᒻᒪᕆᐅᕗᖅ ᐅᖃᐅᓯᕆᓗᒍ ᓱᓕᔫᓂᖓᓂᒃ ᐃᓄᐃᑦ ᐊᔾᔨᒌᙱᑦᑐᓂᒃ ᐱᔾᔪᑎᖃᖁᓐᓇᕐᒪᑕ 
ᐅᑕᖅᑭᓗᑎᑦ ᐊᐃᑉᐸᖃᕐᓂᕐᒥᒃ, ᐊᒻᒪᓗ ᐊᑐᓂᑦ ᐱᔾᔪᑎᖏᑦ ᐱᒻᒪᕆᒋᔭᐅᔭᕆᐊᓖᑦ  
ᐊᒻᒪᓗ ᐃᑉᐱᒋᔭᐅᑦᑎᐊᕐᓗᑎᑦ.  

ᐅᖃᐅᓯᖃᖁᓪᓗᒋᑦ ᐊᐱᖅᑯᑏᑦ/ᑐᓂᐅᖅᑲᒐᑦ/ᑎᑎᕋᕐᓗᑎᑦ ᑭᐅᔾᔪᑎᖏᑦ: 
10–15 ᒥᓂᔅᓯ  

1. ᐅᓪᓗᒥᐅᔪᖅ ᐃᓕᓐᓂᐊᖅᑕᐅᖅᑲᐅᔪᑦ ᐱᓪᓗᒋᑦ, ᐱᐅᔪᓂᒃ ᐱᔾᔪᑎᖃᐅᖅᐸᑦ  
  ᐊᐃᑉᐸᖃᖅᑕᐃᓕᑲᓚᐅᕐᓗᓂ? ᑭᐅᔾᔪᑎᐅᒍᓐᓇᖅᑐᑦ ᐅᑯᐊ: 

 o ᐄ’, ᐃᓱᒪᒃᓴᖅᓯᐅᕈᑎᑕᖃᑲᓚᐅᓗᐊᕐᒪᑦ ᐃᓱᒪᓕᐅᕋᓱᓪᓗᓂ ᐊᐃᑉᐸᖃᕐᓂᐊᕐᓂᕐᒥᒃ. 

 o ᐄ’, ᐅᐸᓗᖓᐃᖅᓯᒪᒍᒪᒐᒪ ᐊᒻᒪᓗ ᖃᐅᔨᒪᓗᖓ ᓴᐳᑎᒍᓐᓇᑦᑎᐊᕐᓂᓕᒫᓐᓂᑦ 
ᐊᑐᕐᓂᐊᕋᒪ ᓯᖓᐃᑦᑕᐃᓕᓗᖓ ᖁᐱᕐᕆᑦᑕᐃᓕᓗᖓᓗ.

 o ᐄ’, ᓯᕗᓂᒃᓴᓕᒫᕋ ᐃᓱᒪᒋᒋᐊᖃᕋᒃᑯ ᐊᒻᒪᓗ ᑭᓱᑐᐃᓐᓇᕐᒥᒃ ᐊᑲᐅᓈᖅᓯᒍᒪᙱᓐᓇᒪ.  

2. ᐱᒡᒐᓇᖅᐹ ᐃᓱᒪᓕᐅᓚᐅᕐᓗᓂ ᒪᓖᓐᓇᕋᓱᓪᓗᒍ ᐅᑕᖅᑭᓂᐊᕐᓗᓂ ᐊᐃᑉᐸᖃᕐᓗᓂ?  
  ᑭᓲᕙᑦ ᐃᓄᐃᑦ ᖃᓄᐃᓕᐅᕈᓐᓇᖅᑕᖏᑦ ᐃᑲᔪᖁᓪᓗᒋᑦ ᐃᓱᒪᓕᐊᒥᓂᖏᓐᓂᒃ  
  ᒪᓖᓐᓇᕋᓱᓪᓗᑎᑦ?  ᑭᐅᔾᔪᑏᑦ ᐅᑯᐊᖑᒍᓐᓇᖅᑐᑦ:

 o ᐋᖅᑮᓗᑎᑦ ᑎᑭᓐᓇᓱᐊᕈᓐᓇᑕᓐᓂᑦ.  ᐃᓱᒪᒋᒋᐊᕐᓗᒍ ᖃᓄᖅ ᐃᓅᓯᖃᕈᒪᒐᔭᕐᒪᖔᖅᐱᑦ 
ᐊᒻᒪᓗ ᖃᓄᖅ ᑎᑭᑦᑐᓐᓇᕐᒪᖔᖅᐱᐅᒃ ᐃᓅᓯᕆᔪᒪᔭᐃᑦ.

 o ᐃᒻᒥᓂᒃ ᐃᓕᓐᓂᐊᖅᑎᓪᓗᑎᑦ ᖃᓄᖅ ᐊᑲᐅᙱᓕᐅᕈᑎᐅᔪᓂᒃ ᓴᖅᑮᒍᓐᓇᕐᒪᖔᖅ 
ᐅᓱᕐᒧᑦ ᐴᖓᓂᒃ ᐊᑐᙱᓪᓗᓂ ᐊᐃᑉᐸᖃᕐᓂᕈᕕᑦ.

 o ᐱᖃᓐᓈᖃᕈᕕᑦ, ᖃᐅᔨᒪᑦᑎᐊᕆᑦ ᐱᖃᓐᓈᕇᓐᓂᓯ ᓇᓪᓕᑦᑎᒌᓐᓂᒃᑰᖓᒐᓗᐊᕐᒪᖔᖅ, 
ᐱᖃᓐᓈᕇᖏᓐᓇᓂᐊᕐᓗᓯ, ᐊᒻᒪᓗ ᖃᓄᐃᙱᑦᑑᓗᓯ ᐱᖃᑎᒌᖃᑦᑕᕐᓗᓯᒃ.

3. ᖃᓄᐃᓕᐅᕈᓐᓇᖅᐱᑦ ᐃᑲᔪᕐᓗᒋᑦ ᐱᖃᑎᑎᑦ ᓂᕈᐊᕐᓂᕈᑎᑦ ᐊᐃᑉᐸᖃᕐᓂᐊᕐᓂᓐᖏᒻᒪᑕ?  
  ᑭᐅᔾᔪᑏᑦ ᐅᑯᖑᒍᓐᓇᖅᑐᑦ:

 o ᐃᑲᔪᖅᑐᕐᓗᒋᑦ ᐃᓱᒪᓕᐊᖏᑦ ᐊᒻᒪᓗ ᐅᖃᐅᑎᓗᒋᑦ ᖃᓄᐃᙱᓐᓂᕋᕐᓗᒍ 
ᐅᑕᖅᑭᓗᓂ ᖃᓄᐃᙱᒻᒪᑦ ᐅᐸᓗᖓᐃᖅᓯᒪᓕᖅᐸᑕ ᑭᓯᐊᓂ.

 o ᐊᔭᐅᖅᑐᓗᐊᕌᓗᙱᓪᓗᒋᑦ ᑕᐃᕕᑎᑉ ᐱᖃᑎᖏᑎᑐᑦ ᑕᐃᒪᐃᓚᐅᕐᒪᑕ, ᐊᒻᒪᓗ 
ᑕᐃᕕᑎ ᐊᔭᐅᕆᑐᐃᓐᓇᓕᖅᑐᒥᓂᓗ ᔨᐊᓯᒥᒃ.  

ᑕᐃᕕᑎᑉ ᖃᓄᐃᓕᓂᖓ 
ᐱᖃᑎᖏᓐᓄᑦ 
ᐊᔭᐅᖅᑕᐅᓚᐅᖅᑎᓪᓗᒍ 

ᔨᐊᓯᑉ ᖃᓄᐃᓕᓂᖓ 
ᐱᖃᑎᖏᓐᓄᑦ 
ᐊᔭᐅᖅᑕᐅᓚᐅᖅᑎᓪᓗᒍ

ᖃᓄᐃᓕᐅᖅᑐᒥᓂᐅᓂᖓ: 
ᖃᓄᐃᓕᐅᕐᓂᖅᐹ? 

ᐃᑉᐱᓐᓂᐊᓃᑦ: ᖃᓄᖅ 
ᐃᑉᐱᓐᓂᐊᓂᖅᐹ? 

ᓴᖅᑭᕈᑎᖓ: ᖃᓄᐃᓚᐅᖅᑎᓪᓗᒋᑦ  
ᑭᓱ ᐊᑐᖅᑕᐅᓕᕐᓂᖅᐸ?  

ᖃᓄᐃᓕᐅᖅᑐᒥᓂᐅᓂᖓ: 
ᖃᓄᐃᓕᐅᕐᓂᖅᐹ? 

ᐃᑉᐱᓐᓂᐊᓃᑦ: ᖃᓄᖅ 
ᐃᑉᐱᓐᓂᐊᓂᖅᐹ?

ᓴᖅᑭᕈᑎᖓ: ᖃᓄᐃᓚᐅᖅᑎᓪᓗᒋᑦ 
ᑭᓱ ᐊᑐᖅᑕᐅᓕᕐᓂᖅᐸ?

ᑐᓂᐅᖅᑲᒐᖅ 1 

ᐊᔾᔨᒌᓐᓂᖏᓐᓂᒃ 
ᐊᔾᔨᒌᙱᓐᓂᖏᓐᓂᓪᓗ ᖃᐅᔨᓴᕐᓂᖅ

      ᐊᑎᖓ:       ᐅᓪᓗᖅ: 

ᑕᐃᕕᑎᑉ ᖃᓄᐃᓕᓂᖓ 
ᐱᖃᑎᖏᓐᓄᑦ 
ᐊᔭᐅᖅᑕᐅᓚᐅᕐᓂᖓᓄᑦ 

ᔨᐊᓯᑉ ᖃᓄᐃᓕᓂᖓ 
ᐱᖃᑎᖏᓐᓄᑦ 
ᐊᔭᐅᖅᑕᐅᓚᐅᕐᓂᖓᓄᑦ

ᖃᓄᐃᓕᐅᕐᓂᖓ: ᖃᓄᐃᓕᐅᓂᖅᐸ?  
• ᔨᐊᓯᒥᒃ ᐊᔪᐃᓐᓈᖅᑐᒥᓂᖅ 

ᓇᓪᓕᐅᓂᖅᓯᐅᖅᑎᓪᓗᒋᑦ 
ᐱᖃᑎᖏᑦ ᑕᐅᑐᑦᑐᑎᑦ 
ᒥᑕᐅᑎᒃᓴᖅᑐᑎᓪᓗ

• ᑯᓂᒐᓱᒃᑕᒥᓂᖓ ᔨᐊᓯ ᐃᓕᓐᓂᐊᕐᕕᒻᒥ 
ᐊᒻᒪᓗ ᓂᙵᑦᑐᒥᓂᐅᓪᓗᓂ ᔨᐊᓯ

• ᓂᙵᑐᒻᒪᕆᐅᓪᓗᓂ ᕼᐊᑭᖅᑎᓪᓗᒍ 
ᕿᓄᙵᑦᑐᒥᓂᐅᓂᖓᓄᑦ 

ᐃᑉᐱᓐᓂᐊᓂᖏᑦ: ᖃᓄᖅ 
ᐃᑉᐱᓐᓂᐊᓕᕐᓂᖅᐹ? 
• ᓄᒫᓱᓕᖅᑐᓂ 
• ᓂᙵᐅᒪᓕᖅᑐᓂ 
• ᑲᙳᑎᑦᑐᓂ 
• ᐅᒡᒍᐊᖅᑐᓂ 
• ᕿᓄᖓᓕᖅᑐᓂ 
• ᓇᓗᓕᖅᑐᓂ 
• ᐃᓕᕋᓱᓕᖅᑐᓂ

ᓴᖅᑭᕈᑎᖓ: ᖃᓄᐃᓚᐅᖅᑎᓪᓗᒋᑦ 
ᑭᓱ ᐊᑐᖅᑕᐅᓕᕐᓂᖅᐸ? 
• ᐱᖃᑎᖏᓐᓄᑦ 

ᐊᔭᐅᖅᑕᐅᓚᐅᖅᑎᓪᓗᒍ 
ᐊᖏᑐᐃᓐᓇᖅᑐᒥᓂᖅ ᔨᐊᓯᒥᒃ 
ᐊᔪᐃᓐᓈᓕᖅᑐᓂ ᐊᐃᑉᐸᖃᕈᒪᓪᓗᓂ.  

ᖃᓄᐃᓕᐅᕐᓂᖓ: ᖃᓄᐃᓕᐅᓂᖅᐸ?   
• ᐊᐃᑉᐸᖃᕐᓂᖏᑦᑐᖅ ᑕᐃᕕᑎᒥᒃ 

ᐱᔪᒪᙱᑲᓚᐅᕋᒥ
• ᐃᑉᐱᓐᓂᐊᓂᓂ ᐅᖃᐅᓯᕆᔭᒥᓂᖏᑦ 

ᐊᐃᑉᐸᖃᕈᒪᓐᖏᑲᓚᐅᕐᒪᑦ
• ᐃᑉᐱᓐᓂᐊᒋᔭᓂ 

ᐅᖃᐅᓯᕆᔭᒥᓂᖏᑦ ᐊᓂᒧᑦ
• ᐅᖃᐅᓯᓕᒃ ᖃᓄᐃᑦᑐᒥᓂᐅᓂᖓᓂᒃ 

ᐊᓈᓇᑦᑎᐊᖓᓄᑦ

ᐃᑉᐱᓐᓂᐊᓂᖏᑦ: ᖃᓄᖅ 
ᐃᑉᐱᓐᓂᐊᓕᕐᓂᖅᐹ?
• ᓄᒫᓱᓕᖅᑐᓂ 
• ᑲᙳᑎᑦᑐᓂ 
• ᐅᒡᒍᐊᖅᑐᓂ 
• ᕿᓄᖓᓕᖅᑐᓂ 
• ᓇᓗᓕᖅᑐᓂ 
• ᐃᓕᕋᓱᓕᖅᑐᓂ

ᓴᖅᑭᕈᑎᖓ: ᖃᓄᐃᓚᐅᖅᑎᓪᓗᒋᑦ 
ᑭᓱ ᐊᑐᖅᑕᐅᓕᕐᓂᖅᐸ?
• ᐱᖃᑎᖓᓄᑦ 

ᐊᔪᐃᓐᓈᕐᕕᐅᒐᓗᐊᖅᑎᓪᓗᒍ 
ᐋᒡᒑᖅᑐᒥᓂᖅ. 

ᑐᓂᐅᖅᑲᒐᖅ 1

ᐊᔾᔨᒌᓐᓂᖏᓐᓂᒃ 
ᐊᔾᔨᒌᙱᓐᓂᖏᓐᓂᓪᓗ 

ᖃᐅᔨᓴᕐᓂᖅ: ᐃᓕᓴᐃᔨᑉ ᐱᖏᑦ
      ᐊᑎᖓ:       ᐅᓪᓗᖅ: 

ᓇᓪᓕᐅᓂᖅᓯᐅᖅᑐᓃᑦᑐᑦ:  
ᑎᑎᕋᖅᓯᒪᔪᓂᒃ ᐅᖃᓕᒫᖅᑐᑦ 

ᐆᑦᑐᕋᙳᐊᖅᑐᑎᑦ
ᐊᑎᖓ:       ᐅᓪᓗᖅ: 
ᖃᓄᐃᓕᐅᕈᑕᐅᙳᐊᕐᓂᐊᖅᑐᖅ: ᓇᓪᓕᐅᓂᖅᓯᐅᖅᑐᓃᒃᑲᕕᑦ ᐊᐃᑉᐸᖃᖅᑐᑎᑦ ᐃᓄᒻᒥᒃ 
ᐊᓂᖃᑎᒋᖃᑦᑕᖅᑕᒥᓂᕆᓪᓗᒍ ᐊᒥᓱᐊᖅᑎᐅᓗᐊᙱᑦᑐᖅ.  ᓇᓪᓕᐅᓂᖅᓯᐅᖅᑐᑦ ᐊᖏᕐᕋᕆᔭᒥ ᐊᒻᒪᓗ 
ᐊᖓᔪᖅᑳᖏᒃ ᑕᐃᑲᓃᙱᑦᑐᑎᒃ.  ᐊᒥᓱᑦ ᐃᓐᓇᕈᖅᐸᓪᓕᐊᔪᑦ ᐋᙵᔮᓕᖅᑐᑎᑦ ᐊᒻᒪᓗ ᐊᐃᑉᐸᕇᑦ 
ᐊᓂᕙᓪᓕᐊᔪᑦ−ᓲᕐᓗᖃᐃ ᐊᐃᑉᐸᕇᒋᐊᖅᑐᖅᑐᑎᒃ.  ᐊᐃᑉᐸᕇᒍᒪᓐᖏᑦᑐᑎᒃ ᐊᒻᒪᓗ ᐊᓂᒍᒪᓇᑎᑦ.

ᐃᓄᒃ 1: ᐊᓂᓚᐅᕐᓗᒃ ᐅᖃᖃᑎᒌᓐᓂᐊᕋᓐᓄᒃ−ᐃᓄᒋᐊᓗᐊᕐᒪᑦ.
ᐃᓄᒃ 2: ᐄ’, ᐃᓄᒋᐊᓗᐊᖅᑐᖅ ᐅᕙᓂ−ᑭᓯᐊᓂᓕ ᐹᖓ ᐃᓄᖃᙱᑦᑐᖅ.

ᐃᓄᒃ 1: ᐊᐃᑉᐸᕆᑐᐃᓐᓇᕆᒪᒐᒃᑭᑦ.  ᒫᓐᓇ ᐊᑲᐅᓕᖅᑐᖅ ᐱᖃᑎᒌᒃᑯᓐᓄᒃ.
ᐃᓄᒃ 2: ᐊᐃᑉᐸᕆᒍᒪᒐᓗᐊᕐᒥᒋᒃᑭᑦ, ᑭᓯᐊᓂᓕ ᐅᕙᓂ ᐊᓕᐊᓇᐃᒻᒪᑦ.

ᐃᓄᒃ 1: ᐊᑏᖔᖅ, ᐃᓄᑑᖃᑎᒋᑐᐃᓐᓇᕈᒪᒐᒃᑭᑦ.
ᐃᓄᒃ 2: ᐋᒡᒐ, ᐅᕙᓂ ᐊᓕᐊᓇᐃᒋᒐᒃᑯ−ᖁᕕᐊᑦᑐᖓ ᖃᐃᖅᑲᐅᒐᓐᓄᒃ.

ᐃᓄᒃ 1: ᓂᕆᐅᒋᑦᑎᐊᓚᐅᖅᑕᕋ ᐅᓐᓄᒃ ᒪᓐᓇ ᐊᐃᑉᐸᕆᓂᐊᕋᒃᑭᑦ − ᐱᐅᒍᓐᓃᖅᑎᑐᐃᓐᓇᙱᓚᐅᕈᒃ.
ᐃᓄᒃ 2: ᐅᓐᓄᒃ ᐊᓕᐊᓇᐃᖏᓐᓇᖁᒐᓗᐊᕐᒥᔭᕋ.

ᐃᓄᒃ 1: ᖃᐅᔨᒪᖅᑲᐅᒍᒪ ᑕᐃᒪᐃᓐᓂᐊᕋᕕᑦ, ᖃᐃᖃᑎᒋᓂᐊᖅᑲᐅᙱᓚᒋᑦ.
ᐃᓄᒃ 2: ᐋᒡᒐᕈᓘᒐᓗᐊᖃᐃ, ᑭᓯᐊᓂᓕ ᖃᐅᔨᒪᔪᖓ ᐊᓕᐊᓇᐃᒍᓱᒍᓐᓇᕋᓐᓄᒃ.   

      ᑰᖃᕐᕕᒻᒨᓚᐅᕐᓗᒃ ᓂᕆᔭᖅᑐᕐᓗᓄᒃ.

ᐃᓄᒃ 1: ᐊᓯᐊᓂᒃ ᓱᒃᑲᓐᓂᕈᓐᓇᙱᑦᑐᖓ. 
ᐃᓄᒃ 2: ᐄ’, ᐄᖃᐃ.  ᑭᓯᐊᓂᓕ ᓂᕈᐊᕈᓐᓇᑎᓐᓂᐊᕆᒃᑭᑦ ᖃᓄᐃᑦᑐᒥᒃ  

        ᑕᕐᕆᔭᕈᒪᖓᔭᕐᒪᖔᖅᐱᑦ ᑕᕐᕆᔭᓕᕐᒥᒍᓐᓄᒃ.

ᓇᓪᓕᐅᓂᖅᓯᐅᖅᑐᓂ: 
ᐃᓚᖏᑦ ᑎᑎᕋᖅᓯᒪᔪᑦ 

ᐅᖃᓕᒫᖅᑕᐅᓂᐊᖅᑐᑦ ᐆᑦᑐᕋᙳᐊᕐᓗᑎᑦ
 

 
 
ᖃᓄᐃᓕᐅᕈᑕᐅᙳᐊᕐᓂᐊᖅᑐᖅ:  ᓇᓪᓕᐅᓂᖅᓯᐅᖅᑐᓃᒃᑲᕕᑦ ᐊᐃᑉᐸᖃᖅᑐᑎᑦ ᐃᓄᒻᒥᒃ 
ᐊᓂᖃᑎᒋᖃᑦᑕᖅᑕᒥᓂᕆᓪᓗᒍ ᐊᒥᓱᐊᖅᑎᐅᓗᐊᙱᑦᑐᖅ.  ᓇᓪᓕᐅᓂᖅᓯᐅᖅᑐᑦ ᐊᖏᕐᕋᕆᔭᒥ ᐊᒻᒪᓗ 
ᐊᖓᔪᖅᑳᖏᒃ ᑕᐃᑲᓃᙱᑦᑐᑎᒃ.  ᐊᒥᓱᑦ ᐃᓐᓇᕈᖅᐸᓪᓕᐊᔪᑦ ᐋᙵᔮᓕᖅᑐᑎᑦ ᐊᒻᒪᓗ ᐊᐃᑉᐸᕇᑦ  
ᐊᓂᕙᓪᓕᐊᔪᑦ−ᓲᕐᓗᖃᐃ ᐊᐃᑉᐸᕇᒋᐊᖅᑐᖅᑐᑎᒃ.  ᐊᐃᑉᐸᕇᒍᒪᓐᖏᑦᑐᑎᒃ ᐊᒻᒪᓗ ᐊᓂᒍᒪᓇᑎᑦ.

ᐃᓄᒃ 1: ᐊᓂᓚᐅᕐᓗᒃ ᐅᖃᖃᑎᒌᓐᓂᐊᕋᓐᓄᒃ−ᐃᓄᒋᐊᓗᐊᕐᒪᑦ.
ᐃᓄᒃ 2: 

ᐃᓄᒃ 1: ᐊᐃᑉᐸᕆᑐᐃᓐᓇᕆᒪᒐᒃᑭᑦ.  ᒫᓐᓇ ᐊᑲᐅᓕᖅᑐᖅ ᐱᖃᑎᒌᒃᑯᓐᓄᒃ.
ᐃᓄᒃ 2: 

ᐃᓄᒃ 1: ᐊᑏᖔᖅ ᐃᓄᑑᖃᑎᒋᑐᐃᓐᓇᕈᒪᒐᒃᑭᑦ.
ᐃᓄᒃ 2: 

ᐃᓄᒃ 1: ᓂᕆᐅᒋᑦᑎᐊᓚᐅᖅᑕᕋ ᐅᓐᓄᒃ ᒪᓐᓇ ᐊᐃᑉᐸᕆᓂᐊᕋᒃᑭᑦ − ᐱᐅᒍᓐᓃᖅᑎᑐᐃᓐᓇᙱᓚᐅᕈᒃ.
ᐃᓄᒃ 2: 

ᐃᓄᒃ 1: ᖃᐅᔨᒪᖅᑲᐅᒍᒪ ᑕᐃᒪᐃᓐᓂᐊᕋᕕᑦ, ᖃᐃᖃᑎᒋᓂᐊᖅᑲᐅᙱᓚᒋᑦ.
ᐃᓄᒃ 2: 

ᐃᓄᒃ 1: ᐊᓯᐊᓂᒃ ᓱᒃᑲᓐᓂᕈᓐᓇᙱᑦᑐᖓ.
ᐃᓄᒃ 2: 

ᑲᑎᙵᒐᓚᒃᑎᓪᓗᒋᑦ:   
ᐅᔾᔨᖅᓱᖅᑕᓄᑦ ᑎᑎᕋᑦ

ᐊᑎᖓ:       ᐅᓪᓗᖅ: 
ᕿᐱᓗᒍᓐᓇᖕᓂᖅ:  ᑕᒪᐃᓐᓄᑦ ᐱᙳᐊᖅᑕᓄᑦ − 6−ᒧᑦ ᑎᑭᓪᓗᒍ − ᐅᔾᔨᖅᓱᖅᑏᑦ ᐊᑐᕈᓐᓇᖅᑐᑦ 
ᑖᑉᓱᒥᖓ ᑎᑎᖅᑲᒥ ᐱᔭᐅᕙᓪᓕᐊᔾᔪᑎᒋᓗᒍ ᓇᓕᐊᒃ ᐅᖃᐅᓯᒃᑯᑦ ᐅᖃᐅᓯᐅᙱᑦᑐᒃᑯᓪᓗ 
ᖃᓄᐃᓕᐅᖕᓂᐊᔪᓂ.  ᐊᐃᑉᐸᖓ ᐱᓕᒻᒪᒃᓴᕐᓗᓂ ᕿᐱᓗᒋᐅᖅᓴᓂᖕᓂᑦ.

ᖃᓄᐃᓕᐅᖕᓂᖓ 1 2 3 4 5 6

“ᐋᒃᑳᖅᖃᐅᔪᖅ”

ᑎᒥᒥᒍᑦ 
ᓇᓗᓇᙱᑦᑐᖅ 

ᕿᐱᓗᐃᓐᓇᖅᑐᖅ

ᐊᓯᐊᒎᕈᑎᒃᓴᖅ

ᐃᓚᒌᑦᑎᐊᓕᖕᓂᖃᖅᑐᑦ

ᐃᓱᒪᒃᓴᖅᓯᐅᖁᓪᓗᒋᑦ ᐊᐱᖅᑯᑏᑦ
ᐊᑎᖓ:       ᐅᓪᓗᖅ: 

1. ᐅᓪᓗᒥᐅᔪᖅ ᐃᓕᓐᓂᐊᓚᐅᖅᑎᓪᓗᑕ, ᐃᓱᒪᒋᔭᖃᖅᐱᓯ ᐱᐅᔪᓂᒃ ᐱᔾᔪᑎᑕᖃᐅᕐᒪᑦ ᐅᑕᖅᑭᓗᓂ 
ᐊᐃᑉᐸᕇᓂᐊᕐᓗᓂ?

2. ᐱᒡᒐᓇᖅᐹ ᐃᓱᒪᓕᐅᓚᐅᖅᑐᓂ ᐅᑕᖅᑭᓂᐊᕐᓗᓂ ᐊᐃᑉᐸᕇᓪᓗᓂ ᒪᓖᓐᓇᕋᓱᓪᓗᒍ ᐃᓱᒪᓕᐊᒥᓃᑦ?  
ᑭᓲᕙᑦ ᐃᓄᐃᑦ ᖃᓄᐃᓕᐅᕈᓐᓇᖅᑕᖏᑦ ᐃᑲᔪᖁᓪᓗᒋᑦ ᐃᓱᒪᓕᐊᒥᓂᖏᑦ ᒪᓕᓐᓂᐊᕐᒪᒍ? 

3. ᖃᓄᐃᓕᐅᕈᓐᓇᖅᐱᑦ ᐱᖃᑎᖕᓂᑦ ᓂᕈᐊᕐᓂᕈᑎᑦ ᐅᑕᖅᑭᓂᐊᕐᒪᑕ ᐊᐃᑉᐸᕇᓪᓗᑎᒃ?

ᑎᑎᕋᕐᓗᑎᑦ ᑭᐅᔾᔪᑎᖏᑦ
ᐊᑎᖓ:       ᐅᓪᓗᖅ: 

ᓇᐃᑦᑐᒥᒃ ᑎᑎᕋᕐᓗᑎᑦ ᑭᐅᔾᔪᑎᖕᓂᑦ ᐊᐱᖅᑯᑎᓄᑦ ᐊᓪᓕᕐᒦᑦᑐᓄᑦ. 

1. ᐅᓪᓗᒥᐅᔪᖅ ᐃᓕᓐᓂᐊᓚᐅᖅᑎᓪᓗᑕ, ᐃᓱᒪᒋᔭᖃᖅᐱᓯ ᐱᐅᔪᓂᒃ ᐱᔾᔪᑎᑕᖃᐅᕐᒪᑦ ᐅᑕᖅᑭᓗᓂ 
ᐊᐃᑉᐸᕇᓪᓗᓂ?

ᐃᓕᓴᐃᔨᑉ ᐊᑐᕋᒃᓴᖏᑦ ᐃᑲᔫᑕᐅᖁᓪᓗᒋᑦ
ᐃᒻᒥᓂᒃ ᐊᓯᒥᓂᓪᓗ ᐃᒃᐱᒋᑦᑎᐊᕐᓂᖅ 

ᐊᐃᑉᐸᕇᖕᓂᒃᑯᑐᐊᖑᓐᖏᑦᑐᖅ 

ᐃᓕᓴᐃᔨᑉ ᖃᐅᔨᒪᔭᕆᐊᓕᖓ 
ᐃᓱᓕᓚᐅᖅᑎᓪᓗᒋᑦ ᐊᑐᓂᑦ ᐃᓕᓐᓂᐊᕋᒃᓴᑦ, ᓇᓂᓯᓂᐊᕋᕕᑦ ᐅᖃᐅᓯᖃᕆᐊᙵᖅᑎᑦᑎᒍᑎᓂᑦ 
ᐊᐱᖅᑯᑎᓂᑦ.  ᐃᓱᒪᖅᓱᖅᑐᑎᑦ ᐊᑐᕐᓗᒋᑦ ᐃᒪᓐᓇᐃᓕᐅᖅᑎᑦᑎᓇᓱᒍᒪᒍᕕᑦ: 

a. ᐃᓕᓐᓂᐊᖅᑏᑦ ᑕᒪᐃᓐᓂᑦ ᐅᖃᐅᓯᖃᖃᑎᒌᒋᐊᖅᑎᓕᕐᓗᒋᑦ; 

b. ᑐᓂᐅᖅᑲᕐᓗᒋᑦ ᑐᑭᓯᒋᐊᕈᑎᖏᑦ ᐃᓕᓐᓂᐊᖅᑎᓄᑦ ᑭᐅᖃᑦᑕᓂᐊᕐᒪᒋᑦ ᐊᑐᓂᑦ  
ᐅᕝᕙᓘᓐᓃᑦ ᐊᐃᑉᐸᖃᕐᓗᑎᑦ ᐃᓕᓐᓂᐊᖃᑎᒥᓂᑦ; ᐅᕝᕙᓘᓐᓃᑦ 

c. ᑐᓂᓗᒋᑦ ᐃᓕᓐᓂᐊᖅᑎᓄᑦ ᑭᐅᖁᓗᒋᑦ ᐊᑕᐅᓯᕐᒥᒃ ᒪᕐᕉᓐᓂᓪᓘᓐᓃᒃ ᐊᐱᖅᑯᑎᓂᑦ 
ᑎᑎᕋᖁᓗᒋᑦ.  ᑐᓂᐅᖅᑲᖅᑕᐅᔪᑦ ᑭᖑᓪᓖᓐᓄᒃ ᓂᕈᐊᖅᑕᐅᔪᓐᓇᑑᓐᓄᒃ ᑐᓂᔭᐅᓲᑦ ᐊᑐᓂᑦ 
ᐃᓕᓐᓂᐊᕋᒃᓴᑦ ᐃᓕᓐᓂᐊᖅᑎᑕᐅᓚᐅᖅᑎᓪᓗᒋᒃ.

ᐱᔾᔪᑎᖓ  
ᐃᓕᓐᓂᐊᖁᓪᓗᒋᑦ ᐱᔾᔪᑎᓂᑦ ᓵᑕᐅᖃᑦᑕᖅᑐᓂᑦ ᐊᖑᑕᐅᖃᑎᒥᓂᒃ ᐱᖃᓐᓈᖃᕈᒪᓲᑦ, ᐊᕐᓇᐅᖃᑎᒥᓂᑦ 
ᐱᖃᓐᓈᖃᕈᒪᓲᑦ, ᑕᒪᒃᑮᓐᓂᒃ ᐊᖑᑎᓂᑦ ᐊᕐᓇᓂᓪᓗ ᐱᖃᓐᓈᖃᕈᒪᓲᑦ, ᐊᒻᒪᓗ ᐊᐱᖅᓱᕐᓗᒋᑦ ᐃᓄᐃᑦ.

ᓈᒻᒪᒋᔭᐅᓂᖅᓴᐅᓕᖁᓪᓗᒍ ᐃᑉᐱᒋᔭᐅᑦᑎᐊᕐᓗᑎᓪᓗ ᑕᒪᐃᓐᓂ ᐃᓄᐃᑦ, ᖃᓄᐃᑦᑑᒐᓗᐊᖅᐸᑕ 
ᐱᖃᓐᓈᖃᕈᒪᓂᕆᓲᖏᑦ ᐊᖑᑎᓂᑦ ᐊᕐᓇᓂᓪᓘᓐᓃᑦ.

ᐊᑯᓂᐅᓂᖓ 
1 ᑎᑭᓪᓗᒍ 1.5 ᐃᑲᕐᕋᑦ

ᑐᓂᐅᖅᑲᒐᑦ
1. ᐅᖃᐅᔾᔨᓗᓂ ᖃᓄᐃᑦᑐᒥᒃ ᐊᖑᒻᒥᒃ  
ᐊᕐᓇᒥᓪᓘᓐᓃᑦ ᐊᐃᑉᐸᖃᖃᑦᑕᕈᒪᓂᖏᓐᓂᑦ 

2. ᐃᓱᒪᒃᓴᖅᓯᐅᕈᑎᖃᖁᓪᓗᒋᑦ ᐊᐱᖅᑯᑏᑦ 

3. ᑎᑎᕋᕐᕕᒃᓴᖅ ᑭᐅᓗᓂ

ᐃᓚᖓ 3: ᒪᐃᑯ

ᐃᓕᓴᐃᔨᑉ ᐊᑐᕋᒃᓴᖏᑦ ᐃᑲᔫᑕᐅᖁᓪᓗᒋᑦ
ᐃᒻᒥᓂᒃ ᐊᓯᒥᓂᓪᓗ ᐃᒃᐱᒋᑦᑎᐊᕐᓂᖅ 

ᐊᐃᑉᐸᕇᖕᓂᒃᑯᑐᐊᖑᓐᖏᑦᑐᖅ 

ᐃᓚᖓ 3

ᖃᓄᐃᓕᐅᕆᐊᖃᕐᓂᖏᑦ
ᒪᐃᑯ ᐅᖃᐅᑕᐅᓗᓂ: 10 – 15 ᒥᓂᔅᓯ 
• ᐃᓕᓐᓂᐊᖅᑏᑦ ᐅᖃᐅᑎᓗᒋᑦ ᑕᕝᕙᓂ ᖃᓄᐃᓕᐅᕈᑕᐅᓂᐊᖅᑐᒥᒃ ᐱᓕᕆᐊᖃᕐᓂᐊᕐᒪᑕ 

ᒪᐃᑯᙳᐊᕐᒥᒃ.

• ᐊᐱᕆᓗᒋ ᐃᓕᓐᓂᐊᖅᑏᑦ: 

1. “ᖃᓄᐃᑦᑐᓂᒃ ᐃᑉᐱᓐᓂᐊᓂᖃᖅᐸ ᒪᐃᑯ ᑕᕝᕙᓂ ᐅᓂᒃᑳᒥ ᐊᒻᒪᓗ ᓱᒻᒪᑦ  
  ᑕᐃᒪᓐᓇ ᐃᑉᐱᓐᓂᐊᕙ?” ᑎᑎᕋᕐᓗᒋᑦ ᑭᐅᔾᔪᑎᖏᑦ ᐊᕙᓗᒥ ᑎᑎᕋᕐᕕᒻᒥ  
  ᐅᕝᕙᓘᓐᓂᑦ ᐸᐃᑉᐹᕐᒥᒃ ᐊᖏᔪᒥᒃ. 

 o ᑭᐅᔾᔪᑎ: ᑲᑉᐱᐊᓱᒃᑐᖅ/ᐃᓕᕋᓱᒃᑐᖅ 

 o ᑭᐅᔾᔪᑎ: ᐃᓄᑑᔫᔮᖅᑐᖅ 

 o ᑭᐅᔾᔪᑎ: ᕿᐱᓗᒃᑕᐅᔮᖅᑐᖅ

• ᓇᓗᓇᐃᔭᐃᓗᑎᑦ ᐊᒥᓱᒻᒪᕇᑦ ᐃᓄᐃᑦ ᑲᑉᐱᐊᓱᓲᖑᒻᒪᑕ “ᐅᖃᐅᔾᔨᓗᑎᑦ” ᐊᒻᒪᓗ 
ᖃᐅᔨᒃᑲᐃᓗᑎᑦ ᐊᖑᒻᒥᒃ ᐊᕐᓇᒥᓪᓘᓐᓃᑦ ᐊᐃᑉᐸᖃᓲᖑᒍᒪᓂᖏᓐᓂᑦ, ᐊᒥᓱᓂᑦ 
ᐃᓅᓯᖏᓐᓂᑦ ᖃᐅᔨᒃᑲᐃᔪᓐᓇᖏᑦᑐᑦ ᖃᓄᐃᑦᑑᒻᒪᖔᑕ.

• ᑕᐃᒫᒃᓴᐃᓐᓇᕐᓗ ᒪᐃᑯᑐᑦ ᖃᓄᐃᒃᓯᒪᔭᖓᑐᑦ, ᑖᒃᑯᐊ ᐅᖃᐅᓯᕆᙱᓪᓗᒋᑦ 
ᓄᒫᓱᓕᕐᓇᖅᑑᒻᒪᑕ, ᐃᒻᒥᓃᕈᒪᓕᓲᖑᓪᓗᑎᑦ, ᐃᓕᓐᓂᐊᕐᕕᒻᒥ ᓄᖅᑲᖅᑐᑎᑦ, 
ᐋᙵᔮᕐᓇᖅᑐᑐᓲᖑᓕᖅᑐᑎᑦ ᐃᒥᓗᐊᖃᑦᑕᓕᖅᑐᑎᓪᓗ, ᐊᒻᒪᓗ ᐊᒥᓱᒃᑲᓐᓃᑦ 
ᖃᓄᐃᓕᐅᕈᑕᐅᓕᓲᑦ.

• ᓇᓗᓇᐃᔭᐃᕕᒋᓗᒋ ᐃᓕᓐᓂᐊᖅᑏᑦ ᑕᐃᒪᐃᒃᑲᔪᑦᑐᑦ, ᒪᐃᑯᑐᑦ, ᐃᓄᐃᑦ ᐊᒃᓱᕈᖅᑐᑎᑦ 
ᐃᓱᒪᓕᐅᕋᓱᐊᓲᑦ ᑭᒃᑯᑦ ᐅᖃᐅᑎᒋᔭᒃᓴᖅ ᖀᒥᒍᓱᑦᑐᒻᒪᕆᐅᓲᖑᒻᒪᑕ ᐃᓄᐃᑦ ᐊᒻᒪᓗ 
ᐊᖑᑕᐅᖃᑎᒥᓂᒃ ᐊᐃᑉᐸᖃᕈᒪᓲᑦ ᑲᑉᐱᐊᒋᔭᐅᓪᓗᑎᑦ ᐃᓅᓯᑦᑎᓐᓂ.

• ᐊᐱᕆᓗᒋᑦ ᐃᓕᓐᓂᐊᖅᑏᑦ:

1. “ᖃᓄᖅ ᒪᐃᑯ ᑖᔅᓱᒥᖓ ᑲᒪᓚᐅᖅᑲ ᖃᓄᐃᓐᓂᖓᓂᑦ?  ᑭᓇᒧᑦ  
  ᐃᑲᔪᖅᑕᐅᔪᒪᓐᓂᖅᐸ?” 

 o ᑭᐅᔾᔪᑎ: ᑲᒪᑦᓯᐊᖅᑐᒃᑯᓐᓄᑦ ᐅᖄᓚᓪᓗᓂ, ᐊᒻᒪᓗ ᐅᖄᓚᒌᕐᒪᑦ, ᑕᐃᕕᑎᒧᑦ 
ᐅᖃᖃᑎᖃᓕᖅᑐᒥᓂᖅ. 

ᐃᓚᖓ 3: ᒪᐃᑯ

ᑐᓂᐅᖅᑲᒐᖅ: 15 ᒥᓂᔅᓯ 
• ᐃᓚᖓ 1: ᑐᓂᐅᖅᑲᕐᓗᒋᑦ ᑐᓂᐅᖅᑲᒐᖅ 1: ᖃᐅᔨᒃᑲᐃᓂᖅ.  ᐅᖃᐅᑎᓗᒋᑦ 

ᐃᓕᓐᓂᐊᖅᑏᑦ ᐊᑐᕐᓂᐊᕐᒪᒋᑦ ᒪᑉᐱᒐᑦ ᐊᔾᔨᙳᐊᓖᑦ ᐅᓂᒃᑳᓕᐊᕆᔭᐅᓯᒪᔪᒥᒃ 
(ᑎᑎᕋᖅᓯᒪᙱᑦᑐᑎᑦ ᐅᖃᐅᑕᐅᓂᐊᖅᑐᑦ ᐅᖃᙳᐊᕐᕕᖏᓐᓂᑦ) ᓄᑖᕐᒥᒃ 
ᐅᖃᖃᑎᒌᖁᙳᐊᓕᕐᓗᒋᑦ ᒪᐃᑯᒃᑯᑦ ᐊᒻᒪᓗ ᑲᒪᑦᓯᐊᖅᑐᒃᑯᑦ. ᐃᖅᑲᐃᑎᓪᓗᒋᑦ 
ᐃᓕᓐᓂᐊᖅᑏᑦ ᐅᖃᖃᑎᒌᓐᓂᖏᑦ ᐃᑉᐱᒍᓱᑦᑎᐊᕆᐊᓖᑦ ᐊᒻᒪᓗ ᐃᑲᔪᖅᑐᐃᓗᑎᑦ.  
ᐱᕕᖃᕈᔅᓯ, ᐃᓕᓐᓂᐊᖅᑏᑦ ᑲᑐᔾᔨᖁᓗᒋᑦ ᐅᖃᐅᓯᒥᓂᖏᓐᓂᑦ ᐊᕕᑦᑐᖅᓯᒪᑎᓪᓗᒋᑦ.

ᐆᑦᑐᕋᙳᐊᕐᓂᖅ: 20-30 ᒥᓂᔅᓯ      
• ᐃᓚᖓ 2: ᐃᓕᓐᓂᐊᖅᑏᑦ ᐱᔭᕇᖅᓯᓚᐅᖅᑎᓪᓗᒋᑦ ᑐᓂᐅᖅᑲᒐᕐᓂᑦ, ᐊᕕᑦᑐᑎᓪᓗᒋᑦ 

ᐊᐃᑉᐸᖃᕐᓗᑎᑦ ᐃᓕᓐᓂᐊᖃᑎᒥᓂᖏᑦ.  ᑲᑎᙵᓗᑎᒃ, ᐆᑦᑐᕋᙳᐊᕐᓂᐊᖅᑑᒃ ᑲᒪᑦᓯᐊᖅᑐᒧᑦ 
ᐅᖄᓚᙳᐊᖅᑐᒥᓂᐅᑎᓪᓗᒍ ᒪᐃᑯ.  ᐃᓕᓐᓂᐊᖅᑏᑦ ᐅᖃᐅᓯᖃᖅᑎᓪᓗᒋᑦ ᐅᖓᑕᐅᔨᓯᒪᓗᒍ 
ᐊᔾᔨᙳᐊᓕᒻᒥᒃ ᐅᓂᒃᑳᕐᒦᑦᑐᓂᑦ.  ᐊᕕᑦᑐᓚᐅᖅᑎᓪᓗᒋᑦ ᐱᔭᕇᖅᓯᓪᓗᑎᓪᓗ, ᐊᐱᕆᓗᒋᑦ 
ᐅᓂᒃᑳᖁᓪᓗᒋ ᐆᑦᑐᕋᙳᐊᕈᑎᒥᓂᖏᓐᓂᑦ ᑕᒪᐃᓐᓄᑦ ᐃᓕᓐᓂᐊᖅᑎᓄᑦ ᓈᓚᒃᑕᐅᓗᑎᑦ.

ᐅᖃᐅᓯᖃᖁᓪᓗᒋᑦ ᐊᐱᖅᑯᑏᑦ/ᑐᓂᐅᖅᑲᒐᑦ/ᑎᑎᕋᕐᓗᓂ ᑭᐅᔾᔪᑎᖏᑦ: 
10–15 ᒥᓂᔅᓯ       

1. ᑭᓲᕙᑦ ᐃᖅᑲᐅᒪᒋᔭᑎᑦ ᑐᓴᕆᐅᕋᕕᑦ ᐊᖑᑕᐅᖃᑎᒥᓂᒃ ᐊᐃᑉᐸᖃᖃᑦᑕᕈᒪᓲᕐᓂᑦ?   
  ᐃᖅᑲᐅᒪᕕᑦ ᐃᓕᓐᓂᐊᕐᕕᒋᓗᒋ ᐃᓚᑎᑦ, ᐊᕐᓇᐅᖃᑎᒥᓂᒃ, ᓄᓇᓕᑎᑦ ᐅᕝᕙᓘᓐᓃᑦ  
  ᐅᑉᐱᕐᓂᑎᑦ?  ᐃᓕᓐᓂᐊᖅᑕᒥᓃᑦ ᐱᐅᔫᓐᓂᖅᐸ ᐱᐅᙱᑎᑦᑎᓂᖅᐸᓘᓐᓃᑦ?   
  ᐱᐅᙱᑦᑐᒥᓂᐅᒍᓂ, ᖃᓄᖅ ᐅᓪᓗᒥᐅᔪᖅ ᐊᔾᔨᒋᙱᑕᖓᓂᒃ ᐃᓕᓐᓂᐊᕋᑖᖅᐱᑦ?

2. ᖃᓄᖅ ᐃᑉᐱᓐᓂᐊᒐᔭᖅᐱᑦ ᐃᔨᖅᓯᒪᐃᓐᓇᕐᓗᒋᑦ ᐱᒻᒪᕆᐊᓗᒻᒥᒃ ᓲᕐᓗ ᐊᖑᒻᒥᒃ  
  ᐊᕐᓇᒥᓪᓘᓐᓂᑦ ᐊᐃᑉᐸᖃᖃᑦᑕᕈᒪᓃᑦ?  ᑭᐅᔾᔪᑕᐅᔪᓐᓇᖅᑐᑦ ᐅᑯᐊᖑᕗᑦ:

 o ᐃᓄᑑᔫᔮᕐᓗᖓ

 o ᑲᑉᐱᐊᓱᓪᓗᖓ 

 o ᐃᓕᕋᓇᕐᓗᓂ 

3. ᖃᓄᐃᑦᑐᒥᒃ ᑕᕐᕆᔮᒥᒃ ᑕᓚᕖᓴᒥᓪᓘᓐᓃᑦ ᐃᓄᒻᒥᒃ ᑕᑯᕋᑖᕐᓂᑰᕕᑦ ᐊᖑᑕᐅᖃᑎᒥᓂᒃ  
  ᐊᐃᑉᐸᖃᓲᕐᒥᒃ/ᐊᕐᓇᐅᖃᑎᒥᓂᒃ ᐊᐃᑉᐸᖃᓲᕐᒥᒃ/ᑕᒪᒃᑮᓐᓂᒃ ᐊᖑᑎᓂᑦ  
  ᐊᕐᓇᓂᓪᓘᓐᓃᑦ ᐊᐃᑉᐸᖃᖃᑦᑕᕈᒪᔪᒥᒃ/ᐊᖑᑕᐅᒍᓐᓃᖅᓯᒪᑎᑕᐅᓂᑯ ᐊᕐᓇᕈᖅᑐᓂ  
  ᐊᒻᒪᓗ ᐊᕐᓇᐅᒍᓐᓃᖅᓯᒪᓂᑯ ᐊᖑᑎᕈᖅᑎᒃᑐᓂ/ᐊᖑᑕᐅᓪᓗᓂ ᐊᕐᓇᑎᑐᑦ  
  ᐃᓕᖅᑯᓯᖃᓕᖅᑐᖅ?  ᖃᓄᖅ ᑕᒪᓐᓇ ᐃᓱᒪᒃᓴᖅᓯᐅᕈᓐᓇᓂᕐᓂ ᐊᑦᑐᐃᓯᒪᓂᖃᖅᐸ?

4. ᖃᓄᖅ ᐃᓕᓐᓂᐊᖅᑲᐅᕕᑦ ᐅᓪᓗᒥ ᐊᖑᑎᓂᑦ ᐊᕐᓇᓂᓪᓘᓐᓃᑦ  
  ᐊᐃᑉᐸᖃᖃᑦᑕᕈᒪᓲᖑᓂᖏᓐᓂᑦ ᐊᒻᒪᓗ ᖃᐅᔨᒃᑲᐃᓗᓂ ᖃᓄᐃᓐᓂᖏᓐᓂᑦ?  ᖃᓄᖅ 

  ᐃᑲᔪᕈᓐᓇᖅᐱᑦ ᐃᑲᔪᖅᑐᐃᓗᑎᓪᓘᓐᓃᑦ ᐱᖃᑎᒋᔭᖕᓂᑦ ᐃᓕᖕᓄᑦ ᐅᖃᐅᔾᔨᓐᓂᕈᓂ  
  ᐊᖑᒻᒥᒃ ᐊᕐᓇᒥᓪᓘᓐᓃᑦ ᐊᐃᑉᐸᖃᖃᑦᑕᓲᖑᒍᒪᓂᖓᓂᒃ?  ᑭᐅᔾᔪᑎᑦ ᐅᑯᐊᖑᒍᓐᓇᖅᑐᑦ:

 o ᐃᑲᔪᖅᑐᕐᓗᒋᑦ ᑕᐃᒫᑎᒋ ᐃᑲᔪᖅᑐᕋᔭᕐᒥᒐᕕᑦ ᐱᖃᑎᖕᓂᑦ 
ᐊᑲᐅᙱᓕᐅᕈᑎᓕᒻᒥᒃ.

 o ᓇᓗᓇᐃᔭᐃᕕᒋᓗᒋᑦ ᑕᐃᓐᓇᓴᐃᓐᓇᐅᒻᒪᑦ ᐃᓄᒃ ᓱᓕ ᑕᐃᒪᓐᓇ 
ᓄᐃᑦᑑᓚᐅᖅᑕᖓᑐᑦ, ᐊᒻᒪᓗ ᑭᓱᑐᐃᓐᓇᐃᑦ ᐊᓯᔾᔨᖅᓯᒪᙱᒻᒪᑕ. 

 o ᓈᓚᓪᓗᓂ ᐊᒻᒪᓗ ᐱᐅᔪᒥᒃ ᓱᓕ ᑕᐅᑦᑐᖃᕐᓗᓂ. 

 o ᑲᔪᖏᖅᓴᕐᓗᒋᑦ ᑭᓇᐅᒻᒪᖔᕐᒥᒃ ᐊᑐᑐᐃᓐᓇᖃᑦᑕᖁᓪᓗᒋᑦ ᐱᙳᐊᖏᓪᓗᑎᑦ. 

 o ᐱᐅᔪᒃᑯᑦ ᐃᓱᒪᒋᐊᕐᓗᓂ ᐊᒻᒪᓗ ᐃᑉᐱᒍᓱᑦᑎᐊᕐᓗᓂᓗ ᑖᒃᑯᓂᖓ ᐃᓄᓐᓂᒃ. 

 o ᐃᑲᔪᖅᑐᕐᓗᒋᑦ ᐃᓅᖃᑎᒥᓄᑦ ᐅᖃᐅᔾᔨᖁᓗᒋᑦ, ᐱᖃᓯᐅᑎᓗᒋ ᐃᓚᖏᓐᓄᑦ 
(ᑕᐃᒪᐃᒍᒪᑉᐸᑕ), ᐊᒻᒪᓗ ᐊᔭᐅᙱᓪᓗᒋᑦ.

 o ᑲᙳᓇᖅᑑᖁᔭᖏᑦ ᐃᑉᐱᒋᑦᑎᐊᕐᓗᒋᑦ. 

ᐃᓚᖓ 3

ᑐᓂᐅᖅᑲᒐᖅ 1

ᖃᐅᔨᒃᑲᐃᓂᖅ
ᐊᑎᖓ:       ᐅᓪᓗᖅ:  

ᐊᑐᕐᓗᒋᑦ ᐊᒻᒪᓗᑭᑖᒦᑦᑐᑦ ᐅᖃᙳᐊᕐᕕᖏᑦ ᑎᑎᕋᕐᓗᒋᑦ ᐅᖃᖃᑎᒌᑦᑎᙳᐊᕐᓗᒋᑦ ᒪᐃᑯ ᑲᒪᑦᓯᐊᖅᑐᒃᑯᓐᓄᑦ 
ᐅᖄᓚᓂᖓᓂᑦ.

ᑐᓂᐅᖅᑲᒐᑦ 2

ᐃᓱᒪᒃᓴᖅᓯᐅᖁᓪᓗᒋᑦ ᐊᐱᖅᑯᑏᑦ
ᐊᑎᖓ:       ᐅᓪᓗᖅ:  

1. ᑭᓲᕙᑦ ᐃᖅᑲᐅᒪᒋᔭᑎᑦ ᑐᓴᕆᐅᕋᕕᑦ ᐊᖑᑕᐅᖃᑎᒥᓂᒃ ᐊᐃᑉᐸᖃᖃᑦᑕᕈᒪᓲᕐᓂᑦ?  ᐃᖅᑲᐅᒪᕕᑦ 
ᐃᓕᓐᓂᐊᕐᕕᒋᓗᒋ ᐃᓚᑎᑦ, ᐱᖃᑎᑎᑦ, ᓄᓇᓕᑎᑦ ᐅᕝᕙᓘᓐᓃᑦ ᐅᑉᐱᕐᓂᑎᑦ?  ᐃᓕᓐᓂᐊᖅᑕᒥᓃᑦ 
ᐱᐅᔫᓐᓂᖅᐸ ᐱᐅᙱᑎᑦᑎᓂᖅᐸᓘᓐᓃᑦ?  ᐱᐅᙱᑦᑐᒥᓂᐅᒍᓂ, ᖃᓄᖅ ᐅᓪᓗᒥᐅᔪᖅ 
ᐊᔾᔨᒋᙱᑕᖓᓂᒃ ᐃᓕᓐᓂᐊᕋᑖᖅᐱᑦ?

2. ᖃᓄᖅ ᐃᑉᐱᓐᓂᐊᒐᔭᖅᐱᑦ ᐃᔨᖅᓯᒪᐃᓐᓇᕐᓗᒋᑦ ᐱᒻᒪᕆᐊᓗᒻᒥᒃ ᓲᕐᓗ ᐊᖑᒻᒥᒃ ᐊᕐᓇᒥᓪᓘᓐᓂᑦ 
ᐊᐃᑉᐸᖃᖃᑦᑕᕈᒪᓃᑦ?  

3. ᖃᓄᐃᑦᑐᒥᒃ ᑕᕐᕆᔮᒥᒃ ᑕᓚᕖᓴᒥᓪᓘᓐᓃᑦ ᐃᓄᒻᒥᒃ ᑕᑯᕋᑖᕐᓂᑰᕕᑦ ᐊᖑᑕᐅᖃᑎᒥᓂᒃ  
ᐊᐃᑉᐸᖃᓲᕐᒥᒃ/ᐊᕐᓇᐅᖃᑎᒥᓂᒃ ᐊᐃᑉᐸᖃᓲᕐᒥᒃ/ᑕᒪᒃᑮᓐᓂᒃ ᐊᖑᑎᓂᑦ ᐊᕐᓇᓂᓪᓘᓐᓃᑦ 
ᐊᐃᑉᐸᖃᖃᑦᑕᕈᒪᔪᒥᒃ/ᐊᖑᑕᐅᒍᓐᓃᖅᓯᒪᑎᑕᐅᓂᑯ ᐊᕐᓇᕈᖅᑐᓂ ᐊᒻᒪᓗ ᐊᕐᓇᐅᒍᓐᓃᖅᓯᒪᓂᑯ 
ᐊᖑᑎᕈᖅᑎᒃᑐᓂ/ᐊᖑᑕᐅᓪᓗᓂ ᐊᕐᓇᑎᑐᑦ ᐃᓕᖅᑯᓯᖃᓕᖅᑐᖅ?  ᖃᓄᖅ ᑕᒪᓐᓇ 
ᐃᓱᒪᒃᓴᖅᓯᐅᕈᓐᓇᓂᕐᓂ ᐊᑦᑐᐃᓯᒪᓂᖃᖅᐸ?

4. ᖃᓄᖅ ᐃᓕᓐᓂᐊᖅᑲᐅᕕᑦ ᐅᓪᓗᒥ ᐊᖑᑎᓂᑦ ᐊᕐᓇᓂᓪᓘᓐᓃᑦ ᐊᐃᑉᐸᖃᖃᑦᑕᕈᒪᓲᖑᓂᖏᓐᓂᑦ 
ᐊᒻᒪᓗ ᖃᐅᔨᒃᑲᐃᓗᓂ ᖃᓄᐃᓐᓂᖏᓐᓂᑦ?  ᖃᓄᖅ ᐃᑲᔪᕈᓐᓇᖅᐱᑦ ᐃᑲᔪᖅᑐᐃᓗᑎᓪᓘᓐᓃᑦ 
ᐱᖃᑎᒋᔭᖕᓂᑦ ᐃᓕᖕᓄᑦ ᐅᖃᐅᔾᔨᓐᓂᕈᓂ ᐊᖑᒻᒥᒃ ᐊᕐᓇᒥᓪᓘᓐᓃᑦ ᐊᐃᑉᐸᖃᖃᑦᑕᓲᖑᒍᒪᓂᖓᓂᒃ? 

ᑐᓂᐅᖅᑲᒐᖅ 3

ᑎᑎᕋᕐᓗᓂ ᑭᐅᔾᔪᑎᖏᓐᓂᒃ
ᐊᑎᖓ:       ᐅᓪᓗᖅ: 

ᑎᑎᕋᕐᓗᑎᑦ ᓇᐃᑦᑑᒐᓗᐊᕐᒥᒃ ᑭᐅᔾᔪᑎᓂᒃ ᐊᐱᖅᑯᑎ ᐊᓪᓕᕐᒦᑦᑐᖅ ᑭᐅᔭᐅᓗᓂ. 

1. ᖃᓄᖅ ᐅᓪᓗᒥᐅᔪᖅ ᐃᓕᓐᓂᐊᖅᑲᐅᕕᑦ ᐊᖑᑎᓂᑦ ᐊᕐᓇᓂᓪᓘᓐᓃᑦ ᐊᐃᑉᐸᖃᖃᑦᑕᕈᒪᓂᕐᒥᒃ ᐊᒻᒪᓗ 
ᖃᐅᔨᒃᑲᐃᓗᓂ ᑕᒪᒃᑯᓂᖓ?  ᖃᓄᖅ ᐃᑲᔪᕈᓐᓇᕋᔭᖅᐱᑦ ᐃᑲᔪᖅᑐᐃᓗᑎᓪᓘᓐᓃᑦ ᐱᖃᑎᖕᓂᑦ 
ᖃᐅᔨᒃᑲᐃᓐᓂᕈᓂ ᐊᖑᒻᒥᒃ ᐊᕐᓇᒥᓪᓘᓐᓃᑦ ᐊᐃᑉᐸᖃᖃᑦᑕᕈᒪᓲᖑᓐᓂᕈᓂ? 

ᐃᓕᓴᐃᔨᑉ ᐊᑐᕋᒃᓴᖏᑦ ᐃᑲᔫᑕᐅᖁᓪᓗᒋᑦ
ᐃᒻᒥᓂᒃ ᐊᓯᒥᓂᓪᓗ ᐃᒃᐱᒋᑦᑎᐊᕐᓂᖅ 

ᐊᐃᑉᐸᕇᖕᓂᒃᑯᑐᐊᖑᓐᖏᑦᑐᖅ 

   ᐃᓚᖓ 4: ᐊᓂ

ᐃᓕᓴᐃᔨᑉ ᖃᐅᔨᒪᒋᐊᕈᑎᖏᑦ 
ᐃᓱᓕᓚᐅᖅᑎᓪᓗᒋᑦ ᐊᑐᓂᑦ ᐃᓕᓐᓂᐊᕋᒃᓴᑦ, ᓇᓂᓯᓂᐊᕋᕕᑦ ᐅᖃᐅᓯᖃᕆᐊᙵᖅᑎᑦᑎᒍᑎᓂᑦ 
ᐊᐱᖅᑯᑎᓂᑦ.  ᐃᓱᒪᖅᓱᖅᑐᑎᑦ ᐊᑐᕐᓗᒋᑦ ᐃᒪᓐᓇᐃᓕᐅᖅᑎᑦᑎᓇᓱᒍᒪᒍᕕᑦ: 

a. ᐃᓕᓐᓂᐊᖅᑏᑦ ᑕᒪᐃᓐᓂᑦ ᐅᖃᐅᓯᖃᖃᑎᒌᒋᐊᖅᑎᓕᕐᓗᒋᑦ; 

b. ᑐᓂᐅᖅᑲᕐᓗᒋᑦ ᑐᑭᓯᒋᐊᕈᑎᖏᑦ ᐃᓕᓐᓂᐊᖅᑎᓄᑦ ᑭᐅᖃᑦᑕᓂᐊᕐᒪᒋᑦ ᐊᑐᓂᑦ ᐅᕝᕙᓘᓐᓃᑦ 
ᐊᐃᑉᐸᖃᕐᓗᑎᑦ ᐃᓕᓐᓂᐊᖃᑎᒥᓂᑦ; ᐅᕝᕙᓘᓐᓃᑦ 

c. ᑐᓂᓗᒋᑦ ᐃᓕᓐᓂᐊᖅᑎᓄᑦ ᑭᐅᖁᓗᒋᑦ ᐊᑕᐅᓯᕐᒥᒃ ᒪᕐᕉᓐᓂᓪᓘᓐᓃᒃ ᐊᐱᖅᑯᑎᓂᑦ ᑎᑎᕋᖁᓗᒋᑦ.  
ᑐᓂᐅᖅᑲᖅᑕᐅᔪᑦ ᑭᖑᓪᓖᓐᓄᒃ ᓂᕈᐊᖅᑕᐅᔪᓐᓇᑑᓐᓄᒃ ᑐᓂᔭᐅᓲᑦ ᐊᑐᓂᑦ ᐃᓕᓐᓂᐊᕋᒃᓴᑦ 
ᐃᓕᓐᓂᐊᖅᑎᑕᐅᓚᐅᖅᑎᓪᓗᒋᒃ.  

ᐱᔾᔪᑎᖓ  
ᓱᓕᔪᓂᑦ ᑐᑭᓯᒋᐊᕈᑎᓂᑦ ᐅᖃᐅᓯᖃᕐᓗᓂ ᓯᖓᐃᑦᑕᐃᓕᖁᓪᓗᒋᑦ ᖁᐱᕐᕆᑦᑕᐃᓕᖁᓪᓗᒋᓪᓗ ᐃᓄᐃᑦ. 

ᐊᑯᓂᐅᓂᖓ 
1.5 ᑎᑭᓪᓗᒍ 2 ᐃᑲᕐᕋᑦ

ᑐᓂᐅᖅᑲᒐᑦ  
1. ᓯᖓᐃᑦᑕᐃᓕᒍᑏᑦ ᖃᓄᐃᑦᑑᓂᖏᑦ 

2. ᖁᐱᕐᕆᓇᖅᑐᓂᑦ ᖃᐅᔨᓴᐅᑎ

3. ᖁᐱᕐᕆᓇᖅᑐᓂᑦ ᖃᐅᔨᓴᐅᑎ:  
ᑭᐅᔾᔪᑎᖏᑦ 

4. ᐃᓱᒪᒃᓴᖅᓯᐅᕈᑎᖃᖁᓪᓗᒋᑦ ᐊᐱᖅᑯᑏᑦ 

5. ᑎᑎᕋᕐᓗᑎᑦ ᑭᐅᔾᔪᑎᖏᑦ

ᐃᒻᒥᓂᒃ ᐊᓯᒥᓂᓪᓗ ᐃᒃᐱᒋᑦᑎᐊᕐᓂᖅ ᐊᐃᑉᐸᕇᖕᓂᒃᑯᑐᐊᖑᓐᖏᑦᑐᖅ

ᖃᓄᐃᓕᐅᕆᐊᖃᕐᓂᖏᑦ
ᐊᓂ ᐅᖃᐅᓯᐅᓗᓂ: 10-15 ᒥᓂᔅᓯ 
• ᐃᓕᓐᓂᐊᖅᑏᑦ ᐅᖃᐅᑎᓗᒋᑦ ᑕᕝᕙᓂ ᖃᓄᐃᓕᐅᕆᐊᖃᕈᑎᒥᒃ ᐅᖃᐅᓯᖃᕐᓂᐊᕐᒪᑕ 

ᐊᓂᙳᐊᕐᒥᒃ.  ᐃᓕᓐᓂᐊᕆᐊᓯᑎᑦᑎᓗᑎᑦ ᐊᐱᕆᓗᒋᑦ ᐃᓕᓐᓂᐊᖅᑏᑦ ᐅᑯᓂᖓ  
ᐊᐱᖅᑯᑎᓂᒃ ᐅᓂᒃᑳᓕᐊᕆᔭᐅᓯᒪᔪᓃᙶᖅᑐᓂᑦ:

1. ᓱᒻᒪᑦ ᐊᓂ ᖁᕕᐊᓱᙱᑐᒻᒪᕆᐊᕙ? 

 o ᑭᐅᔾᔪᑎ: ᐅᓱᕐᒧᑦ ᐴᕐᒥᒃ ᐊᑐᕋᓂ ᓯᖓᐃᑦᑕᐃᓕᒍᑎᓂᓪᓘᓐᓃᑦ ᐊᑐᕋᓂ ᐊᐃᑉᐸᖃᖃᑖᕋᒪ 
ᓇᓪᓕᐅᓂᖅᓯᐅᖅᑐᖃᖅᑎᓪᓗᒍ ᐊᒻᒪᓗ ᐃᓱᒫᓗᒻᒪᑦ ᓯᖓᐃᓕᕋᓱᒋᓪᓗᓂ. 

2. ᑭᓲᕙᑦ ᖃᓄᐃᒍᑕᐅᒍᓐᓇᖅᑐᑦ ᑯᔭᓪᓗᓂ ᐅᓱᕐᒧᑦ ᐴᕐᒥᒃ ᐊᑐᙱᓪᓗᓂ    
     ᓯᖓᐃᑦᑕᐃᓕᒍᑎᓂᓪᓗ? 

 o ᑭᐅᔾᔪᑎ: ᓯᖓᐃᓕᕐᓗᓂ 

3. ᐊᓂ ᑭᓇᒥᒃ ᐅᖃᖃᑎᖃᖅᑳᕐᓂᖅᐸ? 

 o ᑭᐅᔾᔪᑎ: ᐅᖃᖃᑎᓕᒥᓂᖅ ᔨᐊᓯᒥᒃ ᐊᒻᒪᓗ ᒥᐊᓕᒥᒃ 

4. ᖃᓄᖅ ᒥᐊᓕ ᐃᑲᔪᖅᐹ?  ᖃᓄᖅ ᐱᐅᔪᒃᑯᑦ ᐃᔾᔪᐊᖅᑕᐅᔪᒥᓇᖅᐸ ᐊᓂᒧᑦ? 

 o ᑭᐅᔾᔪᑎ: ᒥᐊᓕ ᐅᖃᐅᔾᔨᔪᖅ ᐋᓐᓂᐊᕕᓕᐊᖁᔨᓪᓗᓂ ᐊᒻᒪᓗ  
ᓇᓗᓇᐃᔭᐃᓪᓗᓂ ᖃᓄᖅ ᐃᑲᔪᕈᓐᓇᕐᒪᖔᑕ.

 o ᑭᐅᔾᔪᑎ: ᒥᐊᓕ ᐃᑲᔪᖅᑐᐃᔪᖅ ᐊᓂᒥᒃ ᐊᒻᒪᓗ ᐃᓕᓐᓂᐊᖅᑎᑦᑐᓂᐅᒃ 
ᖃᓄᐃᒍᓐᓇᕐᓂᖏᑦ ᐊᐃᑉᐸᖃᕈᓂ ᓴᐳᑎᓯᒪᙱᓪᓗᓂ. 

5. ᒥᐊᓕ ᓇᒧᑦ ᐃᑲᔪᖅᑕᐅᒋᐊᖅᑐᖁᔨᕙ ᐊᓂᒥ? 

 o ᑭᐅᔾᔪᑎ: ᐋᓐᓂᐊᕐᕕᓕᐊᖁᔭᖓ. 

6. ᖃᓄᐃᓕᐅᖅᑕᐅᕙ ᐋᓐᓂᐊᕕᒻᒥ?  ᖃᓄᐃᑦᑐᓂᒃ ᐅᖃᐅᓯᖃᖅᐸ ᐋᓐᓂᐊᓯᐅᖅᑎ ᐊᓂᒧᑦ? 

 o ᑭᐅᔾᔪᑎ: ᐅᖃᐅᓯᓕᒃ ᐸᕐᓇᑕᐅᓯᒪᙱᑦᑐᓂᑦ ᓯᖓᐃᓂᕐᒥᒃ, ᖁᐱᕐᕆᓂᕐᒥᒃ,  
ᐊᒻᒪᓗ ᐊᓴᐱᑖᕐᓇᖅᑐᒥᒃ. 

 o ᑭᐅᔾᔪᑎ: ᐅᖃᐅᑎᔭᒐ ᐊᓂ ᖁᑦᑎᓂᖅᐹᕐᒥᒃ ᐃᓕᓐᓂᐊᖅᑎᐅᓪᓗᓂ 
ᑕᐃᒪᐃᓐᓂᕐᒥᒐᒥᓗ, ᐊᒻᒪᓗ ᐅᖃᖃᑎᒋᔭᒥᓂᖓ ᐊᓈᓇᓂ. 

 o ᑭᐅᔾᔪᑎ: ᐊᓂ ᐅᖃᐅᑎᔭᒐ ᐊᑲᐅᒻᒪᑦ ᐅᖃᖃᑎᖃᕐᓗᓂ ᐃᓄᓐᓄᑦ ᐅᑉᐱᕆᔭᖕᓄᑦ.

 o ᑭᐅᔾᔪᑎ: ᐅᖃᖃᑎᒋᔭᖓ ᐊᓂ ᐊᔾᔨᒌᙱᑦᑐᕈᓘᔭᕐᓂᑦ ᓯᖓᐃᑦᑕᐃᓕᒍᑎᓂᒃ 
ᐊᑐᕈᓐᓇᖅᑕᒥᓂᒃ. 

 o ᑭᐅᔾᔪᑎ: ᐅᖃᓕᒫᒐᕋᓛᑦ ᑐᑭᓯᒋᐊᕈᑎᓖᑦ ᑐᓂᔭᖏᑦ ᐊᖏᕐᕋᐅᑎᓂᐊᕋᒥᒋᑦ 
ᐃᓕᓐᓂᐊᕈᑎᒋᒃᑲᓂᕐᓗᓂᒋᑦ. 

7. ᓱᒻᒪᑦ ᐱᒻᒪᕆᐅᕙ ᐊᓂ ᐋᓐᓂᐊᓯᐅᖅᑎᒥᒃ ᑕᑯᔭᖅᑐᕐᓗᓂ? 

 o ᑭᐅᔾᔪᑎ: ᓯᖓᐃᓕᙱᒃᑲᓗᐊᕐᒪᖔᖅ ᖃᐅᔨᓴᖅᑕᐅᓗᓂ ᐊᒻᒪᓗ ᖃᐅᔨᓴᖅᑕᐅᓗᓂ 
ᖁᐱᕐᕆᓂᙱᒃᑲᓗᐊᕐᒪᖔᖅ. 

 o ᑭᐅᔾᔪᑎᓂ: ᖁᐱᕐᕈᓪᓗᓂ ᐊᐃᑉᐸᕇᓐᓂᒃᑯᑦ

ᐃᓚᖓ 4

 o ᑭᐅᔾᔪᑎ: ᐃᓕᓐᓂᐊᒃᑲᓐᓂᖁᓪᓗᒍ ᓯᖓᐃᑦᑕᐃᓕᒍᑎᓂᒃ ᐊᔾᔨᒌᙱᑦᑐᓂᒃ ᐊᒻᒪᓗ 
ᐱᒻᒪᕆᐅᓂᖓᓂᑦ ᐊᑦᑕᓇᙱᑐᒃᑯᑦ ᐊᒻᒪᓗ ᓴᐳᑎᓯᒪᓗᓂ ᐊᐃᑉᐸᖃᕐᓂᒥᒃ 

ᐊᔾᔨᒌᙱᑦᑐᑦ ᓴᐳᑎᓯᒪᒍᑏᑦ: 5-10 ᒥᓂᔅᓯ 
• ᐃᓕᓐᓂᐊᖅᑏᑦ ᐅᖃᐅᑎᓗᒋᑦ ᐊᐃᑉᐸᖃᖃᑦᑕᕈᑎᒃ ᐊᐃᑉᐸᖃᖃᑦᑕᕐᓂᐊᕈᑎᓪᓘᓃᑦ, 

ᐱᒻᒪᕆᐅᒻᒪᑦ ᑐᑭᓯᒍᑎᑦ ᐊᐃᑉᐸᖃᖃᑦᑕᕐᓗᓂ ᐊᑦᑕᓇᙱᑐᒃᑯᑦ ᐊᒻᒪᓗ ᓴᐳᑎᓯᒪᓗᑎᑦ 
ᓯᖓᐃᑦᑕᐃᓕᖁᓪᓗᒋᑦ ᐸᕐᓇᑕᐅᓯᒪᙱᑦᑐᓂᑦ ᐊᒻᒪᓗ ᖁᐱᕐᕆᖁᓇᒋᑦ.

• ᐊᐱᕆᓗᒋᑦ ᐃᓕᓐᓂᐊᖅᑏᑦ ᐊᑦᑏᖁᓗᒋᑦ ᐊᒥᓱᓂᑦ ᓴᐳᔾᔨᔾᔪᑎᕈᓘᔭᕐᓂᑦ, ᐊᒻᒪᓗ 
ᑎᑎᖅᑐᕐᓗᒋᑦ ᐊᕙᓗᒧᑦ ᑎᑎᖅᓯᕕᒻᒧᑦ ᐅᕝᕙᓘᓐᓃᑦ ᐸᐃᑉᐹᕐᒧᑦ ᐊᖏᔪᒧᑦ.

• ᑎᑎᖅᑐᖅᓯᒪᔪᓂᒃ, ᐊᐱᕆᓗᒋᑦ ᐃᓕᓐᓂᐊᖅᑏᑦ ᖃᓄᐃᑦᑐᑦ ᓴᐳᔾᔨᔪᓐᓇᕐᒪᖔᑕ 
ᖁᐱᕐᕆᑦᑕᐃᓕᖁᓪᓗᒋᑦ (ᑭᐅᔾᔪᑎ: ᐅᓱᕐᒧᑦ ᐴᖅ) 

ᐃᓕᓴᐃᔨᑉ ᖃᐅᔨᒪᒋᐊᕈᑎᖓ:  ᐃᓕᓐᓂᐊᖅᑎᐅᔪᑦ ᖃᐅᔨᒪᙱᒃᑯᑎᑦ ᐊᔾᔨᒌᙱᑦᑐᓂᑦ 
ᓯᖓᐃᑦᑕᐃᓕᒍᑎᓂᑦ, ᐊᑐᕐᓗᒋᑦ ᑐᓂᐅᖅᑲᒐᑦ ᐃᓱᐊᓃᑦᑐᑦ ᐃᓕᓐᓂᐊᕈᑎᒥ (ᑐᓂᐅᖅᑲᒐᖅ 1: 
ᓯᖓᐃᑦᑕᐃᓕᒪᔾᔪᑏᑦ) ᐊᔾᔨᒌᙱᑦᑐᓂᑦ ᐅᖃᐅᓯᖃᕐᓗᑎᑦ ᓯᖓᐃᑦᑕᐃᓕᒪᔾᔪᑕᐅᔪᓐᓇᖅᑐᓂᑦ 
ᑕᒪᐃᓐᓄᑦ ᐃᓕᓐᓂᐊᖅᑎᓄᑦ ᐊᒻᒪᓗ ᑕᑯᓂᐊᕈᓐᓇᖁᓪᓗᒋᑦ ᑐᓂᓯᒪᓗᒋᑦ.

• ᖃᐅᔨᒪᑦᑎᐊᕆᑦ ᐅᑯᐊ ᓯᖓᐃᑦᑕᐃᓕᒪᔾᔪᑏᑦ ᑎᑎᖅᑕᐅᓯᒪᒐᓗᐊᕐᒪᖔᑕ: 

 o ᐅᓱᕐᒧᑦ ᐴᑦ (ᐊᖑᑎᓄᑦ ᐊᕐᓇᓄᓪᓗ) 

 o ᓯᖓᐃᓕᓇᙱᑦᑐᑦ ᐄᔭᒐᑦ 

 o ᐃᓪᓕᐊᕐᒨᖅᑕᐅᓲᑦ 

 o ᐅᕕᓂᒧ ᓂᐱᑎᒐᖅ  
   ᓯᖓᐃᓕᖅᑕᐃᓕᒪᒍᑎ 

 o ᐃᓪᓕᐊᑉ ᐹᖓᓄᑦ ᓯᒥᑦᑎᔾᔪᑦ 

 o ᖃᐸᒥᒃ ᑐᖁᓴᐃᔾᔪᑎ 

 o ᑐᐊᕕᕐᓇᑐᒃᑯᑦ ᐄᔭᒐᖅ  
   ᓯᖓᐃᓕᖅᑕᐃᓕᒍᑎ 

• ᐃᓕᓐᓂᐊᖅᑏᑦ ᐅᖃᐅᑎᓗᒋᑦ ᐊᓯᖏᑦ ᓯᖓᐃᑦᑕᐃᓕᒪᒍᑏᑦ ᓴᐳᔾᔨᔪᓐᓇᕐᒪᑕ 
ᓯᖓᐃᓕᖅᑕᐃᓕᑎᑕᐅᓗᑎᑦ, ᑭᓯᐊᓂᓕ ᐅᓱᕐᒧᑦ ᐅᑦᑐᒧᓪᓗ ᐴᑦ ᐊᑐᖅᑕᐅᓲᑦ 
ᓯᖓᐃᓕᖅᑐᖃᖁᓇᒍ ᐊᒻᒪᓗ ᖁᐱᕐᕆᒃᑕᐃᓕᖁᓪᓗᒋᑦ.  ᖃᐅᔨᒪᑦᑎᐊᕆᑦ ᐃᓕᓐᓂᐊᖅᑏᑦ 
ᑐᑭᓯᐅᒪᒐᓗᐊᕐᒪᖔᑕ ᐅᓱᕐᒧᑦ ᐴᑦ ᐊᑐᖅᑕᐅᒍᓐᓇᕐᒪᑕ ᖄᖓᒍᒃᑲᓐᓂᖅ 
ᓯᖓᐃᓕᖅᑕᐃᓕᒪᒍᑎᓂᑦ ᐊᑐᕐᒥᓗᑎᑦ.

• ᐊᐱᕆᓗᒋᑦ ᐃᓕᓐᓂᐊᖅᑏᑦ ᖃᐅᔨᒪᒐᓗᐊᕐᒪᖔᑕ ᓇᒧᙵᕆᐊᒃᓴᖅ  
ᐊᑭᖃᙱᑦᑐᓂᑦ ᐅᓱᕐᒧᑦ ᐴᕐᓂᑦ ᐊᐃᒃᓯᕐᓗᑎᑦ.  

 o ᓯᖓᐃᑦᑕᐃᓕᒪᓕᕈᑎ ᐃᓕᔭᐅᓲᖅ  
   ᐃᓗᐊᓄᑦ ᐅᕕᓂᑉ 

 o ᑲᐱᔭᐅᓗᓂ ᓯᖓᐃᓕᖅᑕᐃᓕᒪᒍᑎ  
   (ᑎᐊᐳ−ᐳᕕᐅᕋ) 

 o ᐲᓵᕐᓗᒍ ᐅᑦᑐᒥᒃ ᐅᓱᒃ ᐊᐃᓯᒍᓂ 

 o ᐊᐃᑉᐸᖃᓐᖏᓪᓗᓂ (ᓂᕈᐊᕐᓗᓂ  
   ᐅᑕᖅᑭᓂᐊᕐᒪᑦ ᐊᐃᑉᐸᖃᕐᓗᓂ; ᑕᑯᓂᐊᕐᓗᒍ  
   http://www. irespectmyself.ca/ 
   Talking%20Sex  
   ᑐᑭᓯᒋᐊᒃᑲᓐᓂᖁᓪᓗᑎᑦ) 

ᐃᒻᒥᓂᒃ ᐊᓯᒥᓂᓪᓗ ᐃᒃᐱᒋᑦᑎᐊᕐᓂᖅ ᐊᐃᑉᐸᕇᖕᓂᒃᑯᑐᐊᖑᓐᖏᑦᑐᖅ

• ᑭᐅᔾᔪᑎᒥᒃ ᑐᓂᓗᒋᑦ (ᑭᐅᔾᔪᑎ: ᐋᓐᓂᐊᕕᒻᒥ ᐊᐃᔭᐅᔪᓐᓇᖅᑐᑦ). 

ᖃᐅᔨᓴᐅᑎ ᐊᒻᒪᓗ ᐅᖃᐅᓯᖃᕐᓂᖏᑦ: 20-25 ᒥᓂᔅᓯ 
ᑕᕐᕆᔭᖅᑕᐅᖔᕈᓐᓇᕐᒥᔪᖅ: https://www.youtube.com/watch?v=nmxjPiATrsU 
All About STIs—Inuktitut 

ᐃᓕᓴᐃᔨᑉ ᖃᐅᔨᒪᒋᐊᕈᑎᖏᑦ:  ᑖᓐᓇ ᑕᕐᕆᔮᒃᓴᖅ ᐊᑐᐃᓐᓇᐅᒪᕗᖅ ᐃᓚᓕᐅᑎᓯᒪᓪᓗᓂ  
ᐃᒻᒥᓂᒃ ᐊᓯᒥᓂᓪᓗ ᐃᒃᐱᒋᑦᑎᐊᕐᓂᖅ ᐊᐃᑉᐸᕇᖕᓂᒃᑯᑐᐊᖑᓐᖏᑦᑐᖅ ᑕᕐᕆᔮᒃᓴᓂᑦ  
ᕿᕐᓕᖅᑐᓂᑦ.  ᑐᑭᓯᑎᑦᑎᒋᐊᕈᑎᐅᒻᒪᑦ ᑖᓐᓇ ᑕᕐᕆᔮᒃᓴᖅ ᑯᔭᓐᓂᒃᑯᑦ ᖁᐱᕐᕆᖃᑦᑕᓂᕐᒥᒃ  
ᐃᓄᒃᑎᑐᑦ ᑎᑎᕋᖅᓯᒪᔪᑦ ᓴᖅᑭᐸᑦᑐᑎᑦ.

• ᐅᖃᐅᑎᓗᒋᑦ ᐃᓕᓐᓂᐊᖅᑏᑦ ᐊᒥᐊᒃᑯᖏᑦ ᐃᓕᓐᓂᐊᕋᒃᓴᑦ ᒪᕐᕈᐃᓕᖅᑲᖓᑎᑕᐅᓂᐊᕐᒪᑕ.  
ᓯᕗᓪᓕᖅᐹᖅ ᐃᓕᓐᓂᐊᕋᒃᓴᖅ ᐃᓕᓐᓂᐊᖅᑏᑦ ᐊᐃᑉᐸᖃᕐᓗᑎᑦ ᐃᓕᓐᓂᐊᖃᑎᒥᓂᑦ 
ᐱᔭᕇᖅᓯᔭᕆᐊᓖᒃ ᖃᐅᔨᓴᐅᑎᒥᒃ ᖁᐱᕐᕆᓐᓇᖅᑐᑦ ᐊᐃᑉᐸᕇᓐᓂᒃᑯᑦ ᒥᒃᓵᓅᖓᔪᓂᑦ.

• ᐊᕕᑦᑐᕐᓗᒋᑦ ᐃᓕᓐᓂᐊᖅᑏᑦ ᐊᐃᑉᐸᖃᕐᓗᑎᑦ ᐃᓕᓐᓂᐊᖃᑎᒥᓂᑦ ᐊᒻᒪᓗ ᑐᓂᓯᓗᒋᑦ 
ᑐᓂᐅᖅᑲᒐᖅ 2: ᐊᐃᑉᐸᕇᓐᓂᒃᑯᑦ ᖁᐱᕐᕆᓇᖅᑐᑦ ᖃᐅᔨᓴᐅᑎᖓ.  10 ᒥᓂᔅᓯᒥᒃ 
ᐊᑯᓂᐅᑎᒋᔪᖅ ᐱᕕᖃᖅᑎᓪᓗᒋᑦ ᐱᔭᕇᖅᓯᒍᓐᓇᓂᐊᕐᒪᑕ ᓱᓕᓂᕋᐃᓗᑎᑦ 
ᓱᓕᙱᓐᓂᕋᐃᓗᑎᓪᓘᓐᓃᑦ ᖃᐅᔨᓴᐅᑎᒥᒃ.

• ᐱᔭᕇᕈᑎᑦ, ᐅᖃᐅᓯᕆᓗᒋᑦ ᑭᐅᔾᔪᑎᒋᔭᐅᖅᑲᐅᔪᑦ ᑕᒪᐃᓐᓄᑦ ᐃᓕᓐᓂᐊᖅᑎᓄᑦ.   
ᑭᐅᔾᔪᑏᑦ ᑐᓂᔭᐅᓯᒪᓲᑦ ᐃᓱᐊᓂ ᐃᓕᓐᓂᐊᕐᓇᖅ ᑕᐃᑲᓂ ᑐᓂᐅᖅᑲᒐᑦ 2: ᖁᐱᕐᕆᓇᖅᑐᑦ 
ᐊᐃᑉᐸᕇᓐᓂᒃᑯᑦ ᖃᐅᔨᓴᐅᑎ: ᑭᐅᔾᔪᑎᖏᑦ.

ᐋᓐᓂᐊᕐᕕᓕᐊᙳᐊᖅᑐᑦ ᑯᔭᓐᓂᕐᒧᑦ ᖃᐅᔨᓴᖅᑕᐅᓂᐊᕐᓗᑎᑦ: 
30-35 ᒥᓂᔅᓯ 
ᑕᕐᕆᔭᖅᑕᐅᖔᕈᓐᓇᕐᒥᔪᖅ:https://www.youtube.com/watch?v=C5nJdf-oLec 
My First Contraception and STI Exam—Inuktitut    

ᐃᓕᓴᐃᔨᑉ ᖃᐅᔨᒪᒋᐊᕈᑎᖏᑦ:  ᑖᓐᓇ ᑕᕐᕆᔮᒃᓴᖅ ᐊᑐᐃᓐᓇᐅᒪᕗᖅ ᐃᓚᓕᐅᑎᓯᒪᓪᓗᓂ 
ᐃᒻᒥᓂᒃ ᐊᓯᒥᓂᓪᓗ ᐃᒃᐱᒋᑦᑎᐊᕐᓂᖅ ᐊᐃᑉᐸᕇᖕᓂᒃᑯᑐᐊᖑᓐᖏᑦᑐᖅ ᑕᕐᕆᔮᒃᓴᓂᑦ 
ᕿᕐᓕᖅᑐᓂᑦ.  ᑕᕐᕆᔮᒃᓴᖅ ᑐᑭᒧᐊᕈᑎᒋᔭᐅᕗᖅ “ᐋᓐᓂᐊᕐᕕᓕᐊᙳᐊᕐᓂᕐᒧᑦ” ᐃᓐᓇᓵᖅ 
ᖃᐅᔨᓴᖅᑕᐅᒋᐅᕐᓂᖓ ᓯᖓᐃᓕᙱᒃᑲᓗᐊᕐᒪᖔᖅ ᖁᐱᕐᕆᓯᒪᙱᒃᑲᓗᐊᕐᒪᖔᕐᓗ 
ᐊᐃᑉᐸᕇᓐᓂᒃᑯᑦ ᖃᐅᔨᓴᖅᑕᐅᓪᓗᓂ. 

• ᑭᖑᓪᓕᖅ ᐱᓕᕆᐊᕆᔭᐅᔪᑦ ᐃᓕᓐᓂᐊᖅᑎᓄᑦ ᐱᖃᑎᖃᕐᒥᓗᑎᑦ ᐊᒻᒪᓗ ᐋᓐᓂᐊᕐᕕᓕᐊᙳᐊᕐᓗᑎᑦ 

• ᐃᓕᓐᓂᐊᖅᑏᑦ ᑕᐅᑐᙳᐊᖅᑎᓪᓗᒋᑦ ᐋᓐᓂᐊᕐᕕᓕᐊᕐᓗᑎᑦ (ᓲᕐᓗ ᐊᐃᑉᐸᕇᓐᓂᒃᑯᑦ ᖁᐱᕐᕆᓯᒪᒻᒪᖔᑕ 

ᐃᓚᖓ 4

ᖃᐅᔨᓴᖅᑕᐅᒋᐊᖅᑐᕐᓗᑎᑦ, ᓯᖓᐃᓕᕐᒪᖔᑕᓘᓐᓃᑦ, ᐊᓯᖏᓪᓗ) ᐊᒻᒪᓗ ᐅᖃᖃᑎᒌᑎᙳᐊᕐᓗᒋᑦ 
ᐋᓐᓂᐊᓯᐅᖅᑎ ᐋᓐᓂᐊᕕᓕᐊᖅᑐᕐᓗ ᐅᓂᒃᑲᐅᑕᐅᓂᐊᕐᓗᓂ ᐃᓕᓐᓂᐊᖅᑎᓕᒫᓄᑦ.

• ᐃᖅᑲᐃᑎᓪᓗᒋᑦ ᐃᓕᓐᓂᐊᖅᑑᑦ ᐊᓂᑉ ᐊᒻᒪᓗ ᐋᓐᓂᐊᓯᐅᖅᑎᑉ ᐅᖃᐅᓯᒥᓂᖏᑦ 
ᐃᑲᔫᑎᐅᒍᓐᓇᕐᓂᕋᕐᓗᒋᑦ (ᒪᑉᐱᒐᖅ 20-24). 

• ᐊᐱᕆᓗᑎᑦ ᐅᖃᓪᓚᑦᑐᖃᕈᒪᒐᔭᕐᒪᖔᖅ ᐋᓐᓂᐊᕐᕕᓕᐊᙳᐊᕋᔭᖅᑐᒥᒃ ᐊᐃᑉᐸᕇᓐᓂᒃᑯᑦ 
ᖃᐅᔨᓴᖅᑕᐅᒍᑎᒃᓴᖏᓐᓂᒃ ᖃᐅᔨᓴᖅᑕᐅᙳᐊᕐᓂᐊᕐᓗᑎᑦ ᐅᖃᖃᑎᒌᓪᓗᑎᑦ ᐋᓐᓂᐊᕕᒻᒥ.  

ᐅᖃᐅᓯᖃᖁᓪᓗᒋᑦ ᐊᐱᖅᑯᑏᑦ/ᑐᓂᐅᖅᑲᒐᑦ/ᑎᑎᕋᕐᓗᓂ ᑭᐅᔾᔪᑏᑦ: 
10–15 ᒥᓂᔅᓯ 
ᑕᕐᕆᔭᖅᑕᐅᖔᕈᓐᓇᕐᒥᔪᖅ:https://www.youtube.com/watch?v=nmxjPiATrsU 
All About STIs—Inuktitut 

ᐃᓕᓴᐃᔨᑉ ᖃᐅᔨᒪᒋᐊᕈᑎᖏᑦ: ᑖᓐᓇ ᑕᕐᕆᔮᒃᓴᖅ ᐊᑐᐃᓐᓇᐅᒪᕗᖅ ᐃᓚᓕᐅᑎᓯᒪᓪᓗᓂ  
ᐃᒻᒥᓂᒃ ᐊᓯᒥᓂᓪᓗ ᐃᒃᐱᒋᑦᑎᐊᕐᓂᖅ ᐊᐃᑉᐸᕇᖕᓂᒃᑯᑐᐊᖑᓐᖏᑦᑐᖅ ᑕᕐᕆᔮᒃᓴᓂᑦ  
ᕿᕐᓕᖅᑐᓂᑦ.  ᑕᕐᕆᔮᒃᓴᖅ ᑐᑭᓯᒋᐊᕈᑎᐅᕗᖅ ᖁᐱᕐᕆᓇᖅᑐᑦ ᐊᐃᑉᐸᕇᓐᓂᒃᑯᑦ  
ᒥᒃᓵᓅᖓᔪᑦ ᐃᓄᒃᑎᑐᑦ ᑎᑎᕋᖅᓯᒪᔪᖃᐅᖅᑐᑎᑦ.
 

1. ᐊᒥᓱᑦ ᐊᕐᓇᐃᑦ ᐊᐃᕐᐸᕇᖃᑦᑕᖅᑐᑦ ᐅᑕᖅᑭᓲᖑᔪᑦ ᓯᖓᐃᓕᕋᓱᒋᓕᖅᑐᑎᑦ  
  ᐋᓐᓂᐊᕕᓕᐊᕐᓇᓵᖅᑐᑎᑦ.  ᓱᒻᒪᑦ ᐋᓐᓂᐊᕕᓕᐊᓲᖑᙱᓚᑦ ᐊᐃᑉᐸᖃᓚᐅᓐᖏᓐᓂᕐᒥᓂᑦ  
  ᓯᖓᐃᓕᖅᑕᐃᓕᒍᑎᓂᑦ ᐊᑐᕐᓂᐊᕐᓗᑎᑦ?  ᖃᓄᖅ ᐅᖃᐅᔾᔨᒐᔭᖅᐱᑦ ᐱᖃᑎᖕᓂᑦ  
     ᐊᐃᑉᐸᖃᖃᑦᑕᕈᓂ ᓯᖓᐃᓕᖅᑕᐃᓕᒪᒍᙱᓂᒃ ᐊᑐᙱᑦᑐᖅ ᐅᕝᕙᓘᓐᓃᑦ ᐅᓱᕐᒧᑦ  
   ᐴᕐᒥᒃ ᐊᑐᖅᑎᑦᑎᕙᙱᑦᑐᒥᒃ? 

2. ᓇᓕᐊ ᓯᖓᐃᑦᑕᐃᓕᒪᒍᑏᑦ ᑐᑭᖃᑦᑎᐊᓛᖑᕙᑦ ᐃᓐᓇᓵᕐᓄᑦ ᐊᑐᖅᑕᐅᓗᑎᑦ ᐊᒻᒪᓗ  
  ᓱᒻᒪᑦ?  ᑭᐅᔾᔪᑎᐅᒍᓐᓇᖅᑐᑦ ᐅᑯᐊᖑᕗᑦ:

 o ᐅᓱᕐᒧᑦ ᐴᑦ ᐱᔭᕆᐊᑭᓛᖑᔪᑦ ᐊᒻᒪᓗ ᐊᑐᐃᓐᓇᐅᒪᓛᖑᓪᓗᑎᑦ 
ᓯᖓᐃᓕᖅᑕᐃᓕᒪᒍᑎᐅᓗᑎᑦ.  ᐅᓱᕐᒧᑦ ᐴᑦ ᓯᖓᐃᓕᖅᑕᐃᓕᒪᑎᑦᑎᒍᑎᐅᕗᑦ 
ᐊᐃᑉᐸᕇᓐᓂᒃᑯᑦ ᖁᐱᕐᕆᑦᑕᐃᓕᒪᒍᑕᐅᓯᓐᓈᕈᓐᓇᖅᑐᑎᓪᓗ. 

3. ᖃᓄᖅ ᐱᒻᒪᕆᐅᑎᒋᕙ ᐊᖑᒧᑦ ᐱᖃᑕᐅᓗᓂ ᐊᕐᓇᑉ ᓯᖓᐃᓕᖅᑕᐃᒪᒍᑎᓂᑦ  
  ᐊᑐᖅᑎᓪᓗᒍ?  ᑭᐅᔾᔪᑕᐅᔪᓐᓇᖅᑐᑦ ᐅᑯᐊᖑᕗᑦ:

 o ᐱᒻᒪᕆᐊᓘᕗᖅ.  ᐊᖑᑎ ᖃᐅᔨᒪᔭᕆᐊᓕᒃ ᐱᖃᓐᓈᖓ ᐊᓯᐊᓂᒃ ᓯᖓᐃᓕᓇᙱᑦᑐᓂᑦ 
ᐊᑐᕐᒪᖔᖅ, ᐊᒻᒪ ᐊᑐᕈᓂ, ᐊᑐᑦᑎᐊᖃᑦᑕᕋᓗᐊᕐᒪᖔᒍ.  ᐱᔪᒪᙱᑎᓪᓗᒋᑦ 
ᓯᖓᐃᓕᖅᑐᖃᓕᕐᓂᕈᓂ ᐊᑦᑐᐃᓂᖃᕈᓐᓇᕐᒪᑦ ᐱᖃᓐᓈᕇᓐᓂᖏᓐᓂᒃ. 

4. ᐊᑲᐅᒃᓴᓂᖅᓴᐅᕕᑦ ᐅᖃᐅᓯᕆᓗᖑ ᐊᒻᒪᓗ ᐊᑐᕐᓗᓂ ᓯᖓᐃᓕᕐᓇᖏᑦᑐᓂᒃ ᒫᓐᓇ  
  ᖃᐅᔨᒪᓂᖅᓴᐅᓕᕋᕕᑦ ᑕᒪᒃᑯᓂᖓ?  ᓱᒻᒪᑦ?  

ᐃᒻᒥᓂᒃ ᐊᓯᒥᓂᓪᓗ ᐃᒃᐱᒋᑦᑎᐊᕐᓂᖅ ᐊᐃᑉᐸᕇᖕᓂᒃᑯᑐᐊᖑᓐᖏᑦᑐᖅ

5. ᖃᓄᐃᑦᑑᕙ ᒪᕐᕉᒃ ᐊᐃᑉᐸᕇᓐᓂᒃᑯᑦ ᖁᐱᕐᕆᑦᑕᐃᓕᒍᑎᐅᔫᒃ?  ᑭᐅᔪᓐᓇᖅᑐᑦ ᐅᑯᓂᖓ: 

 o ᐊᐃᑉᐸᕇᑦᑕᐃᓕᓗᓂ (ᐊᐃᑉᐸᖃᖏᓪᓗᓂ)

6. ᖃᓄᐃᑦᑑᕙᑦ ᐱᖓᓱᑦ ᖃᓄᐃᓕᐅᕆᐊᓕᑦᑎᑦ ᐊᐃᕐᐸᕇᓐᓂᒃᑯᑦ  
  ᖁᐱᕐᕆᓯᒪᓇᓱᒋᓐᓂᕈᕕᑦ? ᑭᐅᔪᓐᓇᖅᑐᑦ ᐅᑯᓂᖓ:

 o ᐋᓐᓂᐊᕕᓕᐊᑲᐅᑎᒋᓗᑎᑦ ᖃᐅᔨᓴᖅᑕᐅᒋᐊᖅᑐᕐᓗᑎᑦ. 

 o ᐃᓅᓕᓴᖅᑕᐅᓗᑎᑦ ᐊᐃᑉᐸᕇᓐᓂᒃᑯᑦ ᖁᐱᕐᕆᓯᒪᓇᓱᒍᕕᑦ. 

 o ᖃᐅᔨᒃᑲᕐᓗᒍ(ᒋᒃ)(ᒋᑦ) ᐊᐃᑉᐸᒥᓂᖅᑎᑦ ᐊᒻᒪᓗ ᑐᓴᖅᑎᓪᓗᒋᑦ 
ᖃᐅᔨᓴᖅᑕᐅᒋᐊᖃᕐᒪᑕ ᐊᐃᑉᐸᕇᓐᓂᒃᑯᑦ ᖁᐱᕐᕆᓯᒪᙱᒃᑲᓗᐊᕐᒪᖔᑕ.

7.  ᑭᓱ ᐱᒡᒐᓇᓛᖑᓱᒋᕕᒋᑦ ᐊᐃᕐᐸᕇᓐᓂᒃᑯᑦ ᖁᐱᕐᕆᓯᒪᓗᑎᑦ?  ᑭᐅᔭᐅᔪᓐᓇᖅᑐ ᐅᑯᐊ: 

 o ᑲᙳᑎᓪᓗᑎᑦ ᐃᐱᐅᓱᒋᓕᕐᓗᑎᓪᓗ

 o ᐊᐃᑉᐸᕇᔭᓂ (ᓃᒃᑭᒃ) (ᓂᖅᑎᑦ) ᐅᖃᐅᑎᓗᒍ(ᒋᒃ)(ᒍᒃ) 

 o ᑲᑉᐱᐊᓱᓗᐊᕐᓗᓂ ᐃᓅᓕᓴᖅᑕᐅᔪᒪᓗᓂ.  

8. ᖃᓄᐃᑦᑑᕙᑦ ᓴᖅᑭᓲᑦ ᑎᒥᑉ ᖃᓄᐃᓲᖑᓂᖏᑦ ᐊᐃᑉᐸᕇᓐᓂᒃᑯᑦ ᖁᐱᕐᕆᓯᒪᔪᑦ?  
  ᖃᐅᔨᒪᒋᐊᕆᑦ ᐃᓕᓐᓂᐊᖅᑏᑦ ᑐᑭᓯᐅᒪᒐᓗᐊᕐᒪᖔᑕ ᖃᐅᔨᔭᒃᓴᐅᒍᓐᓇᓲᖑᙱᒻᒪᑕ,  
  ᑭᓯᐊᓂᓕ ᑭᐅᔪᓐᓇᕆᓪᓗᑎᑦ ᐅᑯᓂᖓ:   

 o ᖁᐃᓪᓗᓂ ᐋᓐᓂᓇᖅᑐᖅ

 o ᐊᑯᐊᙳᔪᑦ

 o ᐅᓱᖏᓐᓂᑦ ᐲᔭᔭᐃᔪᑦ

 o ᐋᓐᓂᓲᑦ ᐊᕐᓇᐃᑦ ᐊᐃᑉᐸᖃᓕᕋᐃᒻᒪᑕ

 o ᐃᔾᔪᖏᒃ ᐋᓐᓂᐊᔫᒃ ᐊᖑᑏᑦ

 o ᐋᓐᓂᐊᔪᑦ, ᐳᕕᑦᑐᑦ ᐃᔾᔪᑎᑦ

9.  ᐅᓱᕐᒧᑦ ᐴᕐᒥᒃ ᐊᑐᙱᓪᓗᑎᑦ ᐊᐃᑉᐸᖃᓕᕈᕕᑦ, ᓱᒻᒪᑦ ᐱᒻᒪᕆᐅᕙ ᖃᐅᔨᓴᖅᑕᐅᓗᓂ  
  ᖁᐱᕐᕆᓯᒪᒻᒪᖔᖅᐱᑦ ᐱᑕᖃᕆᐊᖓᓂᒃ ᓴᖅᑭᔮᙱᒃᑲᓗᐊᕈᑎᑦ?  ᑭᐅᔾᔪᑎᒋᔭᐅᔪᓐᓇᖅᑐᑦ ᐅᑯᐊ:

 o ᐊᒥᓱᑦ ᐊᐃᑉᐸᕇᓐᓂᒃᑯᑦ ᖁᐱᕐᕆᒍᑕᐅᓲᑦ ᓴᖅᑭᓲᖑᙱᒻᒪᑕ ᑎᒥᒃᑯᑦ,  
ᑭᓯᐊᓂᓕ ᐊᐃᑦᑑᑕᐅᔪᓐᓇᖅᑐᑎᑦ ᐊᓯᖕᓄᑦ, ᐊᒻᒪᓗ ᐊᑯᓂᐅᔪᒧᑦ 
ᐋᓐᓂᐊᕐᓇᓕᕈᑕᐅᔪᓐᓇᖅᑐᑎᑦ, ᐊᓪᓛᑦ ᓯᖓᐃᓕᕈᓐᓇᐃᓕᔪᖃᓲᖅ. 

10. ᖃᓄᐃᓕᐅᕐᓗᓂ ᑕᐃᒪ ᓴᐳᑎᓯᒪᓪᓐᓚᑦᑖᕈᓐᓇᖅᐱᑦ ᑯᔭᓐᓂᒃᑯᑦ ᖁᐱᕐᕆᑦᑕᐃᓕᓗᑎᑦ  
  ᓯᖓᐃᓕᖅᑕᐃᓕᓗᑎᓪᓗ?  ᑭᐅᔾᔪᑎᐅᔪᓐᓇᖅᑐᑦ ᐅᑯᐊ: 

 o ᐊᐃᑉᐸᖃᖃᑦᑕᖏᓪᓗᓂ.  ᖃᓄᐃᙱᓪᓚᕆᒃᐳᖅ ᑕᐃᒪᐃᒃᑯᕕᑦ ᐊᐃᑉᐸᐃᓪᓗ, 
ᐊᐃᑉᐸᖃᖃᑦᑕᖏᓪᓗᓯᒃ.  ᐃᑉᐱᒋᖃᑦᑕᐅᑎᑦᑎᐊᕆᐊᖃᖅᑐᓯ ᖃᓄᑐᐃᓐᓇᖅ 
ᐃᓱᒪᓕᐅᖅᑐᖃᕐᓂᕋᓗᐊᖅᐸᑦ ᖃᓄᐃᒃᓴᖏᓪᓗᓯᒃ ᐃᓱᒪᓕᐅᕐᓂᓯᖕᓂᒃ, ᐊᒻᒪᓗ 
ᐃᖅᑲᐅᒪᓗᑎᑦ, ᐃᓄᐃᑦ ᐊᓯᔾᔩᒍᓐᓇᕐᒪᑕ ᐃᓱᒪᓕᐊᒥᓂᖏᓐᓂᒃ ᑯᔭᒍᒪᒻᒪᖔᕐᒥᒃ 
ᐊᐃᑉᐸᖃᕈᒪᖏᒻᒪᖔᕐᒥᓘᓂᑦ.

 o ᖃᑯᕈᔪᒃᑐᒥᒃ ᐊᐅᖕᒥᓘᓐᓃᑦ ᐅᓱᒻᒥᒃ  
ᐅᑦᑐᓂᓪᓗ ᐲᖅᑐᖃᖃᑦᑕᖅᑐᖅ

 o ᐊᐅᓈᖃᑦᑕᖅᑐᑦ  
ᐊᐅᓈᕐᕕᒋᙱᑕᖏᓐᓂᒃ ᐊᕐᓇᐃᑦ

 o ᐋᓐᓂᐊᔪᑦ, ᐳᕕᑦᑐᑦ ᐃᔾᔪᑎᑦ
 o ᐊᓇᖅᑐᑎᑦ ᐋᓐᓂᓲᑦ 

 o ᐃᑎᖏᑦ ᐅᖏᓚᖃᑦᑕᖅᑐᑦ 

 o ᐅᓱᕐᒧᑦ ᐴᕐᓂᑦ ᐊᑐᕐᓗᑎᑦ 

ᑐᓂᐅᖅᑲᒐᖅ 1

ᓯᖓᐃᓕᖅᑕᐃᓕᒪᒍᑏᑦ
ᖃᓄᐃᑦᑑᓂᖓ ᖃᓄᖅ  

ᐊᑐᖅᑕᐅᓲᖑᕙ?
ᓯᖓᐃᓕᖅ-
ᑕᐃᓕᒪᓇᖅᐸ 
ᖃᓄᑎᒋ?

ᖃᑦᑎᕌᖅᐸ ᐊᑭᖏᑦ 
ᓄᓇᕗᒥ?

ᐊᖑᒻᒧᑦ/
ᐊᕐᓇᒧᑦ ᐴᑦ 

ᐅᓱᕐᒧᑦ ᐴᑦ ᐅᓱᒃᑯᑦ 
ᐅᑦᑐᑯᓪᓗ ᐊᑐᖅᑕᐅᓲᑦ 
ᐊᒻᒪᓗ ᖃᐸᖕᒥᒃ 
ᐃᓯᖅᑎᑦᑕᐃᓕᑎᑦᑎᔪᑦ 
ᐅᑦᑐᒧᑦ.

ᐊᑐᖅᑕᐅᑦᑎᐊ- 
ᕈᑎᑦ, 
ᐊᖑᒻᒧᑦ  
ᐊᕐᓇᓄᓪᓗ ᐴᑦ  
95%−ᓂᒃ  
ᑎᑭᓪᓗᒍ  
98%−ᓄᑦ
ᓯᖓᐃᓕᑦᑕᐃ- 
ᓕᓇᖅᑎᑦᑎᔪᑦ. 

   
ᐄ’. 

ᐊᑭᖃᙱᑦᑐᖅ.  
ᐅᓱᕐᒧᑦ ᐅᑦᑐᓄᓪᓗ 
ᐴᑦ ᐊᑭᖃᙱᑦᑐᑦ 
ᑕᒪᐃᓐᓂ ᓄᓇᓖᑦ 
ᐋᓐᓂᐊᕐᕕᓕᒫᖏᓐᓂᑦ. 

ᐄᔭᒐᑦ  
ᓯᖓᐃᓕᓇᙱᑦᑐᑦ

ᐋᓐᓂᐊᓯᐅᖅᑎᒧᑦ 
ᓘᒃᑖᒧᓪᓗ ᑐᓂᔭᐅᓲᑦ 
ᐊᕐᓇᒧᑦ ᖃᐅᑕᒫᑦ 
ᑕᐃᑲᓂᒃᓴᐃᓐᓇᖅ 
ᓯᕿᙳᔭᖅ 
ᖃᑦᑎᒨᖅᑎᓪᓗᒍ 
ᐱᔭᐅᖃᑦᑕᕐᓗᑎᑦ.  
ᒪᓐᓂᒃᑯᕕᒻᒦᑦᑐᓂᑦ 
ᒪᓐᓂᓂᑦ 
ᐊᓂᑎᑦᑎᑦᑕᐃᓕᓲᑦ.

ᐊᑐᖅᑕᐅᑦᑎ- 
ᐊᕈᑎᑦ, ᐄᔭᒐᑦ 
99.9- 
ᐳᓴᓐᑎᓂᑦ 
ᓯᖓᐃᓕᖅᑎᑦ- 
ᑕᐃᓕᒪᓇᖅᑐᖅ.

ᐋᒡᒐ.
ᐊᑭᖃᙱᑦᑐᖅ 
ᓄᓇᕘᒥ ᓄᓇᑖᕐᓂᕐᒧᑦ  
ᐊᑎᓕᐅᖅᑕᐅᖃ- 
ᑕᐅᓯᒪᔪᑦ.   
ᐊᑭᖃᙱᑦᑐ  
ᐋᓐᓂᐊᕕᓕᐊᖅᑐᖅ- 
ᓯᐅᑎᓂᑦ  
ᓇᓪᓕᐅᒃᑯᒫᖅᓯ- 
ᒪᓲᕐᓄᑦ (ᓇᒻᒥᓂᖅ  
ᐋᓐᓂᐊᕕᓕᐊᖅᑐ- 
ᖅᓯᐅᑎᖃᕈᕕᑦ  
ᐅᕝᕙᓘᓐᓃᑦ  
ᐊᖓᔪᖅᑳᒃᑭᒃ).
$38 ᑕᖅᑭᒧᑦ  
ᓇᓪᓕᐅᒃᑯᒫᖅᓯᒪ- 
ᙱᒃᑯᙱᑦ 

ᓯᖓᐃᓕᖅᑕᐃᓕ-
ᒪᒍᑎ ᐅᕕᓂᒧᑦ 
ᓂᐱᑕᐅᓲᑦ
 

ᓯᖓᐃᓕᖅᑕᐃᓕᒪᒍᑎ  
ᐊᕐᓇᑉ ᐅᕕᓂᖓᓄᑦ  
ᓂᐱᑎᑕᐅᓲᑦ ᐊᒻᒪᓗ  
ᓄᖅᑲᑎᑦᑎᓲᖅ  
ᒪᓐᓂᒃᑯᕕᒻᒥᒃ ᒪᓐᓂᓂᑦ  
ᐊᓂᑎᑦᑎᑦᑕᐃᓕ- 
ᒪᓂᖓᒍᑦ.  
ᓯᖓᐃᓕᖅᑕᐃᓕᒪᒍᑎ  
ᐅᕕᓂᒧᑦ ᓂᐱᑕᐅᓲᑦ 
ᐊᓯᔾᔨᖅᑕᐅᖃᑦᑕᕆᐊᓕᒃ  
7 ᐅᓪᓗᐃᑦ  
ᐊᓂᒍᕋᐃᑉᐸᑕ.

ᐊᑐᖅᑕᐅᑦᑎ- 
ᐊᕈᓂ, ᐅᕕᓂᒧᑦ  
ᓂᐱᑎᒐᖅ  
ᓯᖓᐃᓕᖅᑕᐃ- 
ᓕᒪᒍᑎ  
99%−ᓂᒃ  
ᓯᖓᐃᓕᖅᑎᑦ- 
ᑎᑦᑕᐃᓕᒍᓐ- 
ᓇᖅᑐᖅ. 

   
ᐋᒡᒐ.

(ᐊᑭᖃᙱᑦᑐᖅ 
ᓄᓇᕘᒥ 
ᓄᓇᑖᖃᑕᐅᓯᒪᔪᓄᑦ). 



38

ᓯᖓᐃᓕᖅᑎᑦ- 
ᑎᑦᑕᐃᓕᒍᑎ
ᑲᐴᑎᒃᑯᑦ
(ᑎᐊᐳ−ᐳᕗᕕᐅᕋ)

ᑲᐱᔭᐅᓲᑦ 
12−13 ᐱᓇᓱᐊᕈᓰᑦ 
ᐊᓂᒍᕋᐃᒻᒪᑕ 
ᐊᒻᒪᓗ ᑎᒥᑉ 
ᐊᐅᓚᔪᓐᓇᐅᑎᖏᓐᓂᒃ 
ᐊᐅᓚᑦᑎᔪᖅ 
ᒪᓐᓂᒃᑯᕕᒻᒥ ᒪᓐᓂᓂᑦ 
ᐊᓂᑎᑦᑎᑦᑕᐃᓕᒪᓪᓗᓂ. 

ᑲᐴᑎ 
99.7%−ᓂᒃ 
ᓯᖓᐃᓕᑎᑦ-
ᑎᑦᑕᐃᓕᒍᓐᓇ-
ᖅᑐᖅ. 

 ᐋᒡᒐ.
$46 ᑲᐱᔭᐅᓗᓂ 
ᓇᓪᓕᐅᒃᑯᒫᖅᓯᒪᙱ- 
ᑦᑐᓄᑦ (ᐊᑭᖃᙱᑦᑐᖅ  
ᓄᓇᕘᒥ  
ᓄᓇᑖᖃᑕᐅᓯᒪᔪᓄᑦ) 

ᐃᓪᓕᐊᑉ
ᐹᖓᓄᒃ
ᓯᒥᑎᔾᔪᑎ
(ᓄᕙᓯᒥᑦᑎᔾᔪᑦ) 

ᐃᓕᓐᓂᐊᑉ ᐹᖓᓄᑦ  
ᓯᒥᑎᔾᔪᑎ, ᑎᒥᑉ 
ᐊᐅᓚᔪᓐᓇᐅᑎᖏᓐᓂᑦ  
ᒪᓐᓂᓂᒃ  
ᐊᓂᔪᖃᕐᓂᐊᙱᒻᒪᑦ.   
ᐊᕐᓇᐃᑦ ᐊᑐᓲᖏᑦ  
ᑕᒪᒃᑯᐊ ᐱᖓᓱᓄᑦ  
ᐱᓇᓱᐊᕈᓯᕐᓄᑦ ᐊᒻᒪᓗ 
ᐲᖅᓯᒪᔭᐅᓲᖑᓪᓗᑎᑦ 
ᐱᓇᓱᐊᕈᓯᕐᒧᑦ. 

ᐊᑐᖅᑕᐅᑦᑎ-
ᐊᕈᓂ, ᐅᕕᓂᒧᑦ 
ᓂᐱᑎᒐᖅ 
ᓯᖓᐃᓕᖅᑕᐃ-
ᓕᒪᒍᑎ 
99.7%−ᓂᒃ 
ᓯᖓᐃᓕᖅᑎᑦ-
ᑎᑦᑕᐃᓕᒍᓐᓇ-
ᖅᑐᖅ. 

ᐋᒡᒐ.
$34 ᑕᖅᑭᒧᑦ 
(ᐊᑭᖃᙱᑦᑐᖅ 
ᓄᓇᕘᒥ 
ᓄᓇᑖᖃᑕᐅᓯᒪᔪᓄᑦ)

ᐃᓪᓕᐊᕐᒨᖅᑕᐅᓲᑦ 
ᓯᖓᐃᓕᖅᑕᐃ-
ᓕᒪᒍᑏᑦ

ᐃᓗᐊᓅᖅᑕᐅᓪᓗᑎᑦ 
ᐃᓪᓕᐊᕐᒧᑦ 
ᐋᓐᓂᐊᓯᐅᖅᑎᒧᑦ, 
ᐃᓪᓕᐊᕐᒦᑎᑕᐅᓲᑦ ᑎᒥᑉ 
ᐊᐅᓚᔪᓐᓇᐅᑎᖏᓐᓂᑦ 
ᐊᓂᖅᑎᕆᔪᖅ 
ᐃᓪᓕᐊᕐᒧᑦ 
ᐃᓕᓂᐊᙱᒻᒪᑦ 
ᐊᒃᓱᕈᕐᓇᑎᑦᑎᔪᖅ 
ᖃᐸᒥᒃ ᐃᓪᓕᐊᑉ ᐹᖓᒍᑦ 
ᐃᓯᕐᓂᐊᙱᒻᒪᑦ,  
ᐅᕝᕙᓘᓐᓃᑦ ᖃᐸᒻᒥᒃ 
ᓱᕋᐃᔭᐃᓪᓚᕆᒃᑐᑎᑦ.

ᐃᓪᓕᐊᕐᒨᖅᑕ-
ᐅᓲᑦ 99.1 
ᑎᑭᑦᑐᒍ 99.8 
ᐳᓴᓐᑎᓂᑦ 
ᓯᖓᐃᓕᖅᑎᑦ-
ᑕᐃᓕᒍᑕᐅᔪᓐ-
ᓇᖅᑐᖅ. 

 ᐋᒡᒐ.
ᐅᕙᙵᑦ $67 
ᑎᑭᓪᓗᒍ $204 
(ᐊᑭᖃᙱᑦᑐᖅ 
ᓄᓇᕘᒥ 
ᓄᓇᑖᖃᑕᐅᓯᒪᔪᓄᑦ)

ᐊᐃᑉᐸᖃᖏᓪᓗᓂ ᐊᐃᑉᐸᖃᕐᓂᐊᓐᖏᑲᓚᐅᕐᒪᑦ ᑖᓐᓇᑐᐊᖅ 
ᐊᑐᖅᑕᐅᒍᓂ 
(100%−ᖑᕗᖅ 
ᑯᔭᓐᓂᒃᑯᑦ 
ᖁᐱᕐᕆᓂᐊ-
ᙱᓪᓗᑎᑦ 
ᐊᒻᒪᓗ ᐸᕐᓇᑕ-
ᐅᓯᒪᙱᑦᑐᒥᒃ 
ᓯᖓᐃᓕᕐᓇ-
ᙱᒍᑕᐅᒍᓐ-
ᓇᖅᑐᓂ

ᐄ’. 
ᐊᑭᖃᙱᑦᑐᖅ.

ᑐᓂᐅᖅᑲᒐᖅ 2

ᐊᐃᑉᐸᕇᓐᓂᒃᑯᑦ ᖁᐱᕐᕆᓇᖅᑐᑦ 
ᖃᐅᔨᓴᕈᑎᖓ ᖃᐅᔨᒪᔭᐅᓂᖏᓐᓂᑦ

ᓱᓕᕙᑦ ᓱᓕᙱᓚᓪᓘᓐᓃᑦ: ᑎᑎᕋᕐᓗᑎᑦ T-ᒥᒃ ᓱᓕᔫᒍᓂ ᐅᕝᕙᓘᓐᓃᑦ ᑎᑎᖅᓯᓗᑎᑦ F−ᒥᒃ ᓱᓕᙱᒃᑯᓂ.  

1. ᐃᓄᒃ ᖃᐅᔨᔪᓐᓇᐃᓐᓇᖅᑐᖅ ᐊᐃᑉᐸᕇᓐᓂᒃᑯᑦ ᖁᐱᕐᕆᓯᒪᒍᓂ.  
 

2. ᓈᒻᒪᑦᑐᒥᒃ ᐃᓅᓕᓴᖅᑕᐅᓗᓂ, ᑕᒪᐃᓐᓂᑦ ᐊᐃᑉᐸᕇᓐᓂᒃᑯᑦ ᖁᐱᕐᕆᓐᓇᖅᑐᑦ ᐊᓴᐱᑖᕐᓇᖅᑑᙱᑦᑐᑦ 
ᐋᖅᑭᒃᑕᐅᔪᓐᓇᖅᑐᓕᒫᑦ. 
 

3. ᐅᓱᕐᒧᑦ ᐴᕐᓂᑦ ᐊᑐᕐᓗᓂ ᐊᐃᑉᐸᕇᓐᓂᒃᑯᑦ ᖁᐱᕐᕆᑦᑕᐃᓕᑎᑦᑎᒍᓐᓇᖅᑐᑦ. 
 

4. ᖁᐱᕐᕈᑦ ᐊᐃᑉᐸᕇᓐᓂᒃᑯᑦ ᐊᐃᑦᑑᑕᐅᔪᓐᓇᖅᑐᑦ ᑎᒥᒨᕈᓐᓇᖅᑐᑦ ᑭᓯᐊᓂ ᐊᕐᓇᑉ ᐅᑦᑐᖏᒍᑦ  
ᐅᕝᕙᓘᓐᓃ ᐊᖑᑎᑉ ᐅᓱᖏᒍᑦ. 
 

5. ᐊᕐᓇᐃᑦ ᖃᐅᔨᓴᖅᑕᐅᓲᑦ ᐅᑦᑐᖏᒍᑦ ᐲᖅᓯᕕᐅᓪᓗᑎᑦ ᐃᔭᕈᕙᐅᔭᕐᓂᑦ ᖃᐅᔨᒐᔭᕐᒥᔪᑦ ᐊᐃᑉᐸᕇᓐᓂᒃᑯᑦ 
ᖁᐱᕐᕆᓯᒪᒻᒪᖔᑕ.  
 

6. ᐃᓐᓇᓵᑦ ᖃᐅᔨᓴᖅᑕᐅᒍᓐᓇᖅᑐᑦ ᐃᓅᓕᓴᖅᑕᐅᓗᑎᓪᓗ ᐊᖓᔪᖅᑳᖏᒃ ᑐᓴᖅᑎᑕᐅᓚᐅᙱᒃᑲᓗᐊᕐᓗᑎᒃ.  
 

7. ᐊᐃᑉᐸᕇᓐᓂᒃᑯᑦ ᖁᐱᕐᕆᔪᓐᓇᖏᑦᑐᑎᑦ ᐃᒻᒥᓂᒃ ᐅᓱᒃᑯᑦ ᐅᑦᑐᑯᓪᓘᓐᓃᑦ ᐊᑦᑐᐊᒍᕕᑦ, ᐅᕝᕙᓘᓐᓃᑦ 
ᑕᓯᐅᖅᓯᒍᕕᑦ, ᐅᖃᖃᑎᖃᕈᕕᑦ, ᐱᓱᖃᑎᖃᕈᙱᑦ ᓱᓗᕕᖃᑎᖃᕈᕕᓪᓘᓐᓃᑦ ᐊᐃᑉᐸᕐᓂᑦ ᖁᐱᕐᕆᓯᒪᔪᒥᒃ.  
 

8. ᐊᐃᑉᐸᕇᓐᓂᒃᑯᑦ ᖁᐱᕐᕆᓇᖅᑐᑦ ᓄᑖᖑᕗᑦ ᐋᓐᓂᐊᓕᕈᑕᐅᕙᒃᑐᑦ.  
 

9. ᐊᐃᑉᐸᕇᓐᓂᒃᑯᑦ ᖁᐱᕐᕆᓇᖅᑐᑦ ᐋᓐᓂᐊᓕᕈᑕᐅᔪᓐᓇᓪᓚᕆᒃᑐᑦ, ᐊᒻᒪᓗ ᐃᓚᖏᑦ ᑐᖁᓐᓇᖅᑑᓪᓗᑎᑦ.  
 

10. ᑕᐃᒃᑯᐊᑐᐊᖅ ᐃᓄᐃᑦ ᐅᑦᑐᒃᑯᑦ ᐊᐃᑉᐸᖃᓲᑦ ᐅᕝᕙᓘᓐᓃᑦ ᖃᓂᒃᑯᑦ ᐅᑦᑐᓂᑦ ᐅᓱᓂᓪᓘᓐᓃᑦ 
ᐱᙳᐊᖃᖅᑐᑎᑦ ᐊᐃᑉᐸᕇᓐᓂᒃᑯᑦ ᖁᐱᕐᕆᒍᓐᓇᖅᑐᑦ.  

11. ᐊᐃᑉᕇᓐᓂᒃᑯᑦ ᖁᐱᕐᕆᓯᒪᒍᕕᑦ, ᐃᓅᓕᓴᖅᑕᐅᓴᕋᐃᓐᓂᖅᓴᐅᒍᕕᑦ, ᐱᐅᓯᓪᓚᑦᑖᕈᓐᓇᑦᑎᐊᓂᖅᓴᐅᒐᔭᖅᑐᑎᑦ. 
 

12. ᐊᕐᓇᖅ ᐄᔭᒐᖅᑐᖅ ᓯᖓᐃᓕᖅᑕᐃᓕᒍᑎᒥᒃ ᐊᐃᑉᐸᓂ ᐅᓱᕐᒧᑦ ᐴᕐᒥᒃ ᐊᑐᖁᔨᒋᐊᓕᒃ ᐊᐃᑉᐸᕇᓐᓂᒃᑯᑦ 
ᖁᐱᕐᕆᑦᑕᐃᓕᖁᓪᓗᒍ. 
 

13. ᐊᐃᑉᐸᕇᓐᓂᒃᑯᑦ ᖁᐱᕐᕆᕕᒃᓴᐅᒻᒥᔪᖅ ᐃᓚᖏᓐᓂᑦ ᑯᓂᒃᓴᓂᒃᑯᑦ. 
 

14. ᖃᓂᒃᑯᑦ ᐅᑦᑑᓐᓂᒃ ᐅᓱᒻᒥᓘᓐᓃᑦ ᐱᙳᐊᖃᕐᓗᓂ ᐊᑦᑕᓇᙱᑦᑐᖅ ᐊᐃᑉᐸᖃᕐᓗᓂ ᐋᓐᓂᐊᓕᕐᓂᐊᙱᓐᓇᕕᑦ. 
 

15. ᐃᓄᐃᑦ ᖃᐅᔨᒪᓲᑦ ᐊᐃᑉᐸᕇᓐᓂᒃᑯᑦ ᖁᐱᕐᕆᓯᒪᒻᒪᑕ ᒪᕐᕉᒃ ᐅᓪᓘᒃ ᑎᑭᑦᑐᒍ ᐅᓪᓗᑦ ᑕᓪᓕᒪᓄᑦ 
ᖁᐱᕐᕆᓚᐅᖅᑎᓪᓗᒋᑦ ᖃᐅᔨᒐᒃᓴᓕᐅᓲᖑᒻᒪᑕ ᖁᐱᕐᕆᓯᒪᒻᒪᑕ. 
 

16. ᐱᒻᒪᕆᐅᓛᖑᔪᖅ ᐊᐃᑉᐸᕇᓐᓂᒃᑯᑦ ᖁᐱᕐᕆᓯᒪᓇᓱᒋᒍᕕᑦ ᑐᓴᖅᑎᓪᓗᒍ ᐊᐃᑉᐸᕆᕙᒃᑕᑎᑦ ᑯᔭᖃᑦᑕᖅᑕᑎᑦ.

ᐊᐃᑉᐸᕇᓐᓂᒃᑯᑦ ᖁᐱᕐᕆᓇᖅᑐᑦ ᑐᑭᓯᒋᐊᕈᑎᖏᑦ: ᓱᓕᕙ ᓱᓕᙱᓚᕐᓘᓐᓃᑦ? 

1. ᐃᓄᒃ ᖃᐅᔩᓐᓇᕈᓐᓇᓲᖅ ᐊᐃᑉᐸᕇᓐᓂᒃᑯᑦ ᖁᐱᕐᕆᓯᒪᓐᓂᕈᓂ.  

ᓱᓕᙱᑦᑐᖅ.  ᐃᓄᐃᑦ ᑯᔭᓐᓂᒃᑯᑦ ᖁᐱᕐᕆᒍᓐᓇᓲᑦ ᖁᐱᕐᕈᓲᓪᓗ ᑎᒥᒥᒍᑦ ᖃᐅᔨᒐᒃᓴᐅᙱᑦᑐᑎᑦ.  ᐊᕐᓇᐃᑦ 
ᑯᔭᓐᓂᒃᑯᑦ ᖁᐱᕐᕆᓯᒪᒍᓐᓇᖅᑐᑦ ᖃᐅᔨᔭᒃᓴᐅᙱᓪᓗᑎᑦ ᑖᒃᑯᐊ ᕿᑐᕐᖏᐅᕈᓐᓇᐅᑎᖏᑦ ᐃᓗᐊᓃᒻᒪᑕ  
ᑎᒥᖏᑕ, ᑭᓯᐊᓂᓕ ᐊᖑᑏᑦ ᐃᓚᖏᓐᓂᑦ ᖁᐱᕐᕆᓯᒪᔪᑦ, ᓲᕐᓗ ᑲᓚᒥᑎᐊᒥᒃ, ᖃᐅᔨᔪᓐᓇᕋᔭᙱᒻᒥᔪᑦ 
ᖁᐱᕐᕆᓯᒪᒍᑎᑦ.  ᐃᓄᐃᑦ ᐊᐃᑦᑐᖅᑕᐅᓯᒪᔪᑦ ᐊᓴᐱᕈᕈᓐᓇᖅᑐᒥᒃ ᖁᐱᕐᕈᒥᒃ, ᐊᓴᐱᕈᓲᖅ, ᐊᑯᓂᐅᔪᖅ 
ᖃᐅᔨᔭᒃᓴᐅᒍᓐᓇᙱᑦᑑᓲᖅ, ᐊᕐᕌᒍᒐᓴᓐᓄᓘᓐᓃᑦ, ᖁᐱᕐᕆᓯᒪᓕᕋᓗᐊᖅᑎᓪᓗᒋᑦ.

2. ᓈᒻᒪᑦᑐᒥᒃ ᐃᓅᓕᓴᖅᑕᐅᓗᓂ, ᑕᒪᐃᓐᓂᑦ ᐊᐃᑉᐸᕇᓐᓂᒃᑯᑦ ᖁᐱᕐᕆᓐᓇᖅᑐᑦ ᐊᓴᐱᑖᕐᓇᖅᑑᙱᑦᑐᑦ 
ᐋᖅᑭᒃᑕᐅᔪᓐᓇᖅᑐᓕᒫᑦ.

ᓱᓕᙱᑦᑐᖅ.  ᕼᐅᐱᔅ ᐊᒻᒪᓗ ᐃᐸᐊ (ᐃᓄᓐᓄᑦ ᐹᐱᓗᒪ ᐊᐃᑦᑐᖅᑕᐅᔪᓐᓇᖅᑐᖅ, ᐅᑦᑐᒃᑯᑦ ᐅᓱᒃᑯᓘᓐᓃᑦ  
ᐅᙳᑖᕐᓇᖅᑐᖅ) ᒪᕐᕉᒻᒪᑎᒃ ᐊᐃᑉᐸᕇᓐᓂᒃᑯᑦ ᖁᐱᕐᕆᒍᑕᐅᓲᒃ ᐋᓐᓂᐊᓕᕈᑕᐅᓲᖑᓪᓗᑎᑦ 
ᐃᓅᓕᓴᖅᑕᐅᔪᓐᓇᙱᑲᓚᐅᖅᑐᑦ.

ᒪᕐᕉᒻᒪᑎᒃ ᑲᐱᔭᐅᒍᓐᓇᕈᑏᒃ ᐊᐃᑦᑐᖅᑕᐅᒍᓐᓇᓂᐊᙱᒻᒪᑕ ᐃᓄᐃᑦ ᐃᐹᐃ−ᒧᑦ ᐅᙳᑖᕐᓇᖅᑐᒧᑦ 
ᐊᑐᖅᑕᐅᔪᓐᓇᖅᑑᒃ ᑲᓇᑕᒥ: ᒑᑎᓯᐅᓪ ᐊᒻᒪᓗ ᓱᕚᕆᒃᔅ−ᒥ ᑕᐃᔭᐅᔫᒃ.

ᑖᓐᓇ ᒑᑎᓯᐅᓪ ᓴᐳᔾᔨᒍᑎᓕᒃ ᑎᓴᒪᓂᒃ ᐅᙳᑖᕐᓇᖅᑐᒥᒃ ᖁᐱᕐᕈᒥᒃ: ᒪᕐᕉᒃ 70ᐳᓴᓐᑎᓂᒃ ᑕᒪᐃᓐᓂᑦ ᐃᓪᓕᐊᑉ 
ᐹᖓᓂᒃ ᑳᓐᓱᑖᕈᑕᐅᓲᖑᓪᓗᓂ (ᐊᐹᐊ-16 ᐊᒻᒪᓗ ᐊᐹᐊ-18), ᒪᕐᕉᒃ 90-ᐳᓴᓐᑎᓂᒃ ᐊᒻᒪᓗ ᓱᔮᕆᒃᔅ  
ᐊᖑᑎᓄᑦ ᐅᙳᑖᕐᓇᖅᑐᑦ ᐊᒻᒪᓗ ᐊᕐᓇᓄᑦ (ᐊᐹᐊ-6 ᐊᒻᒪᓗ ᐊᐹᐊ−11).  ᖃᓄᐃᒋᔭᐅᙱᑐᑦ ᐊᕐᓇᓄᑦ 
ᐊᑐᖅᑕᐅᒍᑎᑦ ᐊᒻᒪᓗ ᐊᖑᑎᓄᑦ ᐅᑭᐅᓕᓐᓄᑦ 9-ᓂᑦ 26-ᓄᑦ.  ᐄᐳᕈᓪ 2011-ᖑᑎᓪᓗᒍ, ᒑᑎᓯᐅᓪ 
ᐊᑐᖅᑕᐅᒍᓐᓇᕐᓂᕋᖅᑕᐅᓕᓚᐅᖅᓯᒪᔪᖅ ᐊᕐᓇᓄᑦ ᐅᑭᐅᓕᓐᓄᑦ 45-ᓄᑦ ᑎᑭᑦᑐᒍ.

ᓱᕚᕆᒃᔅ ᓴᐳᔾᔨᒍᓐᓇᖅᑐᖅ ᒪᕐᕉᓐᓂᒃ ᐅᙳᑖᕐᓇᖅᑐᓂᑦ ᖁᐱᕐᕈᓂᑦ 70−ᐳᓴᓐᑎᓂᑦ ᑕᒪᐃᓐᓂᑦ ᐃᓪᓕᐊᑉ ᐹᖓᒍᑦ 
ᑳᓐᓱᑖᕈᑕᐅᓲᕐᒥᒃ (ᐊᐹᐊ-16 ᐊᒻᒪᓗ ᐊᐹᐊ-18).  ᐊᑐᖅᑕᐅᔪᓐᓇᖅᑎᑕᐅᔪᖅ ᐊᕐᓇᓄᑦ ᐅᑭᐅᓕᓐᓄᑦ 10-ᓂᒃ 25−ᓄᑦ.  
ᐊᐱᕆᓗᒍ ᐋᓐᓂᐊᓯᐅᖅᑏᑦ ᐅᙳᑖᕐᓇᙱᑦᑐᑦ ᑲᐱᔭᐅᔾᔪᑎ ᐃᓕᖕᓄᑦ ᓈᒻᒪᒻᒪᖔᖅ.  ᑐᑭᓯᒋᐊᒃᑲᓐᓂᕈᒪᓐᓂᕈᕕᑦ, 
ᖃᐅᔨᖏᐊᕐᓗᑎᑦ ᐅᕗᖓ http://www.phac-aspc.gc.ca/std-mts/hpv-vph/hpv-vph-vaccine-eng.php. 

ᑐᑭᓯᒋᐊᒃᑲᓐᓂᕈᒪᓐᓂᕈᕕᑦ ᖃᓄᐃᑦᑑᓲᖑᓂᖏᓐᓂᑦ ᐊᒻᒪᓗ ᐃᓅᓕᓴᕈᑕᐅᓂᖏᓐᓂᑦ ᐅᙳᑖᕐᓇᖅᑐᑦ ᐊᒻᒪᓗ 
ᕼᐅᐱᕐᔅ, ᑕᑯᓂᐊᕐᓗᒍ ᐱᓕᕆᔨᖏᑦ ᐊᐃᑦᑑᑕᐅᔪᓐᓇᖅᑐᑦ ᐊᐅᓚᑕᐅᕝᕕᖏᑦ ᐊᒻᒪᓗ ᐊᐃᑦᑐᐃᓇᖅᑐᓂᑦ 
ᓄᖅᑲᑎᑦᑎᓇᓱᒃᑏᑦ: http://www.cdc.gov/. 

ᓄᓇᕗᑦ ᐃᓄᓐᓄᑦ ᑭᒃᑯᑐᐃᓐᓇᕐᓂᑦ ᐊᑭᓖᒋᐊᖃᖅᑎᑦᑎᒋᑦᑐᒥᒃ ᑲᐱᓯᒍᓐᓇᑎᑦᑎᔪᖅ ᑖᒃᑯᓄᖓ ᐅᙳᑖᕐᓇᖅᑐᓄᑦ 
ᐊᕐᓇᓄᑦ ᐅᑭᐅᓕᓐᓂᒃ ᖁᑦᑎᓐᓂᓖᑦ 6-ᓂᑦ.  ᓄᓇᕗᒥ, ᒑᑎᓯᐅᓪ ᐊᑐᖅᑕᐅᓲᖑᕗᖅ ᑲᐱᔭᐅᔾᔪᑎᖏᓐᓄᑦ.

ᑐᓂᐅᖅᑲᒐᖅ 3 

ᐊᐃᑉᐸᕇᓐᓂᒃᑯᑦ ᖁᐱᕐᕆᓇᖅᑐᑦ 
ᖃᐅᔨᓴᕈᑎᖓ ᖃᐅᔨᒪᔭᐅᓂᖏᓐᓂᑦ

3. ᐅᓱᕐᒧᑦ ᐴᕐᓂᑦ ᐊᑐᕐᓗᓂ ᐊᐃᑉᐸᕇᓐᓂᒃᑯᑦ ᖁᐱᕐᕆᑦᑕᐃᓕᑎᑦᑎᒍᓐᓇᖅᑐᑦ.

ᓱᓕᔪᖅ.  ᐅᓱᕐᒧᑦ ᐴᑦ ᐊᐃᑉᐸᕇᓐᓂᒃᑯᑦ ᖁᐱᕐᕆᑦᑕᐃᓕᑎᑦᑎᒍᓐᓇᕐᒪᑕ, ᑭᓯᐊᓂᓕ ᐊᑐᖅᑕᐅᑦᑎᐊᖃᑦᑕᕆᐊᓖᑦ.  
ᐅᓱᕐᒧᑦ ᐴᑦ 100−ᐳᓴᓐᑎᑎᒍᑦ ᓴᐳᒻᒥᑦᑎᒍᓐᓇᖏᒻᒥᔪᑦ ᐃᓛᓐᓂᒃᑯᑦ ᓱᕋᒍᓐᓇᕐᒪᑕ ᐲᕐᓗᑎᓪᓘᓐᓂᑦ 
ᐊᐃᑉᐸᕇᓐᓂᒃᑯᑦ.  ᐊᒻᒪᓗᑦᑕᐅᖅ ᐅᓱᕐᒧᑦ ᐴᑦ ᓴᐳᔾᔩᓐᓇᓲᖑᙱᑦᑐᑦ ᐊᐃᕐᐸᖃᖅᑐᖃᖅᑎᓪᓗᒍ 
ᖁᐱᕐᕆᓇᖅᑐᓂᑦ, ᓲᕐᓗ ᕼᐅᐱᔅ, ᐅᙳᑖᕐᓇᖅᑐᑦ, ᐊᒻᒪᓗ ᓯᐱᓕᔅ.  ᐅᓱᕐᒧᑦ ᐴᑦ ᐅᓕᓯᓯᒪᐃᓐᓇᕈᓐᓇᖏᒻᒪᑕ 
ᑕᒪᐃᓐᓂᓕᒫᖅ.  ᐊᑦᑕᓇᖅᑕᐃᓕᖁᓪᓗᑎᑦ, ᐱᒻᒪᕆᐅᕗᖅ ᖃᐅᔨᒪᒍᕕᑦ ᐊᐃᑉᐸᕇᕙᒃᑕᐃᑦ 
ᖃᐅᔨᓴᖅᑕᐅᓯᒪᒐᓗᐊᕐᒪᖔᖅ ᐊᐃᑉᐸᕇᓐᓂᒃᑯᑦ ᖁᐱᕐᕆᓇᖅᑐᓂᑦ ᐊᐃᑉᐸᕇᓚᐅᓐᖏᓐᓂᕐᓂᑦ.

4. ᖁᐱᕐᕈᑦ ᑯᔭᓐᓂᒃᑯᑦ ᐊᐃᑦᑑᑕᐅᔪᓐᓇᖅᑐᑦ ᑎᒥᒨᕈᓐᓇᖅᑐᑦ ᑭᓯᐊᓂ ᐊᕐᓇᑉ ᐅᑦᑐᖏᒍᑦ ᐅᕝᕙᓘᓐᓃ 
ᐊᖑᑎᑉ ᐅᓱᖏᒍᑦ.

ᓱᓕᙱᑦᑐᖅ.  ᐊᐃᑉᐸᕇᓐᓂᒃᑯᑦ ᖁᐱᕐᕈᐃᑦ (ᖁᐱᕐᕈᑦ ᐊᒻᒪᓗ ᐊᐃᑦᑑᑕᐅᓲᑦ) ᑎᒥᒨᕈᓐᓇᕐᒥᔪᑦ 
ᓇᓕᐊᒍᑐᐃᓐᓇᖅ ᑎᒥᒃᑯᑦ ᐊᓂᖅᑎᕆᓇᖅᑐᒥᒃ, ᓲᕐᓗ ᐅᑦᑐᒃᑯᑦ, ᐅᓱᒃᑯᑦ, ᖃᓂᒃᑯᑦ, ᐊᒻᒪᓗ ᐃᓛᓐᓂᒃᑯᑦ, ᐃᔨᒃᑯᑦ.  
ᐊᓴᐱᑖᕐᓇᖅᑐᓪᓗ ᑎᒥᒨᕈᓐᓇᕐᒥᔪᑦ ᐊᐅᒻᒨᕈᑎᑦ ᑲᑐᔾᔨᔪᖃᖅᑎᓪᓗᒍ ᐋᙵᔮᕐᓇᖅᑐᓂᒃ ᑲᐴᑎᓂᒃ. 

5. ᐊᕐᓇᐃᑦ ᖃᐅᔨᓴᖅᑕᐅᓲᑦ ᐅᑦᑐᖏᒍᑦ ᐲᖅᓯᕕᐅᓪᓗᑎᑦ ᐃᔭᕈᕙᐅᔭᕐᓂᑦ ᖃᐅᔨᒐᔭᕐᒥᔪᑦ 
ᐊᐃᑉᐸᕇᓐᓂᒃᑯᑦ ᖁᐱᕐᕆᓯᒪᒻᒪᖔᑕ. 

ᓱᓕᙱᑦᑐᖅ.  ᐃᓪᓕᐊᑉ ᐹᖓᒍᑦ ᖃᐅᔨᓴᖅᑕᐅᓲᑦ ᑳᓐᓱᖃᓕᙱᒃᑲᓗᐊᕐᒪᖔᑕ ᐊᒻᒪᓗ ᕼᐅᐱᔅᒥᒃ 
ᖁᐱᕐᕆᓯᒪᒻᒪᖔᑕ ᖃᐅᔨᓴᖅᑐᑎᑦ, ᑭᓯᐊᓂᓕ ᐱᖃᓯᐅᔾᔨᖏᑦᑐᑦ ᐊᓯᖏᓐᓂᒃ ᐊᐃᕐᐸᕇᓐᓂᒃᑯᑦ 
ᖁᐱᕐᕈᓂᒃ ᖃᐅᔨᓴᖅᑕᐅᓗᑎᑦ.  ᐊᕐᓇᖅ ᐊᐃᑉᐸᕇᓐᓂᒃᑯᑦ ᖁᐱᕐᕆᒍᓐᓇᖅᑐᒥᓂᐅᓱᒋᒍᓂ ᐊᐱᕆᒋᐊᓕᒃ 
ᐋᓐᓂᐊᓯᐅᖅᑎᖓᓂᒃ ᐊᐃᑉᐸᕇᓐᓂᒃᑯᑦ ᖁᐱᕐᕆᓯᒪᒻᒪᖔᖅ ᖃᐅᔨᓴᖅᑕᐅᔪᒪᓗᓂ.  ᑕᒪᐃᓐᓂᑦ 
ᖃᐅᔨᓴᖅᑕᐅᓗᓂ ᐊᐃᑉᐸᕇᓐᓂᒃᑯᑦ ᖁᐱᕐᕆᓯᒪᒻᒪᖔᖅ ᖃᓄᐃᑦᑐᑐᐃᓐᓇᕐᓂᑦ, ᓘᒃᑖᖅ ᐃᒪᐃᓕᐅᕋᔭᖅᑐᖅ:

 o ᐊᐅᖏᖅᓯᓗᓂ ᖃᐅᔨᓴᕐᓂᐊᕐᒪᑦ ᐊᓴᐱᕈᕈᓐᓇᖅᑐᒥᒃ ᐊᐃᑦᑐᖅᑕᐅᓯᒪᒻᒪᖔᖅ, ᓯᐱᓕᔅ,  
  ᐊᒻᒪᓗ ᑎᖑᕐᓗᓕᕐᓇᖅᑐᖅ ᖃᕋᓴᒃᑯᓘᓐᓃᑦ ᐋᓐᓂᐊᓕᕐᓇᖅᑐᒥᒃ  
  ᐊᐃᑦᑐᖅᑕᐅᓯᒪᙱᒃᑲᓗᐊᕐᒪᖔᖅ ᖃᐅᔨᓴᕐᓗᓂ 

 o ᐃᑎᕈᕐᒥᒃ ᖃᐅᔨᓴᕐᓗᓂ ᑲᓚᒥᑎᐊ ᒑᓄᕇᔭᒥᓪᓘᓐᓃᑦ ᐊᐃᑦᑐᖅᑕᐅᓯᒪᙱᒃᑲᓗᐊᕐᒪᖔᖅ 
 o ᐃᔭᕈᔭᐅᕙᓂᑦ ᐃᓚᙵᖅᓯᕕᐅᓗᓂ ᐅᑦᑐᖓᒍᒃ ᖃᐅᔨᓴᖅᑕᐅᖁᓪᓗᒍ ᐊᓯᖏᓐᓂᑦ  

  ᖁᐱᕐᕆᓯᒪᙱᒃᑲᓗᐊᕐᒪᖔᖅ 

6. ᐃᓐᓇᓵᑦ ᖃᐅᔨᓴᖅᑕᐅᒍᓐᓇᖅᑐᑦ ᐃᓅᓕᓴᖅᑕᐅᓗᑎᓪᓗ ᐊᖓᔪᖅᑳᖏᒃ ᑐᓴᖅᑎᑕᐅᓚᐅᙱᒃᑲᓗᐊᕐᓗᑎᒃ. 

ᓱᓕᔪᖅ.  ᑎᑎᖅᑲᐃᑦ ᑲᙳᓇᖅᑐᒦᑎᑕᐅᓲᑦ, ᑕᐃᒪᐃᒻᒪᑦ ᑭᓇᑐᐃᓐᓇᖅ ᐋᓐᓂᐊᕕᒻᒨᕈᓐᓇᕋᔭᙱᑦᑐᖅ 
ᖃᐅᔨᓇᓱᓪᓗᓂ ᐃᓐᓇᓵᖅ ᑕᐃᑲᓂ ᐃᓅᓕᓴᖅᑕᐅᓂᕐᒪᖔᖅ.  ᓄᓇᕗᒥ, ᐋᓐᓂᐊᕐᕖᑦ ᐊᐃᑉᐸᕇᓐᓂᒃᑯᑦ 
ᖁᐱᕐᕆᓯᒪᒻᒪᖔᖅ ᖃᐅᔨᓴᕈᓐᓇᖅᑐᑦ ᐊᑭᖃᙱᑐᒃᑯᑦ, ᐊᒻᒪᓗ ᐃᓅᓕᓴᕈᑎᖏᑦ ᐊᑭᖃᙱᑦᑑᓪᓗᑎᑦ.

7. ᐊᐃᑉᐸᕇᓐᓂᒃᑯᑦ ᖁᐱᕐᕆᔪᓐᓇᖏᑦᑐᑎᑦ ᐃᒻᒥᓂᒃ ᐅᓱᒃᑯᑦ ᐅᑦᑐᑯᓪᓘᓐᓃᑦ ᐊᑦᑐᐊᒍᕕᑦ, ᐅᕝᕙᓘᓐᓃᑦ 
ᑕᓯᐅᖅᓯᒍᕕᑦ, ᐅᖃᖃᑎᖃᕈᕕᑦ, ᐱᓱᖃᑎᖃᕈᙱᑦ ᓱᓗᕕᖃᑎᖃᕈᕕᓪᓘᓐᓃᒃ ᐊᐃᑉᐸᕐᓂᑦ ᖁᐱᕐᕆᓯᒪᔪᒥᒃ.

ᓱᓕᔪᖅ.  ᐊᐃᑉᐸᕇᓐᓂᒃᑯᑦ ᖁᐱᕐᕈᑦ ᐊᐃᑦᑐᖅᑕᐅᓲᑦ ᖁᐱᕐᕆᓯᒪᔪᒥᒃ ᐊᑦᑐᐊᓗᓂ ᑭᓯᐊᓂ.  ᑭᓇᑐᐃᓐᓇᖅ 
ᐊᐃᑦᑐᖅᑕᐅᔪᓐᓇᖅᑐᖅ ᖃᓂᒃᑯᑦ ᐅᑦᑐᒃᑯᑦ ᐅᓱᒃᑯᓘᓐᓃᑦ ᐊᐃᑉᐸᖃᕐᓂᕈᑎᒃ ᖁᐱᕐᕆᓯᒪᔪᒥᒃ.

8. ᐊᐃᕐᐸᕇᓐᓂᒃᑯᑦ ᖁᐱᕐᕆᓇᖅᑐᑦ ᓄᑖᖑᕗᑦ ᐋᓐᓂᐊᓕᕈᑕᐅᕙᒃᑐᑦ.

ᓱᓕᙱᑦᑐᖅ.  ᐊᐃᕐᐸᕇᓐᓂᒃᑯᑦ ᖁᐱᕐᕆᖃᑦᑕᓕᓚᐅᖅᓯᒪᔪᑦ ᑎᑎᕋᖅᑐᖃᖃᑦᑕᓚᐅᙱᒻᒪᕆᒃᑎᓪᓗᒍ ᐊᑐᖅᑕᐅᕙᒃᑐᓂᑦ.   
ᓇᓗᓇᐃᒃᑯᑎᑕᓕᒃ ᐱᐅᙱᑦᑑᓂᖏᓐᓂᑦ ᐋᓐᓂᐊᓕᕈᑕᐅᒍᓐᓇᖅᑐᑎᑦ ᐊᐃᕐᐸᕇᓐᓂᒃᑯᑦ ᖁᐱᕐᕆᓇᖅᑐᑦ 
ᑎᑎᕋᖅᑕᐅᖃᑦᑕᖅᑐᑐᖃᕐᓂᑦ, ᓴᓇᐅᒐᕐᓂᑦ, ᐊᒻᒪᓗ ᓴᐅᓂᒥᓂᕐᓂᑦ.  ᑎᑎᕋᖅᑎᖏᑦ ᑎᔅᑎᒥᑎᑖᑐᖃᑦ, 
ᐃᔨᑉᓴᒥᐅᑕᑐᖃᐃᑦ ᑎᑎᕋᐅᓯᖏᑦ, ᐊᒻᒪᓗ ᖃᐅᔨᒪᔭᐅᑦᑎᐊᖅᑐᑦ ᒍᕇᒃ ᓘᒃᑖᖅ ᕼᐃᐳᑯᕋᐃᑦᔅ  
ᑕᒪᐃᓐᓂᓕᒫᖅ ᐅᖃᐅᓯᖃᕐᓂᑰᕗᑦ ᖃᓄᐃᑦᑑᓂᖏᓐᓂᑦ ᐋᓐᓂᐊᓕᕈᑕᐅᓯᒪᔪᑦ ᐋᓐᓂᐊᕈᑕᐅᓂᑯᖏᓪᓗ 
ᖃᐅᔨᒪᔭᕗᑦ ᐅᓪᓗᒥᐅᔪᖅ ᐊᐃᕐᐸᕇᓐᓂᒃᑯᑦ ᖁᐱᕐᕆᓇᖅᑐᑦ.  ᐊᐃᕐᐸᕇᓐᓂᒃᑯᑦ ᖁᐱᕐᕆᓇᖅᑐᑦ 
ᐃᓅᓕᓴᕈᑎᒋᔭᒃᓴᐅᓕᑕᐃᓐᓇᓚᐅᖅᓯᒪᔪᑦ 1900−ᖏᓐᓂ, ᐊᒻᒪᓗ ᐃᓚᖏᑦ ᓱᓕ ᐃᓅᓕᓴᖅᑕᐅᔪᓐᓇᙱᑦᑐᑦ  
ᓱᓕ ᐅᓪᓗᒥᐅᔪᖅ.
 
9. ᐊᐃᕐᐸᕇᓐᓂᒃᑯᑦ ᖁᐱᕐᕆᓇᖅᑐᑦ ᐋᓐᓂᐊᓕᕈᑕᐅᔪᓐᓇᓪᓚᕆᒃᑐᑦ, ᐊᒻᒪᓗ ᐃᓚᖏᑦ ᑐᖁᓐᓇᖅᑑᓪᓗᑎᑦ. 

ᓱᓕᔪᖅ.  ᐊᓴᐱᕈᕈᓐᓇᖅᑐᖅ ᖁᐱᕐᕈᖅ, ᐊᐃᕐᐸᕇᓐᓂᒃᑯᑦ ᐊᐃᑦᑑᑕᐅᔪᓐᓇᖅᑐᓂ, ᒫᓐᓇᐅᔪᖅ ᓱᓕ 
ᑐᖁᔾᔪᑕᐅᖏᓐᓇᓲᖅ.  ᐅᑦᑐᒃᑯᑦ ᐅᓱᒃᑯᓪᓗ ᕼᐅᐱᔅ ᓱᕋᐃᒍᓐᓇᖅᑐᑦ ᐱᐊᕋᕐᓂᑦ ᐊᓈᓇᖏᑦ ᖁᐱᕐᕆᓯᒪᒍᑎᑦ.  
ᐃᓚᖏᑦ ᐊᐃᕐᐸᕇᓐᓂᒃᑯᑦ ᖁᐱᕐᕈᐃᑦ, ᓲᕐᓗ ᒑᓄᕇᔭ ᐊᒻᒪᓗ ᑲᓚᒥᑎᐊ, ᐳᓪᓕᓕᕐᓇᖅᑐᑦ ᐊᑯᐊᕐᓃᑦᑐᓄᑦ.  
ᐃᓅᓕᓴᖅᑕᐅᙱᒃᑯᑎᑦ ᐳᓪᓕᓕᕐᓇᖅᑐᖅ ᕿᑐᕐᖏᐅᕈᓐᓇᐃᓕᑎᑦᑎᒍᓐᓇᖅᑐᖅ, ᐆᒻᒪᑎᕐᓗᓕᖅᑎᑦᑎᓗᓂ, 
ᐅᕝᕙᓘᓐᓃᑦ ᑐᖁᔾᔪᑕᐅᔪᓐᓇᖅᑐᓂ. ᓯᐱᓕᔅ ᑕᐃᔭᐅᒻᒥᔪᖅ “ᐊᔪᕆᒃᑎᒻᒪᕆᐊᓗᒻᒥᒃ” ᓴᖅᑭᔮᖅᑎᑦᑎᓲᖑᒻᒪᑦ 
ᐊᓯᖏᓐᓂᑦ ᐋᓐᓂᐊᕈᑎᓂᑦ ᑎᒥᒃᑯᑦ ᓴᖅᑭᖅᑎᑦᑎᕙᒃᑐᓂᑦ.  ᐱᖓᓱᐃᓕᖅᑲᖓᔪᑦ ᖃᓄᐃᓕᐅᖅᐸᓪᓕᐊᓂᖏᑦ  
ᓯᐱᓕᔅᖃᖅᑐᑦ ᑎᒥᖏᓐᓂ ᖃᓄᐃᑦᑎᑦᑎᓲᑦ: ᓯᕗᓪᓕᖅ ᖃᓄᐃᓐᓂᖏᑦ ᐱᒋᐊᓲᑦ ᒥᑭᔪᑯᓗᓐᓂᒃ, ᐋᓐᓂᓇᙱᑦᑐᓂᑦ  
ᖃᑦᑎᓚᑳᒃᑎᑦᑎᔪᖅ ᖁᐱᕐᕈᖅ ᑎᒥᒨᖅᑎᓪᓗᒍ.  ᑭᖑᓪᓕᖅ ᖃᓄᐃᒍᑕᐅᓲᖅ, ᐃᓄᒃ ᖃᓂᒪᑐᐃᓐᓇᖅᑑᔮᖅᑐᓂ, 
ᐅᕝᕙᓘᓐᓃᑦ ᐊᑦᑎᑦᑐᑦ, ᖃᑦᑎᓚᑳᖓᙱᑦᑐᑦ ᐅᙳᐃᑦ ᓴᖅᑭᖅᑐᑎᑦ ᐅᑦᑐᒃᑯᑦ ᐅᓱᒃᑯᓪᓗ.  ᐱᖓᔪᐊᓐᓂᓕ, ᓯᐱᓕᔅ 
ᑲᒪᒋᔭᐅᙱᒃᑯᓂ ᐆᒻᒪᑎᓕᕐᓗᓕᖅᑎᑦᑎᒍᓐᓇᖅᑐᖅ, ᐃᓱᒪᕐᓗᓕᖅᑎᑦᑎᓗᓂ, ᐊᒻᒪᓗ ᑐᖁᔾᔪᑕᐅᔪᓐᓇᒻᒪᕆᒃᑐᓂ.

10. ᑕᐃᒃᑯᐊᑐᐊᖅ ᐃᓄᐃᑦ ᐅᑦᑐᒃᑯᑦ ᑯᔭᓲᑦ ᐅᕝᕙᓘᓐᓃᑦ ᖃᓂᒃᑯᑦ ᐅᑦᑐᓂᑦ ᐅᓱᓂᓪᓘᓐᓃᑦ 
ᐱᙳᐊᖃᖅᑐᑎᑦ ᐊᐃᑉᐸᖃᕐᓗᓂ ᖁᐱᕐᕆᒍᓐᓇᖅᑐᑦ. 

ᓱᓕᙱᑦᑐᖅ.  ᐱᐊᕋᐃᑦ ᐊᐃᑦᑐᖅᑕᐅᔪᓐᓇᕐᒥᔪᑦ ᐊᐃᑉᐸᖃᕐᓗᓂ ᖁᐱᕐᕆᓯᒪᔪᖃᕈᑎᑦ ᐊᓈᓇᖏᑦ, ᓲᕐᓗ ᕼᐅᐱᔅ, 
ᒑᓄᕇᔭ, ᐊᒻᒪᓗ ᐊᓴᐱᕈᕈᓐᓇᖅᑐᖅ, ᐊᓈᓇᖏᑦ ᓯᖓᐃᑎᓪᓗᒋᑦ ᐊᒻᒪᓗ/ᐅᕝᕙᓘᓐᓃᑦ ᐃᕐᓂᓱᓕᖅᑎᓪᓗᒋᑦ.

11. ᑯᔭᓐᓂᒃᑯᑦ ᖁᐱᕐᕆᓯᒪᒍᕕᑦ, ᐃᓅᓕᓴᖅᑕᐅᓴᕋᐃᓐᓂᖅᓴᐅᒍᕕᑦ, ᐱᐅᓯᓪᓚᑦᑖᕈᓐᓇᑦᑎᐊᓂᖅᓴᐅᒐᔭᖅᑐᑎᑦ.

ᓱᓕᔪᖅ.  ᐊᐃᑉᐸᖃᕐᓂᒃᑯᑦ ᖁᐱᕐᕈᑖᕈᓂ ᐃᓄᒃ, ᐋᓐᓂᐊᓕᖅᑎᑦᑎᒍᓐᓇᕐᒪᑦ ᑎᒥᖏᓐᓂᑦ.  ᐃᓄᒃ 
ᐅᑕᖅᑭᑯᑖᓗᐊᕈᓂ ᐱᓇᓱᐊᕈᓯᕐᓂᑦ ᑕᖅᑭᓄᑦ ᖃᐅᔨᓴᖅᑕᐅᓇᓱᓪᓗᓂ ᐃᓅᓕᓴᖅᑕᐅᓗᓂᓗ, ᐋᓐᓂᐊᕐᓂᖓ 
ᐋᖅᑭᒐᒃᓴᐅᒍᓐᓃᕈᓐᓇᖅᑐᓂ, ᐃᓅᓕᓴᖅᑕᐅᓕᕋᓗᐊᖅᑎᓪᓗᒍ.  ᐊᒻᒪᓗᒃᑲᓐᓂᖅ, ᐃᓄᒃ ᐊᐃᑦᑐᐃᒍᓐᓇᕐᒪᑦ 
ᐃᓅᓕᓴᖅᑕᐅᓯᒪᙱᑦᑐᒥᒃ ᐊᐃᑉᐸᖃᕐᓗᓂ ᖁᐱᕐᕆᑎᑦᑎᓗᓂ ᑯᔭᓲᕐᒥᓄᑦ.

12. ᐊᕐᓇᖅ ᐄᔭᒐᖅᑐᖅ ᓯᖓᐃᓕᖅᑕᐃᓕᒍᑎᒥᒃ ᐊᐃᑉᐸᓂ ᐅᓱᕐᒧᑦ ᐴᕐᒥᒃ ᐊᑐᖁᔨᒋᐊᓕᒃ  
ᐊᐃᑉᐸᖃᕐᓗᓂ ᖁᐱᕐᕆᑦᑕᐃᓕᖁᓪᓗᒍ.

ᓱᓕᔪᖅ.  ᐄᔭᒐᑦ ᓯᖓᐃᓕᖅᑕᐃᓕᒪᒍᑏᑦ ᐊᐃᕐᐸᕇᓐᓂᒃᑯᑦ ᖁᐱᕐᕆᓇᖅᑐᓂᒃ ᐊᐃᑦᑐᐃᑦᑕᐃᓕᑎᑦᑎᒍᓐᓇᙱᓚᑦ, 
ᑕᐃᒪᐃᒻᒪᑦ ᐅᓱᕐᒧᑦ ᐴᑦ ᓱᓕ ᐊᑐᖅᑕᐅᔭᕆᐊᓖᑦ ᓴᐳᑎᓯᒪᖁᓪᓗᑎᑦ ᐃᓄᐃᑦ. 

13.  ᐊᐃᑉᐸᖃᕐᓗᓂ ᖁᐱᕐᕆᕕᒃᓴᐅᒻᒥᔪᖅ ᐃᓚᖏᓐᓂᑦ ᑯᓂᒃᓴᓂᒃᑯᑦ.

ᓱᓕᔪᖅ.  ᑯᓂᒃᓴᕐᓗᓂ ᓯᐱᓕᔅᒥᒃ ᐊᐃᑦᑐᖅᑕᐅᔪᖃᕈᓐᓇᖅᑐᖅ, ᖁᐱᕐᕆᓯᒪᔪᖅ ᖃᑦᑎᓚᑳᒃᑐᖃᕈᓂ 
ᖃᓂᖓᒍᑦ.  ᕼᐅᐱᔅ ᑯᓂᒃᓴᓂᒃᑯᑦ ᐊᐃᑦᑐᖅᑕᐅᒍᓐᓇᕐᒥᔪᖅ ᑖᒃᑯᐊ ᖃᑦᑎᓚᑳᒃᑐᖏᑦ ᓴᖅᑭᔮᕈᑎᑦ. 

14. ᖃᓂᒃᑯᑦ ᐅᑦᑑᓐᓂᒃ ᐅᓱᒻᒥᓘᓐᓃᑦ ᐱᙳᐊᖃᕐᓗᓂ ᐊᑦᑕᓇᙱᑦᑐᖅ ᐊᐃᑉᐸᖃᕐᓗᓂ 
ᐋᓐᓂᐊᓕᕐᓂᐊᙱᓐᓇᕕᑦ.

ᓱᓕᙱᑦᑐᖅ.  ᐊᓴᐱᕈᕈᓐᓇᖅᑐᒥᒃ ᖁᐱᕐᕆᓯᒪᔪᖃᕈᓐᓇᖅᑐᖅ, ᒑᓄᕇᔭᒥᒃ, ᓴᐊᒻᒪᓗ ᕼᐅᐱᔅᒥᒃ ᖃᓂᒃᑯᑦ 
ᑯᓂᒃᓴᖅᑐᓂᑦ ᑯᔭᑦᑐᓂᓪᓗ.

15. ᐃᓄᐃᑦ ᖃᐅᔨᒪᓲᑦ ᐊᐃᑉᐸᖃᖅᑐᓂᓪᓗ ᖁᐱᕐᕆᓯᒪᒻᒪᑕ ᒪᕐᕉᒃ ᐅᓪᓘᒃ ᑎᑭᑦᑐᒍ ᐅᓪᓗᑦ  
ᑕᓪᓕᒪᓄᑦ ᖁᐱᕐᕆᓚᐅᖅᑎᓪᓗᒋᑦ ᖃᐅᔨᒐᒃᓴᓕᐅᓲᖑᒻᒪᑕ ᖁᐱᕐᕆᓯᒪᒻᒪᑕ. 

ᓱᓕᙱᑦᑐᖅ.  ᐊᒥᓱᑦ ᐃᓄᐃᑦ ᑎᒥᒥᒍᑦ ᓴᖅᑭᕈᓐᓇᖏᒻᒪᑕ ᖁᐱᕐᕆᓯᒪᓂᖏᑦ, ᐊᒻᒪᓗ ᐊᓯᖏᑦ 
ᓴᖅᑭᕐᕕᐅᔾᔮᙱᑦᑐᑎᑦ ᐊᒥᓱᓄᑦ ᐱᓇᓱᐊᕈᓯᕐᓄᑦ ᐊᕐᕌᒍᓄᓪᓗ ᖁᐱᕐᕆᓯᒪᓕᕋᓗᐊᖅᑎᓪᓗᒋᑦ.  
ᐊᓴᐱᕈᕈᓐᓇᖅᑐᖅ ᖁᐱᕐᕈᖅ ᐊᕐᕌᒍᒐᓴᓐᓄᑦ ᑕᑯᒃᓴᐅᑎᑦᑎᒍᓐᓇᕋᔭᙱᒻᒥᔪᖅ, ᑭᓯᐊᓂᓕ ᖁᐱᕐᕆᓯᒪᔪᖅ 
ᐃᓄᒃ ᐊᐃᑦᑐᐃᒍᓐᓇᖅᑐᓂ ᐊᓯᒥᓂᑦ ᐊᐃᑉᐸᕐᒥᓂᑦ ᖁᐱᕐᕆᓯᒪᓗᓂ ᐊᐃᑉᐸᖃᖃᑦᑕᕈᓂ. 

16. ᐱᒻᒪᕆᐅᓛᖑᔪᖅ ᐊᐃᑉᐸᕇᓐᓂᒃᑯᑦ ᖁᐱᕐᕆᓯᒪᓇᓱᒋᒍᕕᑦ ᑐᓴᖅᑎᓪᓗᒍ ᐊᐃᑉᐸᕆᕙᒃᑕᑎᑦ 
ᑯᔭᖃᑦᑕᖅᑕᑎᑦ. 

ᓱᓕᙱᑦᑐᖅ.  ᐱᒻᒪᕆᐅᓛᖑᔪᖅ ᐋᓐᓂᐊᕕᒻᒥ ᐃᓅᓕᓴᖅᑕᐅᑲᐅᑎᒋᒍᕕᑦ.  ᐊᐃᑉᐸᕇᓐᓂᒃᑯᑦ 
ᖁᐱᕐᕈᐃᑦ ᓴᖅᑭᓚᐅᖅᓯᒪᒍᓐᓇᖏᑦᑐᑦ ᑎᒥᒃᑯᑦ ᖃᐅᔨᔭᐅᔪᓐᓇᕐᓗᑎᑦ, ᐅᕝᕙᓘᓐᓃᑦ ᕿᓚᒥᐅᔪᒃᑯᑦ 
ᐱᑕᖃᕈᓐᓃᖅᑑᔮᑲᐃᓐᓇᕋᔭᖅᑐᑦ, ᑭᓯᐊᓂᓕ ᑎᒥᑉ ᐃᓗᐊᓂ ᓱᓕ ᖁᐱᕐᕆᓯᒪᕗᑦ.  ᐊᐃᑦᑐᖅᑕᐅᓯᒪᔪᖅ 
ᐃᓄᒃ ᑎᒥᒥᒍᑦ ᓱᕋᐃᒍᓐᓇᓪᓚᕆᒻᒥᔪᖅ ᐊᒻᒪᓗ ᐊᓯᒥᓂᑦ ᐊᐃᑦᑐᐃᖃᑦᑕᕐᓗᓂ.  ᐃᓅᓕᓴᖅᑕᐅᓕᖅᑎᓪᓗᒍ, 
ᐊᐃᑦᑐᖅᑕᐅᓯᒪᔪᖅ ᐃᓄᒃ ᐅᕝᕙᓘᓐᓃᑦ ᐋᓐᓂᐊᕕᒻᒥ ᐃᖅᑲᓇᐃᔭᖅᑐᖅ ᑐᓴᖅᑎᑦᑎᒍᓐᓇᖅᑐᖅ 
ᐊᐃᑉᐸᒥᓂᕐᒥᓂᑦ.  ᐃᓅᓕᓴᖅᑕᐅᑎᓪᓗᒍ, ᐱᒻᒪᕆᐅᒋᕗᖅ ᖁᐱᕐᕆᓯᒪᔪᖅ ᐃᓄᒃ ᐊᐃᑉᐸᖃᖅᑕᐃᓕᓗᓂ. 

ᑐᓂᐅᖅᑲᒐᖅ 4

ᐃᓱᒪᒃᓴᖅᓯᐅᖁᓪᓗᒋᑦ ᐊᐱᖅᑯᑏᑦ
ᐊᑎᖓ:       ᐅᓪᓗᖅ: 

1. ᐊᒥᓱᑦ ᐊᕐᓇᐃᑦ ᐊᐃᑉᐸᖃᖃᑦᑕᖅᑐᑦ ᐅᑕᖅᑭᓲᖑᔪᑦ ᓯᖓᐃᓕᕋᓱᒋᓕᖅᑐᑎᑦ ᐋᓐᓂᐊᕕᓕᐊᕐᓇᓵᖅᑐᑎᑦ.  
ᓱᒻᒪᑦ ᐋᓐᓂᐊᕕᓕᐊᓲᖑᙱᓚᑦ ᑯᔭᓚᐅᙱᓂᕐᒥᓂᑦ ᓯᖓᐃᓕᖅᑕᐃᓕᒍᑎᓂᑦ ᐊᑐᕐᓂᐊᕐᓗᑎᑦ?   
ᖃᓄᖅ ᐅᖃᐅᔾᔨᒐᔭᖅᐱᑦ ᐱᖃᑎᖕᓂᑦ ᑯᔭᖃᑦᑕᕈᓂ ᓯᖓᐃᓕᖅᑕᐃᓕᒪᒍᙱᓂᒃ ᐊᑐᙱᑦᑐᖅ 
ᐅᕝᕙᓘᓐᓃᑦ ᐅᓱᕐᒧᑦ ᐴᕐᒥᒃ ᐊᑐᖅᑎᑦᑎᕙᙱᑦᑐᒥᒃ?  
 
 

2. ᓇᓕᐊ ᓯᖓᐃᑦᑕᐃᓕᒪᒍᑏᑦ ᑐᑭᖃᑦᑎᐊᓛᖑᕙᑦ ᐃᓐᓇᓵᕐᓄᑦ ᐊᑐᖅᑕᐅᓗᑎᑦ ᐊᒻᒪᓗ ᓱᒻᒪᑦ? 
 
 
   

3. ᖃᓄᖅ ᐱᒻᒪᕆᐅᑎᒋᕙ ᐊᖑᒧᑦ ᐱᖃᑕᐅᓗᓂ ᐊᕐᓇᑉ ᓯᖓᐃᓕᖅᑕᐃᒪᒍᑎᓂᑦ ᐊᑐᖅᑎᓪᓗᒍ?  
ᑭᐅᔾᔪᑕᐅᔪᓐᓇᖅᑐᑦ ᐅᑯᐊᖑᕗᑦ: 
 
 

4. ᐊᑲᐅᒃᓴᓂᖅᓴᐅᕕᑦ ᐅᖃᐅᓯᕆᓗᖑ ᐊᒻᒪᓗ ᐊᑐᕐᓗᓂ ᓯᖓᐃᓕᕐᓇᖏᑦᑐᓂᒃ ᒫᓐᓇ 
ᖃᐅᔨᒪᓂᖅᓴᐅᓕᕋᕕᑦ ᑕᒪᒃᑯᓂᖓ?  ᓱᒻᒪᑦ?  
 
 

5. ᖃᓄᐃᑦᑑᕙ ᒪᕐᕉᒃ ᐊᐃᑉᐸᕇᓐᓂᒃᑯᑦ ᖁᐱᕐᕆᑦᑕᐃᓕᒍᑎᐅᔫᒃ?   
 
 

6. ᖃᓄᐃᑦᑑᕙᑦ ᐱᖓᓱᑦ ᖃᓄᐃᓕᐅᕆᐊᓕᑦᑎᑦ ᐊᐃᑉᐸᕇᓐᓂᒃᑯᑦ ᖁᐱᕐᕆᓯᒪᓇᓱᒋᓐᓂᕈᕕᑦ?  
 
 

7. ᖃᓄᖅ ᐅᖃᐅᓯᕆᒐᔭᖅᐱᒋᑦ ᐊᑐᕐᓗᑎᑦ ᐅᓱᕐᒧᑦ ᐴᕐᓂᑦ ᐊᐃᑉᐸᖃᕐᓂᐅᓴᓕᕈᕕᑦ ᐊᐃᑉᐸᕐᓂᑦ?   
ᖃᓄᖅ ᐃᑉᐱᓐᓂᐊᒐᔭᖅᐱᑦ ᐊᐃᑉᐸᐃᑦ ᐅᖃᐅᓯᖃᕈᒪᓕᕐᓂᕈᓂ ᐅᓱᕐᒧᑦ ᐴᕐᒥᒃ ᐊᑐᕐᓂᐊᕐᒪᖔᔅᓯᒃ 
ᑯᔭᓐᓂᐅᓴᓕᖅᑎᓪᓗᓯᒃ?  ᖃᓄᖅ ᐅᖃᐅᑎᒐᔭᖅᐱᐅᒃ? 
 
 

8. ᑭᓱ ᐱᒡᒐᓇᓛᖑᒐᔭᖅᐸ ᐊᐃᑉᐸᕇᓐᓂᒃᑯᑦ ᖁᐱᕐᕆᓯᒪᓐᓂᕈᕕᑦ?

ᑐᓂᐅᖅᑲᒐᖅ 5

ᑎᑎᕋᕐᓗᓂ ᑭᐅᔾᔪᑏᑦ
ᐊᑎᖓ:       ᐅᓪᓗᖅ: 

ᑎᑎᕋᕐᓗᑎᑦ ᓇᐃᑦᑐᑯᓗᒻᒥᒃ ᑭᐅᔾᔪᑎᖕᓂᑦ ᐅᑯᓄᖓ ᐊᑕᐅᓯᕐᒧᑦ ᑭᐅᓗᑎᑦ ᐊᐱᖅᑯᑎᓂᒃ ᐊᓪᓕᕐᒥ. 

1. ᐊᑲᐅᒃᓴᓂᖅᓴᐅᕕᑦ ᐅᖃᐅᓯᕆᓗᒍ ᐊᑐᕐᓗᓂᓗ ᓯᖓᐃᑦᑕᐃᓕᒪᒍᑎᒥᒃ ᒫᓐᓇᐅᔪᖅ  
ᖃᐅᔨᒪᓂᖅᓴᐅᓕᕋᕕᑦ ᑕᒪᒃᑯᓂᖓ?  ᓱᒻᒪᑦ?

2. ᐱᖓᓱᑦ ᑭᓲᕙᑦ ᐃᓕᑕᒥᓂᖅᑎᑦ ᐊᐃᑉᐸᕇᓐᓂᒃᑯᑦ ᖁᐱᕐᕆᓇᖅᑐᓂᑦ ᓂᕆᐅᙱᓈᕈᑎᒥᓂᖅᑎᑦ  
ᐅᕝᕙᓘᓐᓃᑦ ᖃᐅᔨᒪᓐᓂᖏᑦᑕᑎᑦ?  ᖃᓄᖅ ᐃᑲᔪᓐᓇᕋᔭᖅᐱᑦ ᐱᖃᑎᖕᓂᑦ ᐅᖃᐅᔾᔨᓐᓂᕈᑎᑦ ᐊᐃᑉᐸᕇᓐᓂᒃᑯᑦ 
ᖁᐱᕐᕆᓯᒪᒋᐊᖏᓐᓂᑦ? 

ᐃᓕᓴᐃᔨᑉ ᐊᑐᕋᒃᓴᖏᑦ ᐃᑲᔫᑕᐅᖁᓪᓗᒋᑦ
ᐃᒻᒥᓂᒃ ᐊᓯᒥᓂᓪᓗ ᐃᒃᐱᒋᑦᑎᐊᕐᓂᖅ 

ᐊᐃᑉᐸᕇᖕᓂᒃᑯᑐᐊᖑᓐᖏᑦᑐᖅ 

ᐃᓚᖓ 5 : ᑕᒪᐃᓐᓂ 

ᐃᓕᓴᐃᔨᑉ ᖃᐅᔨᒪᒋᐊᕈᑎᖓ 
ᐊᑐᓂᑦ ᐃᓱᓕᑦᑎᓪᓗᒋᑦ ᐃᓕᓐᓂᐊᕋᒃᓴᑦ, ᑎᑎᖅᑐᖅᓯᒪᔪᓂᒃ ᐅᖃᐅᓯᕆᔭᐅᖁᔭᐅᔪᓂᒃ 
ᑕᑯᖃᑦᑕᓂᐊᖅᑐᑎᑦ ᐊᐱᖅᑯᑎᓂᒃ.  ᓂᕈᐊᕈᓐᓇᖅᑐᑎᑦ ᐃᒪᓐᓇᐃᓕᐅᕈᑎᒋᓗᒋᑦ:

a. ᐃᓕᓐᓂᐊᖅᑏᑦ ᐅᖃᐅᓯᖃᑎᓪᓗᒋᑦ ᑕᒪᐃᓐᓂᑦ ᐃᒡᓗᕈᓯᕐᒦᑦᑐᑦ ᐃᓕᓐᓂᐊᖅᑏᑦ;

b. ᐊᑐᕐᓗᒋᑦ ᑐᓂᐅᖅᑲᒐᑦ ᐃᓕᓐᓂᐊᖅᑏᑦ ᑭᐅᖃᑦᑕᓂᐊᕐᒪᑕ ᐊᑐᓂᑦ ᐅᕝᕙᓘᓐᓃᑦ 
ᐱᖃᑎᖃᕐᓗᑎᑦ; ᐅᕝᕙᓘᓐᓃᑦ 

c. ᐃᓕᓐᓂᐊᖅᑏᑦ ᑭᐅᒍᓐᓇᑎᓪᓗᒋᑦ ᐊᑕᐅᓯᕐᒥᒃ ᒪᕐᕉᓂᓪᓘᓐᓃᒃ ᑎᑎᕋᕈᑎᖃᕐᓗᑎᑦ. 

ᑐᓂᐅᖅᑲᒐᑦ ᑭᖑᓪᓖᓐᓄᒃ ᒪᕐᕉᓐᓄᒃ ᓂᕈᐊᖅᑕᐅᔪᓐᓇᖅᑑᒃ ᑐᓂᐅᔭᓲᒃ ᐃᓱᐊᓂ ᐃᓕᓐᓂᐊᒐᒃᓴᑉ. 

ᐱᔾᔪᑎᖓ 
ᓇᓗᓇᐃᖁᓪᓗᒋ ᐃᓄᐃᑦ,  
ᓇᒥ, ᐊᒻᒪᓗ ᐊᑐᕋᒃᓴᑦ ᐃᑲᔫᑏᑦ  
ᐃᑲᔪᖅᑕᐅᔭᕆᐊᖃᓕᕐᓂᕈᕕᑦ. 

ᐊᑯᓂᐅᓂᖓ
45 ᑎᑭᓪᓗᒍ 50 ᒥᓂᔅᓯ 

ᑐᓂᐅᖅᑲᒐᑦ 
1. ᐅᓇ ᐅᐸᒃᑲᔭᖅᑕᕋ... 

2. ᐃᓱᒪᒃᓴᖅᓯᐅᖁᓪᓗᒋᑦ  
ᐊᐱᖅᑯᑎᒃᓴᑦ 

3. ᑎᑎᕋᕐᓗᑎᑦ ᑭᐅᔾᔪᑎᖏᑦ



ᐃᒻᒥᓂᒃ ᐊᓯᒥᓂᓪᓗ ᐃᒃᐱᒋᑦᑎᐊᕐᓂᖅ ᐊᐃᑉᐸᕇᖕᓂᒃᑯᑐᐊᖑᓐᖏᑦᑐᖅ

ᖃᓄᐃᓕᐅᕆᐊᖃᕈᑎᖏᑦ  
ᐱᒋᐊᕐᓂᖓ ᐊᒻᒪᓗ ᑐᓂᐅᖅᑲᒐᑦ: 30 ᒥᓂᔅᓯ
• ᐃᓕᓐᓂᐊᖅᑏᑦ ᐅᖃᐅᑎᓗᒋᑦ ᑭᒃᑯᓕᒫᑦ ᐃᓅᖃᑎᖃᓲᖑᒻᒪᑕ ᑭᒃᑯᕈᓘᔮᓗᓐᓂᒃ 

ᑲᑐᔾᔨᕕᒋᕙᒃᑐᓂᒋᑦ ᐊᔾᔨᒌᙱᑦᑐᓂᑦ.  ᓇᓗᓇᐃᔭᕐᓗᑎᑦ ᑕᕝᕙᓂ ᖃᓄᐃᓕᐅᕈᑕᒥᒃ 
ᓇᓗᓇᐃᖅᓯᒍᓐᓇᓂᐊᕐᒪᑕ ᐃᓄᓐᓂᒃ, ᓇᒧᙵᕐᓗᑎᑦ, ᐊᒻᒪᓗ ᐃᑲᔫᑎᓂᑦ ᐊᑐᕈᓐᓇᕋᔭᕐᒪᖔᑕ 
ᑐᑭᓯᒋᐊᕆᐊᖅᑐᕐᓗᑎᑦ ᐃᑲᔪᖅᑕᐅᖁᓪᓗᒋᓪᓗ ᐱᔾᔪᑎᓂᒃ ᐅᖃᐅᓯᐅᓯᒪᔪᓂᑦ 
ᐃᓕᓐᓂᐊᕈᑕᐅᖅᑲᐅᔪᓂᑦ.

• ᖃᓄᐃᓕᐅᕈᑎᖃᕆᐊᙵᕐᓗᑎᑦ ᐊᐱᕆᓗᒋᑦ ᐃᓕᓐᓂᐊᖅᑏᑦ ᐃᓱᒪᒃᓴᖅᓯᐅᖁᓗᒋᑦ 
ᑎᑎᖅᑐᕐᓗᒋ ᐃᓄᐃᑦ ᐅᖃᖃᑎᒋᒍᓐᓇᕋᔭᖅᑕᖏᑦ.  ᖃᐅᔨᒪᑦᑎᐊᕆᑦ 
ᓱᖅᑯᐃᑦᑎᐊᕋᓗᐊᕐᒪᖔᑕ ᑎᑎᖅᑐᐃᖁᒐᕕᒋᑦ ᖃᓄᐃᑦᑑᓂᖏᑦ ᐃᓅᖃᑎᒋᓲᖓᑕ 
ᐃᓕᓐᓂᐊᖅᑎᒧᑦ, ᐊᑎᑐᐃᓐᓇᖏᑦ ᑎᑎᙱᓪᓗᒋᑦ.  ᐊᕙᓗᒧᑦ ᑎᑎᖅᓯᕕᒻᒧᑦ ᐅᕝᕙᓘᓐᓃᑦ 
ᐸᐃᑉᐹᕐᒧᑦ ᐊᖏᔪᒧᑦ, ᑎᑎᕐᓗᒋᑦ ᐃᓅᖃᑎᖏᑦ ᖃᓄᖅ ᐃᓚᖃᕐᒪᖔᑕ ᐃᓕᓐᓂᐊᖅᑎᒧᑦ 
ᐅᖃᐅᓯᖏᑦ ᑎᑎᕐᓗᒋᑦ.

• ᑭᖑᓪᓕᕐᒥ ᐅᖃᐅᑎᓗᒋᑦ ᐃᓕᓐᓂᐊᖅᑏᑦ, “ᑕᐃᒃᑯᑎᑐᓇ ᐃᓄᙳᐊᖑᖅᑲᐅᔪᓂᑦ  
ᐅᓂᒃᑳᕐᒥᒃ ᓂᕈᐊᕋᒃᓴᓂᑦ, ᐃᓛᓐᓂᒃᑯᑦ ᐊᑲᐅᒃᓴᕈᓐᓇᖏᓐᓇᑦᑕ ᐅᖃᖃᑎᖃᕐᓗᑕ 
ᑭᓇᑐᐃᓐᓇᕐᒧᑦ ᖃᐅᔨᒪᓗᐊᖅᑕᑎᓐᓄᑦ.”  ᐊᐱᕆᓗᒋᑦ ᐃᓕᓐᓂᐊᖅᑏᑦ ᓇᒧᑦ 
ᐃᑲᔪᖅᑕᐅᔪᓐᓇᕋᔭᕐᒪᖔᑕ ᐊᒻᒪᓗ ᑭᐅᔭᐅᓗᑎᑦ ᐊᓯᖏᑦ ᑭᙴᒪᒋᔭᖏᑦ 
ᐊᐱᖅᑯᑎᖏᓪᓘᓐᓃᑦ.

• ᑎᑎᕐᓗᒋᑦ ᑭᐅᔾᔪᑎᖏᑦ ᐊᕙᓗᒧᑦ ᑎᑎᕋᕐᕕᒻᒧᑦ ᐅᕝᕙᓘᓐᓃᑦ ᐸᐃᑉᐹᒧᑦ ᐊᖏᔪᒧᑦ. 

• ᑐᓂᐅᖅᑲᕐᓗᒋᑦ ᑐᓂᐅᖅᑲᒐᖅ 1: ᐅᓇ ᐅᐸᒃᑲᔭᖅᑕᕋ...ᐊᑐᓂᑦ ᐃᓕᓐᓂᐊᖅᑎᓄᑦ. 

• ᑎᓴᒪᐅᔪᖅᑐᒡᒍᑕᐅᒻᒪᑕ ᑐᓂᐅᖅᑲᒐᕐᓂᑦ.  ᐊᑐᓂᑦ ᐃᓚᖏᑦ ᐱᔾᔪᑎᓖᑦ 
ᐊᑲᐅᙱᓕᐅᕈᑎᓖᓪᓘᓐᓃᑦ ᑎᑎᕋᖅᓯᒪᔪᓂᒃ. 

• ᐃᓕᓐᓂᐊᖅᑏᑦ ᑎᓕᓗᒋᑦ ᐃᓱᒪᒃᓴᖅᓯᐅᖁᓗᒋᑦ ᐱᔾᔪᑎᒥᒃ ᐊᑲᐅᙱᓕᐅᕈᑎᐅᔪᒥᓪᓘᓐᓃᑦ 
ᐊᒻᒪᓗ ᑕᐃᒃᑯᐊ ᐃᓄᐃᑦ, ᓇᒧᓪᓗ ᐊᑑᑎᒃᓴᖏᓪᓗ ᐃᑲᔪᕈᓐᓇᕋᔭᖅᑐᑦ ᐱᔾᔪᑎᒥᒃ 
ᐃᓱᒪᒃᓴᖅᓯᐅᕈᑎᒋᖁᓗᒋᑦ. 

• ᐃᓕᓐᓂᐊᖅᑏᑦ ᐅᖃᐅᑎᓗᒋᑦ 10 ᒥᓂᔅᓯᒥᒃ ᐊᑯᓂᐅᑎᒋᔪᒥᒃ ᐱᕕᖃᕐᒪᑕ ᐱᔭᕇᖅᓯᓗᑎᑦ 
ᑐᓂᐅᖅᑲᖅᑕᐅᓯᒪᔪᓂᑦ ᑎᑎᖅᓯᕕᒻᒥᒃ. 

ᐃᓚᖓ 5

ᐅᖃᐅᓯᖃᖁᓪᓗᒋᑦ ᐊᐱᖅᑯᑏᑦ/ᑐᓂᐅᖅᑲᒐᑦ/ᑎᑎᕋᕐᓗᑎᑦ 
ᑭᐅᔾᔪᑎᖏᑦ   
15–20 ᒥᓂᔅᓯ  

1. ᖃᓄᖅ ᐊᒻᒪᓗ ᓱᒻᒪᑦ ᓂᕈᐊᖅᐱᒋᑦ ᐃᓄᒃ, ᓇᒥ, ᐅᕝᕙᓘᓐᓃᑦ ᐊᑐᕋᒃᓴᑦ ᐊᑐᓂ  
  ᖃᓄᐃᓐᓂᕈᕕᑦ?  

2. ᖃᓄᐃᑦᑐᒥᒃ ᐃᑲᔪᖅᑕᐅᒐᔭᖅᐱᑦ ᐅᕝᕙᓘᓐᓃᑦ ᖃᓄᐃᑦᑐᑦ ᐊᐱᖅᑯᑎᑎᑦ  
  ᑭᐅᔭᐅᔪᓐᓇᕋᔭᖅᐸᑦ ᑕᐃᒃᑯᓄᖓ ᐃᓄᒻᒧᑦ, ᓇᒥ, ᐅᕝᕙᓘᓐᓃᑦ ᐊᑐᕋᒃᓴᖃᕐᕕᓕᓐᓂᑦ  
  ᐃᑲᔫᑎᒃᓴᓂᑦ? 

3. ᓂᕆᐅᓐᓂᖃᖅᐲᑦ ᐃᑲᔪᖅᑕᒻᒪᕆᐅᒐᔭᕋᕕᑦ ᑖᒃᑯᓇᙵᑦ ᐃᓄᒻᒥᒃ, ᓇᒥᓗ,  
  ᐊᑐᕋᒃᓴᓂᓪᓗ ᐃᑲᔪᕈᓐᓇᖅᑐᓂᑦ?

ᐅᖃᓕᒫᑦᑎᐊᕐᓗᒋᑦ ᐊᑐᓂᑦ ᑎᑎᕋᖅᓯᒪᔪᑦ.  ᑎᑎᕋᖅᓯᒪᔪᑦ ᐃᓱᒪᒃᓴᖅᓯᐅᕈᑎᒋᓗᒋᑦ ᐊᒻᒪᓗ 
ᑭᓇᒨᕋᔭᕐᒪᖔᖅᐱᑦ ᐃᑲᔪᖅᑕᐅᓗᑎᑦ ᐅᕝᕙᓘᓐᓃᑦ ᐅᖃᐅᔾᔭᐅᒋᐊᕈᒪᓐᓂᕈᕕᑦ.  ᑎᑎᕆᐊᖃᙱᑕᐃᑦ ᐊᑎᖓ 
ᐃᓄᑉ, ᑭᓯᐊᓂᓕ ᖃᓄᖅ ᐃᓕᖕᓄᑦ ᐃᓚᖃᕐᒪᖔᖅ ᐅᖃᐅᓯᕆᓗᒍ.  ᐆᑦᑑᑎᒋᓗᒍ: ᐊᖓᔪᖅᑳᖅ, ᐃᓕᓴᐃᔨ, 
ᐱᖃᑎ, ᖃᑕᙳᑎ, ᐋᓐᓂᐊᓯᐅᖅᑎ, ᐊᒻᒪᓗ ᐊᓯᖏᑦ.

ᑎᑎᕋᖅᓯᒪᔪᑦ: 

1. ᒪᕐᕉᓐᓄᒃ ᑕᖅᑮᓐᓄᒃ ᐊᐃᑉᐸᖃᓕᕋᕕᑦ ᐊᒻᒪᓗ ᐊᐃᑉᐸᖃᕈᒪᓕᖅᑐᓂ ᐃᓕᖕᓂᑦ.  ᓇᓗᒐᕕᑦ 
ᑕᐃᒪᐃᒍᒪᒐᓗᐊᕐᒪᖔᖅᐱᑦ. 

2. ᓇᓂᓯᓪᓗᑎᑦ ᐊᒥᓱᓂᑦ ᒥᑭᔪᓂᑦ ᖃᑦᑎᑦᑐᕋᓛᕐᓂᑦ ᐅᓱᖕᓂᑦ/ᐅᑦᑐᖕᓂᑦ.  

3. ᐊᖑᑕᐅᖃᑎᖕᓂᑦ ᐊᐃᑉᐸᖃᕈᒪᓲᖑᓱᒋᒐᕕᑦ, ᑭᓯᐊᓂᓕ ᑲᑉᐱᐊᓱᓗᐊᖅᑐᑎᑦ ᐅᖃᐅᔾᔨᒋᐊᒃᓴᖅ ᐱᖃᑎᖕᓂᑦ.  

4. ᐅᓱᕐᒧᑦ ᐴᕐᒥᒃ ᐊᑐᕋᓯ ᐊᐃᑉᐸᖃᕐᓂᐊᕋᕕᑦ.  

5. ᐊᕕᒍᒪᒐᕕᐅᒃ ᐱᖃᓐᓈᑦ, ᑭᓯᐊᓂᓕ ᑲᑉᐱᐊᓱᒃᑐᑎᑦ ᖃᓄᐃᓐᓂᐊᕐᒪᖔᖅ.  

6. ᐊᑲᐅᒃᓴᖏᓐᓇᕕᑦ ᐅᖃᖃᑎᖃᕆᐊᒃᓴᖅ ᐱᖃᑎᖕᓂᑦ ᖃᓂᒃᑯᑦ ᐊᐃᑉᐸᖃᕐᓂᕐᒥᒃ,  
ᑭᓯᐊᓂᓕ ᐃᓕᒃᑲᓐᓂᕈᒪᓪᓗᑎᑦ.  

7. ᐊᕐᓇᓄᑦ: ᐊᐅᓈᙲᓐᓇᕐᓂᕋᕕᑦ ᐊᒻᒪᓗ ᓯᖓᐃᓕᒑᒐᓱᒋᓪᓗᑎᑦ.  

8. ᐊᖑᑎᓄᑦ: ᐅᓱᕐᒧᑦ ᐴᕐᒥᒃ ᐊᑐᕆᐊᖓ ᐳᐃᒍᕐᓂᕋᕕᑦ ᐊᐃᑉᐸᖃᖅᑎᓪᓗᑎᑦ ᐱᖃᖕᓈᖕᓂᑦ  
ᐊᒻᒪᓗ ᒫᓐᓇ ᓯᖓᐃᓕᖅᑐᓂ.  

9. ᐃᓕᒃᑲᓐᓂᕈᒪᒐᕕᑦ ᐊᔾᔨᒌᙱᑦᑐᓂᑦ ᓯᖓᐃᑦᑕᐃᓕᒪᓕᕈᑎᓂᑦ.  

10. ᐊᖓᔪᖅᑳᒃᑭᒃ ᐅᖃᖃᑎᒋᒋᐊᖓ ᐊᑲᐅᒋᙱᓐᓇᕕᐅᒃ ᐊᐃᑉᐸᖃᕐᓂᕐᒥᒃ,  
ᑭᓯᐊᓂᓕ ᐅᖃᐅᔾᔭᐅᒋᐊᕆᐊᖃᖅᑐᑎᑦ ᑐᑭᓯᒋᐊᕈᒪᒐᕕᑦ ᖃᓄᐃᓕᐅᕐᓂᐊᕆᐊᒃᓴᖅ. 

ᑐᓂᐅᖅᑲᒐᖅ1

ᐅᓇ ᐅᐸᒃᑲᔭᖅᑕᕋ...
ᐊᑎᖓ:       ᐅᓪᓗᖅ: 

ᑐᓂᐅᖅᑲᒐᖅ 2

ᐃᓱᒪᒃᓴᖅᓯᐅᖁᓪᓗᒋ ᐊᐱᖅᑯᑏᑦ
ᐊᑎᖓ:       ᐅᓪᓗᖅ: 

1. ᖃᓄᖅ ᐊᒻᒪᓗ ᓱᒻᒪᑦ ᑖᓐᓇ ᐃᓄᒃ ᓂᕈᐊᕐᓂᖅᐱᐅᒃ ᐅᐸᓐᓂᐊᕋᕕᐅᒃ, ᖃᓄᖅ 
ᓂᕈᐊᕐᓂᖅᐱᐅᒃ ᐅᐸᓐᓂᐊᖅᑕᐃᑦ, ᐅᕝᕙᓘᓐᓃᑦ ᐊᑐᕋᒃᓴᑦ ᐃᑲᔪᕈᓐᓇᕈᑎᑦ ᐊᑐᓂᑦ ᑖᒃᑯᓄᖓ 
ᖃᓄᐃᑦᑐᖃᖅᑐᒥᓂᐅᑎᓪᓗᒍ?

2. ᖃᓄᐃᑦᑐᒥᒃ ᐃᑲᔪᖅᑕᐅᓂᐊᕋᓱᒋᕕᑦ ᐅᕝᕙᓘᓐᓃᑦ ᐊᐱᖅᑯᑎᑎᑦ ᑭᐅᔭᐅᓂᐊᕋᓱᒋᕕᒋᑦ ᑖᒃᑯᓄᖓ 
ᐃᓄᓐᓄᑦ, ᐅᐸᒃᑕᕐᓄᑦ, ᐅᕝᕙᓘᓐᓃᑦ ᐊᑐᕋᒃᓴᓄᑦ ᐃᑲᔫᑎᒃᓴᓄᑦ? 

3. ᑲᔪᖅᑕᒻᒪᕆᐅᓂᐊᕋᓱᒋᕕᑦ ᑖᒃᑯᓇᙵᑦ ᐃᓄᓐᓂᒃ, ᐱᓕᕆᕝᕕᓂᑦ ᐅᐸᒃᑲᔭᖅᑕᖕᓄᑦ, ᐅᕝᕙᓘᓐᓃᑦ 
ᐊᑐᕋᒃᓴᓄᑦ ᐃᑲᔫᑎᓄᑦ? 

ᑐᓂᐅᖅᑲᒐᖅ 3

ᑎᑎᕋᕐᓗᓂ ᑭᐅᔾᔪᑎᒃᓴᑦ
ᐊᑎᖓ:       ᐅᓪᓗᖅ: 

ᓇᐃᑦᑐᑯᓗᒻᒥᒃ ᑎᑎᕋᕆᑦ ᑭᐅᓗᑎᑦ ᐊᐱᖅᑯᑎ ᐊᓪᓕᕐᒦᑦᑐᒥᒃ: 

1. ᐅᓪᓗᒥ ᐃᓕᓐᓂᐊᖅᑕᒥᓂᖅᑎᑦ ᐱᓪᓗᒋᑦ, ᐃᓄᓐᓂᒃ ᐅᐸᒍᓐᓇᕋᓱᒋᓕᖅᐱᑦ ᐊᐱᖅᑯᑎᖃᕈᕕᑦ 
ᐊᑦᑕᓇᙱᑐᒃᑯᑦ ᐊᐃᑉᐸᖃᕐᓂᕐᒥᒃ ᐊᒻᒪᓗ ᖃᓄᐃᙱᑦᑐᒥᒃ ᐱᖃᓐᓈᖃᖃᑦᑕᓂᕐᒥᒃ?  
ᐊᑲᐅᒃᓴᓂᖅᓴᐅᓕᕈᕕᑦ, ᑲᑐᔾᔨᒋᑦ ᖃᓄᖅ ᑕᒪᓐᓇ ᖃᐅᔨᒪᓂᕆᔭᐃᑦ ᐃᓕᖕᓂᑦ ᖃᓄᖅ 
ᐃᑉᐱᓐᓂᐊᓕᖅᑎᑎᒻᒪᖔᖅ.  ᐅᐸᒍᓐᓇᕋᓱᒋᙱᒃᑯᕕᓪᓕ ᐃᓄᓐᓂᒃ ᓱᓕ, ᑲᑐᔾᔨᒋᑦ ᖃᓄᖅ ᐊᓯᖏᓐᓂᑦ 
ᑐᑭᓯᒋᐊᕈᑎᓂᑦ ᐊᑐᕋᒃᓴᓂᓪᓗ ᑕᑯᓂᐊᕈᕕᑦ ᐃᑲᔫᑎᖃᕋᔭᕐᒪᖔᑕ. 



ᓄᓇᓕᖕᓂᑦ ᐊᖏᖃᑎᒌᒍᑏᑦ 
ᐃᒃᐱᒌᖃᑦᑕᐅᑎᑦᑎᐊᖕᓂᖅ

ᖁᔭᓕᓂᖃᖕᓂᖕᒧᑦ
ᓈᒪᑦᑎᐊᖕᓂᖕᒧᑦ

ᖄᖏᖅᑕᐅᔪᓐᓇᖕᓂᖅ
ᐃᓚᐅᔭᕆᐊᖃᖕᓂᖅ

ᓇᓕᐊᓐᓂᒃ ᐅᖃᐅᓯᖃᖕᓂᖅ




